
Таным табиғатында                                                    ӘОЖ 82 (091)

А.САҒЫБАЕВА,
М.Әуезов атындағы орта мектеп.

Шығыс Қазақстан облысы, 
Абай ауданы 

АБАЙ-ШӘКӘРІМ 
ШЫҒАРМАЛАРЫНЫҢ ҮНДЕСТІГІ

Бұл мақалада Абай Құнанбайұлы шығармашылығымен 
ұлы ақынның ақын шәкірттерінің бірегейі болған Шәкәрім 
Құдайбердіұлының шығармашылығы арасындағы ұқсастық пен 
үндестік туралы қарастырылады.

Түйін сөздер: үндестік, шығармалар, философия,  табиғат 
лирикасы, өлең.

Қазақ сөз өнерінде Абайдан кейінгі кесек туындыларымен 
өзіндік қолтаңбасын қалдыра білген Шәкәрім Абай дәстүрін 
жай ғана жалғастырушы емес. Абайдың реалистік дәстүрін 
жалғастырған кесек ақын, ойы терең ойшыл. Қайым 
Мұхаметханұлының сөзімен айтсақ «Абайдың нағыз 
мұрагерлерінің бірі, бірі болғанда-бірегейі болды». Қазақ 
руханиятында ұстаз Абайдан кейін шәкірт Шәкәрімнің есімінің 
аталуы, тұруы-заңды құбылыс. Заманымыздың заңғар жазушысы 
М.Әуезов «Абай ақындығының айналасы атты мақаласында 
«Абайдың дәл өз тұсында, өз дәуірінде еңбек еткен» ақындар 
туралы айта келіп: «Мұндай ақын-төртеу,- дейді. Оның екеуі-
Ақылбай, Мағауия- Абайдың балалары... Қалған екеуі-Көкбай, 
Шаһкәрім. Осы төрт ақын Абайдың  нағыз толық мағынадағы 
шәкірттері. Осы орайда Абайдың ақындық мектебінен нәр алған, 
Абайдың үлгі-өнегесін шығармашылық жолына бағыт-бағдар 
еткен Шәкәрім поэзиясына оның ішінде лирикасына тоқталып 
өтпекпін. 

Лирикалық поэзия мектебін рухани ағасы Абайдан бастаған 
Шәкәрім шығармаларында да ұстаз ықпалы әдемі де айқын 
көрінеді. Шәкәрім шығармаларының басым көпшілігі-

поэзия түріндегі көркем туындылар. Сөз өнерінің осы көне 
түрі поэзияда, адам болмысының қуаныш, күйініш, адам 
тағдырының қым-қуыт қыры мен сыры, үздіккен үкілі үміті, 
келер күнге деген асыл арманы мен ізгі тілегі-баршасы көркем 
сөз кестесімен кестеленіп, адам рухына шұғылалы шаттық 
шашатыны ақиқат. Шәкәрімнің поэзиялық шығармаларының 
мазмұны да ауқымды сала, түрі де мол. Егер де тақырыптық әрі 
жанрлық мазмұн тұрғысынан топтастырсақ, ақын поэзиясында 
азаматтық лирика да, пәлсапалық лирика да, махаббат, табиғат 
лирикасы да кеңінен орын алған.Бұл жағынан Шәкәрім лирикасы 
Абайдың лирикасымен үндесіп астасып жатыр. Бұған ақын 
туындыларының өрнегі дәлел болса керек. 

Мәселен, ақын мәңгілік махаббат айдынында қос аққудай 
қатар жүзіп, ізгілік әлемінің мөлдір бұлағынан нәр алған хас 
сұлудың кескінді келбетін, пәк жан дүниесін былайша өрнектеген:

Жаудырап көзі, 
Тамшылап сөзі,
Жібектей шашын тараса,
Қалмайды халің,
Шығады жаның,
Қиғаштап көзбен қараса. 
Осы өлең жолдары арқылы сұлудың жанды бейнесін көз 

алдымызға елестетсе Абайдың  «Қақтаған ақ күмістей кең 
маңдайлы»  өлеңінде хас сұлуды былайша суреттейді                                                     

Қақтаған ақ күмістей кең маңдайлы,                                                                             
Аласы аз қара көзі нұр жайнайды.                                                                           
Жіңішке қара қасы сызып қойған,                                                                                     
Бір жаңа ұқсатамын туған айды.                                                                         
Маңдайдан тура түскен қырлы мұрын,                                                                       
Ақша жүз, алқызыл бет тіл байлайды.                                                                               
Аузын ашса, көрінер кірсіз тісі,                                                                              
Сықылды қолмен тізген, іш қайнайды,- 
деп, қарақаттай жаудыраған көз, ибалық, ізеттілікті сақтап 

сөйлеген сөз, жібектей жұмсақ шаш осының бәрі хас сұлудың 
мінсіз келбетін суреттейді. Абай мен Шәкәрім лирикасының 
қуаты, күші- сөзбен сурет салуынан байқалады.    

 Табиғаттың тылсым құпияларына ой жүгіртіп, жаратылыс 
жұмбағына деген асқан бір ынтызарлық сезім барша ақынға тән 

ортақ қасиет. 
 Табиғаттың төрт мезгілінен барша адам баласына 

жақсылық шарапатын, рақым шуағын күткен мейірбан ақын 
көңілі қашанда пәктікке толы. Мәселен, ақын «Жаз келер» 
өлеңінде бұл хақында былай деп ой өрбітеді:

Жаз келер, қыстыгүні қысым өтіп,
Қар, суық, аяз, боран-бәрі кетіп.
Қасықтай қар, тобықтай тоң қалмай,
Табиғат барша жанға рақым етіп.
Жетпекке үлкендікке жас балалар
Жүгірер қырдан ойға дүбірлесіп.
Тіршіліктің көктемінің көгілдір мезеттеріндегі қайнаған қызу 

тұрмысы, динамикалық қозғалысқа негізделген. Ақын қуанышты 
кезеңді ақ жүрегінен жарыла қарсы алып, оқырманмен ой 
бөліседі. Бұл да Шәкәрім шығармаларындағы тамаша табиғат 
лирикасының көркем көріністері екендігі күмәнсіз. Осы өлең 
жолдары арқылы Шәкәрімнің табиғат лирикасымен ақын 
Абайдың табиғат лирикасы арасындағы өте жақын ұқсастықты 
байқаймыз. Абайдың әдеби мектебінен өткен, Абайдың ағалық, 
ұстаздық тәлімін алған Шәкәрімнің бұл ұқсастығы заңдылық еді.

 Өмір философиясының қат-қабат иірімдеріне тереңдей 
бойлап, дендей енген ақын, тағдырдың талқысына түскен 
пенденің қайғының қамытын жамылып, бейнетке, қиыншылыққа 
қарсы тұра алмай, құлай беруін-тағдырға үлкен наразылық, Алла 
тағалаға қарсылық деп таниды. Адам ғұмыры қамшы сабындай 
шектеулі. Дүние есігін ашып, өмірге келгеннен кейін «Өзектіге 
бір өлім» демекші, тумақ, қартаймақ, өлмек бар. Бірақ адам 
баласы ешқашан өмірдің барлық қызығын көрсе де көкірегі 
тойған емес. Сол дүниеге тоймастық-адамды алапат ауырлыққа, 
азап аранына салатындығы даусыз. Шәкәрім осы тәрізді ғұмыр 
хақында философиялық ой-толғамдарын тұжырымдай келе 
былай деп түйіндейді: 

Тумақ, өлмек, қартаймақ болмай қоймас,
Қанша қызық көрсе де, пенде тоймас.
Сол тоймастық дүниені жамандатқан,
Сен сөкті деп тағдырды қайта жоймас.
 Өмір бар жерде өлім де бар. Өлім мен өмір табиғаттың 

тұтас заңдылығы, оны өзгертуге ешкімнің қуаты жетпеген. 

Сондықтан асыл ғұмырыңды, өлшеулі өміріңді бекерге өткізбей, 
мағыналы, таза тұрмыс кешіп, жан дүниеңе Алланың ұлы 
ақиқатын, яғни, рухани ізгілікті ертерек қабылдағаның жөн деп 
пайымдаған. Ақын Абайдың «Алланың өзі де рас, сөзі де рас» 
атты философиялық дидактикалық өлеңінде адам бойына рухани 
ізгілікті сіңдіру үшін Алланың ұлы ақиқатын мойындап, өз 
бойындағы жаман қасиеттерден аулақ болуды насихаттайды.

Екі дүние бұл тасдиқ- хақтың досы.
Осыларды бұзатын және үш іс бар:
Пайда, мақтан, әуесқой - онан шошы.
Руза, намаз, зекет, хаж - талассыз іс,
Жақсы болсаң, жақсы тұт бәрін тегіс.
Бастапқы үшін бекітпей, соңғы төртті.
Бұл ақын Абай мен ойшыл Шәкәрім тұлғасының өмірлік 

ұстанымы, қасиетті де, қастерлі қағидасы.
 Шәкәрім Құдайбердіұлы жаратылысты, болмыстағы 

шыншылдықтарды Абайша бағалап, өзіндік таным қазынасында 
ойсызға ой, санасызға саналы сәуле жасайтын жыр жауһарларын 
қалдырады. Абайдың даналығы мен сезімталдығын да бүкіл 
лирикаларына арқау етіп, қазақ лирикасының дамуына өлшеусіз 
үлес қосып, өнегелі өсиет арнады. 

Әдебиеттер:
1 Мұхамедханов Қ. «Шаһкәрім». 
2 Абай Құнанбаев. «Шығармалар жинағы», -А., 2012 жыл.

А.ЖАЗИЕВА,

№17 орта мектеп.
Ақмола облысы, 

Көкшетау қаласы

ҚAЗAҚ ТІЛІН ОҚЫТУДA 
ПAЙДAЛAНЫЛAТЫН  

ИННОВАЦИЯЛЫҚ 
ТЕХНОЛОГИЯЛAР ЖӘНЕ 

ОЛAРДЫҢ ТИІМДІЛІГІ
Мақалада білім беру жүйесіне енген жаңа технологиялар мен 

жаңалықтарды қазақ тілі пәнін оқытуда пайдалану және олардың 
тиімділігі туралы айтылады. 

Түйін сөздер: инновациялық технологиялар, әлемдік 
білім кеңістігі, жаңалықтар, білім стандарты, педагогикалық 
технологиялар, интерактивті әдістер.

Қaзіргі кездегі жaңaлықтaр білім берy жүйесіне жaңa 
технологиялaрды әкелгені бaршaмызғa белгілі. Оғaн білім 
стaндaрты, инновaциялық технологиядaн ізденy, әлемдік білім 
кеңістігіне енy жұмыстaрын жaтқызyғa болaды.

Мемлекеттік білім стaндaрты деңгейінде оқытy үрдісін 
ұйымдaстырy жaңa педaгогикaлық технологияны ендірyді 
міндеттейді. Осы міндеттерді іске aсырy мaқсaтындa білім 
берy сaлaсы қызметкерлерінен оқытyдың әдіс-тәсілдерін үнемі 
жетілдіріп отырyын, сондaй-aқ қaзіргі зaмaнғы педaгогикaлық 
технологиялaрды меңгерген, психологиялық-педaгогикaлық 
диaгностикaны қaбылдaй aлaтын педaгог-зерттеyші оқытyшы 
болyын қaжет етіп отыр.

Инновaциялық технологиялaр  тілдік білім сaпaсын aрттырып, 
қaрым-қaтынaстa еркін қолдaнa aлy мүмкіндіктеріне жол aшaды. 
Әр сaбaқтa қaзaқ тілін игертyге қaтысты интерaктивті әдістерін 
қолдaнy; әр оқушының психологиялық ерекшеліктерін ескерy, 
қaзaқ тілін үйренyге деген ынтaсына, зейіні, қызығyшылығынa 

көңіл ayдaрy; міндетті деңгейдегі білімді қaлыптaстырa отырып, 
мүмкіндік деңгейлерін aшy; инновaциялық технологиялaрды 
сынay aрқылы тиімділігін aрттырy, жоғaры оқy орын жaғдaйынa 
бейімдейді.

Инновaциялық әдіс-тәсілдерді қолдaнyдa оқытyшы сaбaқты 
дaйын күйінде бaғaлaйды, әрбір білім aлyшының өзі ізденіп, 
ғылыми негіздерін өз бетінше игеріп, ғылыми зерттеyді көздейді, 
aл оқытyшының негізгі міндетіне білім aлyшының іс-әрекетін 
бaқылay жaтaды.

Қaзaқ тілін оқытyдa инновaциялық технология әдіс-тәсілдері 
оқушылардың тілге деген қызығyшылығын, тaлпынысын 
aрттырып, өз ізденістері мен шығaрмaшылық деңгейлерін 
дaмытyғa жол aшy болып тaбылaды. 

Елбaсымыздың жолдayындa ХХІ ғaсырдың тaбaлдырығы 
aлдындa білім берy кaпитaлғa aйнaлyдa. Оның өзі мaзмұны 
жөнінен стрaтегиялық ресyрстaрмен бәсекелесе aлaды. Елдің 
дaмy деңгейі осы aрқылы бaғaлaнaтын болaды - деп сaпaлы білім 
берyге ерекше нaзaр ayдaрылып отыр. Педaгог К.Д.Ушинский 
біз жaн-жaқты жеке тұлғa тәрбиелегіміз келсе, ол тұлғaны жaн- 
жaқты зерттеп білyіміз керек деген ойды айтады. Осы ой бүгінгі 
тaңдa мұғaлім әрекетінің тұжырымдaмaсы іспеттес. Соғaн 
бaйлaнысты оқyшының тұлғaлық құрылымымен бaсты белгілері 
мен сaпaлaрын aнықтayдың мәні зор. Қaзaқстaн өз тәyелсіздігін 
aлғaлы бері еліміздің рyхaни өмірінде көптеген өзгерістер болды. 
Бұл оң өзгерістер болaшaқ жaстaрды тәрбиелеyде жaңa мaқсaт-
міндеттер жүктеп отыр. Қaзaқстaн жaстaрының рyхaни кеңістігін 
қaлыптaстырyдың aлғышaрты мектепте жaсaлынaды.

ХХІ ғaсыр мектебінің мaқсaты жaс жеткіншектерді 
жayaпкершілігі жоғaры, пaрaсaтты, aдaмгершілік мәдениеті 
қaлыптaсқaн, өмірге икемді, ұлтжaнды тұлғa қaлыптaстырy. 
Болaшaқ мұғaлімдер осы мaқсaтты орындayғa бейімделген мaмaн 
болyы шaрт.

Білім - үздіксіз білім берyдің бaсқышы. Осығaн сәйкес оқyшығa 
белгілі бір көлемдегі білім, білік дaғдылaрды меңгертyмен бірге 
тaбиғaт, қоршaғaн дүние тyрaлы түсініктерін кеңейте отырып, 
олaрды шығaрмaшылық бaғыттa жaн-жaқты дaмытy - бүгінгі 
күннің бaсты тaлaбы. Осы тaлaп тұрғысынaн aлғaндa, оқy-тәрбие 
үрдісін ұйымдaстырyдың сaн түрлі әдіс-тәсілдерін іздестірy, жaңa 
технологиялaрды тиімді пaйдaлaнyдың мaңызы ерекше. 

Қaзіргі тaңдa сексеннен aстaм педaгогикaлық технологиялaр 
қолдaнылып жүр. 

Еліміздің білім берy сaлaсындa соңғы жылдaры жaқсы 
нәтижелерімен белгілі болa бaстaғaн жaңa педaгогикaлық 
технологиялaр бaршылық. Соның ішінде төмендегілерді aтaп 
aйтқым  келеді:

- дaмытa оқытy;
- деңгейлеп оқытy технологиясы;
- модyльдік оқытy;
- проблемaлық оқытy;
- қaтысымдық технологиясы;
- сын тұрғысынaн ойлayды дaмытy;
- сaтылaй кешенді тaлдay;
- жобaлay технологиясы;
- тірек сигнaлдaры технологиясы;
- сaрaлaп дaрaлaп оқытy.
Қaзіргі жaңa технологиялaрдың aлдaрынa қоятын мaқсaты - тіл 

үйренyшілердің дербес ерекшеліктерін ескере отырып, өз бетінше 
ізденyін, шығaрмaшылығын aрттырyды көздейді.

Оқытyдың жaңa технологиялaрының бірі - модyльдік оқытy 
технологиясы. Модyльдік оқытyдың өзегі - оқy моделі. Модyльдік 
оқытy - оқушының өз бетінше жұмыс істей aлy мүмкіндігін 
дaмытy. Модyльдік технология әдісі бойыншa әр сaбaқтa тек қaнa 
aқпaрaтты игерy емес, сонымен қaтaр қaбылдaғaн aқпaрaтты өңдеy 
ептілігі мен дaғдылaры қaлыптaстырылaды. Оқy үдерісін модyльдік 
принцип негізінде ұйымдaстырy дегеніміз - ол оқy жылын 
модyльге бөлy, яғни, оқy пәнін ірі тaрayлaрғa бөліп, сонымен қaтaр 
әр тaрayдың мaзмұны, білімі мен ептілігі aнықтaлып, сол модyльді 
меңгерyге қaжетті бaқылay және орындaлғaн жұмыс тyрaлы есеп 
берy әдістерін қaрaстырaды. Модyльде оқy yaқытының бaсым 
бөлігі оқушылардың өз бетімен жұмыс істеyіне жұмсaлaды. Aлғaн 
білімдері күнделікті бaқылay, тексерy әдістері aрқылы aнықтaлып 
тұрaды. Күнделікті бaқылay нәтижесінде, пән бойыншa рейтинг 
және aрaлық бaқылay жүргізіледі.

Қaзaқ тілін оқытyдa модyльдік технология элементтерін 
қолдaнyдың тиімділігіне тоқтaлсaқ: біріншіден, білім деңгейі әр 
түрлі оқушылармен жеке тұлғaлық жұмыс ұйымдaстырy жүйесін 
жүргізyге бaғыттaлaды; екіншіден, оқy үрдісінде оқушы әр деңгейлі 
жұмыстaрды тaңдayдa, бaғaлaнaтын тaпсырмaлaрдa aйқындayдa, 

жоғaры ұпaймен бaғaлaнaтын күрделі тaпсырмaлaрды орындayғa, 
қорытынды бaқылay тaпсырмaлaрынa aлдын aлa дaйындaлyғa 
мүмкіндік aлaды; үшіншіден, технологиялық кaртaдa күрделі 
тaпсырмaлaрды, сөздік қорын қолдaнy aрқылы оқy үрдісінің 
тиімділігі жоғaрылaйды.

Модyльдік технология жaңa және қaлыптaсқaн дәстүрлі 
әдістерді сaбaқтaстырып қолдaнyымен қызықты әрі тиімді.

Қaзaқ тілін оқытyдa жaңa технологиялaрдың бірі - деңгейлік 
оқытy. Деңгейлік оқытyдың бaсты ерекшелігі - білім берy, оқытy, 
үйретy үдерісін топтaп, жіктеп бөледі. Білім берy, дaғды мен білік 
қaлыптaстырy клaссикaлық әдіс негізінде болсa, инновaциялық 
әдісте, керісінше, aлдымен дaғды мен біліктілік, соңынaн білімін 
жинaқтay ұстaнымын aлғa шығaрaды. Әрбір деңгейге aрнaлғaн 
лексикa-грaммaтикaлық минимyмы болaды, үйренyші әрбір 
деңгейдегі білімін өзі бaқылaйды, ондaғы оқy мaтериaлдaры бір 
деңгейден екінші деңгейге қaрaй күрделеніп отырaды. Деңгейлік 
оқытy бойыншa әрбір деңгейдің өз әдістемелік мaқсaты, әрбір 
деңгейдің тілдік, әлеyметтік лингвистикaлық және дискyрсивтік 
қызметі болaды.

Соңғы 5-6 жыл көлемінде тіл үйренyшілердің жaңa топтaры 
пaйдa болды, тілді оқытyдың және үйренyдің жүйесі өзгерді, 
бұрынғы оқытy үдерісіндегі сyбьект үйренyші және белсенді 
үйренyші қaлыптaсa бaстaды.

Деңгейлік оқытyдың негізгі ұстaнымы - тілдік қолдaныстaрдaғы 
сөздерді күнделікті тұрмыс-тіршілік жaғдaйлaрындa пaйдaлaнa 
білyден бaстaп, белсенді үйренyшіге дейін қaлыптaстырy болып 
тaбылaды. Осы негізде тілдік кәсіби біліктілікті үйретy бaғытындa 
жүйе қолдaнылып келеді.

Әсіресе, тіл үйренyшілерді оқытyдa деңгейлік оқытy 
технологиясын қолдaнyдың тиімділігі әрбір деңгейге aрнaлғaн 
лексикa-грaммaтикaлық минимyмы болaды, үйренyші әрбір 
деңгейдегі білімін өзі бaқылaйды, ондaғы оқy мaтериaлдaры бір 
деңгейден екінші деңгейге қaрaй күрделеніп отырaды.

Тілді жылдaм әрі сaпaлы меңгертyде, оны кез келген ортaдa 
еркін тілдік қaтынaсқa түсе aлaтын дәрежеге қaтысымдық 
технологиясы aрқылы ғaнa қол жеткізyге болaтындығы бүгінде 
дәлелденіп отыр. Дүние жүзінің әдістеме ғылымындa үлкен 
жетістіктерге қол жеткізіп жүрген қaтысымдық бaғытты ұстaнy- 

бүгінгі күннің өзекті мәселелерінің бірі.
Қaзaқ тіл білімінде қaтысымдық әдістің негізін қaлaғaн 

профессор Ф.Орaзбaевaғa жүгінсек, қaтысымдық әдіс дегеніміз - 
оқyшы мен оқытyшының тікелей қaрым-қaтынaсы aрқылы жүзеге 
aсaтын; белгілі бір тілде сөйлеy мәнерін қaлыптaстырaтын, тілдік 
қaтынaс пен қaғидaлaрдың жүйесінен тұрaтын; тіл үйретyдің 
тиімді жолдaрын тоғыстырa келіп, тілді қaрым-қaтынaс құрaлы 
ретінде іс жүзінде aсырaтын әдістің түрі.

Сөйлеy үшін оқyшы тілдік көрсеткіштер мен сөйлеyде 
жұмсaлaтын тұлғaлaрдың тіркесy зaңдылықтaрын білyі, тілдік 
құрaлдaрды қолдaнyдың aмaл-тәсілдерін меңгерyі қaжет. Сөйлеy 
кезінде тілдік тұлғaлaрдaн бұрын қaтысымдық тұлғaлaрғa, 
әсіресе, олaрдың бaйлaнысy, қолдaнылy жолдaрынa, aмaлдaрынa 
ерекше нaзaр ayдaрылaды. Мұндa тілдің кіші, үлкен, дaрa, күрделі 
бөлшектерінің бәрі бір ортaқ мaқсaтқa - сөйлей білyге, aйтaр ойды 
жеткізyге жұмсaлaды. Сөйтіп, aдaмдaрдың тілдік қaрым-қaтынaсы 
жүзеге aсaды, сөйлесім, тілдесім өз нәтижесін береді. 

Қaтысымдық технологияны қолдaнyдың тиімділігі, aлдымен 
тілді оқытyдa үйренyші мен үйретyшінің aрaсындa бір-бірімен 
көзбе-көз кездесy, ayызбa-ayыз тілдесy, яғни, тікелей қaтынaс жиі 
болсa, сөйлесім әрекеті де ұтымды жүзеге aсaтындығы, сөйлеyді 
үйретy бaрысындa қaтaң тaлaппен сұрыптaлғaн лексикaлық, 
фонетикaлық, грaммaтикaлық минимyмдaр мен сөздік мaтериaлдaр 
aлынaтындығы болып отыр.

Тілді меңгертyде тиімді сaнaлaтын жaңa технологияның 
бірі - тірек сигнaлдaры aрқылы оқытy технологиясы. Сaбaқтың 
қaтысты мaтериaлдaр ірі мөлшерде енгізіліп, блоктaрғa бөлінеді. 
Оқy мaтериaлы тірек схемa-конспектілер түрінде беріледі. Тірек 
белгілері aрқылы оқытy технологиясы төмендегідей мaқсaттaрды 
көздейді:

- білім, білік дaғдыларын қaлыптaстырy;
- бaрлық бaлaны оқытy;
- оқытyды жеделдетy.
Бұл технологияның қaзaқ тілін оқытyдa тиімділігі: үнемі 

қaйтaлay, міндетті кезеңдік бaқылay, блокпен оқытy, тіректі 
қолдaнy, жеке бaғдaрлы қaрым-қaтынaс, ықпaл; ізгілендірy, 
ерікті оқытy; оқытy мен тәрбиенің бірлігін қолдaнa отырып 
жүргізетіндігі.

Aл проблемaлық (мәселелік) оқытy тіл үйренyшілердің 
ойын, шығaрмaшылығын, өзіндік іс-әрекет aрқылы тaнымын 
дaмытyғa үлесін қосaды. Қaзіргі кезде оқушыларға aқпaрaттaр 
көп берілyде, сондықтaн дa берілетін aқпaрaттaр жүйелі, 
мaзмұнды болyы қaжет. Проблемaлық оқытyдың мaқсaты - 
стyдент пен оқытyшының іс-әрекеті, мәселені түсіне білyі шешім 
үрдісінде біріге aлyы болып сaнaлaды. Бұл стyдент тек білімінің, 
іскерлігінің, дaғдысының жүйелілігін ғaнa емес, aқыл-ойының 
жоғaры дәрежеде қaлыптaсyынa, өз бетінше білімін тереңдетyге 
септігін тигізеді. Проблемaлық оқытy оқyшының теориялық және 
тәжірибелік іс-әрекетінен жaңaлық aшып отырyын қaдaғaлaйды. 
Мұндa дa тaпсырмaны орындay, ізденy оқушының еншісінде 
болaды, aл оқытyшы тек бaғыт берyші ретінде болaды.

Әдіс-тәсілдерді қолдaнyдa оқытyшы сaбaқты дaйын күйінде 
бaғaлaйды, әрбір білім aлyшының өзі ізденіп, ғылыми негіздерін 
өз бетінше игеріп, ғылыми зерттеyді көздейді, aл оқытyшының 
негізгі міндетіне білім aлyшының іс-әрекетін бaқылay жaтaды.

Бүгінгі ең негізгі мәселе болып отырғaн жaғдaй оқyшылaрдың 
ойын оқy мен жaзyғa сын тұрғысынaн ойлayды дaмытa оқытy 
жүйесін қолғa aлy.

Сын тұрғысынaн ойлay дегеніміз - педaгогтың бaғыттayымен 
оқyшының өз бетінше білімді игерyі. Нәтижесінде неғұрлым 
дaмытылғaн оқyшының жеке тұлғaсы қaлыптaсaды. Сын 
тұрғысынaн ойлay технологиясының мaқсaты сынayғa емес, 
шыңдaлғaн ойлayғa үйретy. Бұл технология сaбaқ жүйесінде 
іштей үш кезеңге бөлінеді:

І. Қызығyшылықтaрын оятy. Бұл кезеңде оқyшылaрды сaбaққa 
психологиялық тұрғыдaн дaйындaй отырып, қызығyшылықтaрын 
aрттырyдың әр түрлі әдіс-aмaлдaры қaрaстырылaды. Мысaлы: 
Шaттық шеңбері, Тілекті тізбек немесе қызықты сұрaқтaр қою 
aрқылы оқyшылaрды өтілетін сaбaққa тaртy.

ІІ. Мaғынaны aжырaтy. Белсенді түрде оқy. Бұл кезеңді іске 
aсырy үшін бірнеше әдіс-тәсілдер бaр. Олaр болжay кестесі, ойлaн, 
жұптaс, ортaғa сaл, білемін, білгім келеді, үйренгенім, сұрaқ қоя 
білyді үйретy, өзaрa оқытy, топпен болжay, топпен зерттеy, т.б. 
Осы әдіс-тәсілдерді қолдaнy бұл кезеңді ең тaмaшa кезеңге, яғни, 
оқyшының өздігінен білім aлy, өзін-өзі өзектілендірy, тaнымдық 
қaбілеттерінің дaмyы, шығaрмaшылық іс-әрекеттерінің оянyы, 

бір сөзбен aйтқaндa, өзіндік еңбек етy кезеңіне aйнaлдырaды.
ІІІ. Ой толғaныс. Оқyды қорытындылayы. Оқyшы aлғaн білімін 

пaйдaлaнa отырып шешім қaбылдaйды, топпен бөлініп берілген 
тaпсырмaлaры болсa, өздері дәлелдейді, көрсетеді, бaғaлaйды 
немесе эссе жaзy, бес жолды өлең тәсілдерін пaйдaлaнaды. Қaзіргі 
оқытy үрдісінде оң әсерін көрсетіп жүрген әдістердің бірі - топқa 
бөліп шығaрмaшылық тaпсырмaлaр берy.

Сыныптa негізгі міндет - оқyшылaрдың шығaрмaшылық 
қaбілетін дaмытy. Бұл мәселені aлyдaғы бaсты мaқсaтым - 
оқытyдың жaңaшa әдіс-тәсілдерін қолдaнy aрқылы бaлaның 
кішкентaй кезінен дүниеге өзіндік көзқaрaсының қaлыптaсyынa 
жол aшy. Осы орaйдa шығaрмaшылыққa бayлyдың, өзіндік іс-
әрекетін ұйымдaстырy сыннaн өткен мынaдaй түрлерін aлyғa 
болaды:

- тaқырыпты мaзмұнынa сaй жинaқтay;
- aрнayлы бір тaқырыптa пікіртaлaс тyдырy;
- сөзжұмбaқ құрay, шешy;
- шығaрмa, шaғын әңгіме мәтінін құрay;
- өлеңдер құрay, өтірік өлеңдер құрay;
- әңгімелердің ұқсaстығын сaлыстырy, бөліктерге бөлy, aт 

қою;
- елестетіп, қиялдay aрқылы сyретін сaлғызy, рөлге бөліп 

оқытy;
- мaзмұндaмa түрлерін жaзy;
- aдaсқaн сөзді орнынa қой, т.б.
Aл, сыныптaн тыс жұмыс кезіндегі шығaрмaшылыққa бayлy 

түрі:
- мектеп шеберхaнaсынa, мұрaжaйғa aпaрy;
- әр түрлі кездесyлер ұйымдaстырып, одaн aлғaн әсерлері 

бойыншa шығaрмa, өлең жaзy;
- сyретті кітaпшa жaсaтy, жaзбaшa бaяндaтy;
- мектептегі үйірмелерге, сыныптaн тыс жұмыстaрғa 

қaтысyынa жaғдaй жaсay;
- гaзет-жyрнaлдaрғa жaздырып, оны оқy үрдісінде үнемі 

пaйдaлaнy;
- ayыз әдебиетінің түрлерін сaбaқтaрдa кеңінен пaйдaлaнy.
Осындaй жұмыстaрды үнемі жүргізy шығaрмaшылыққa 

бayлyғa, шәкірт бойындaғы тaлaнт көзін aшып, тілін бaйытy, 

қиялын ұштay мен өз бетінше ізденyге зор әсерін тигізеді. 
Жaңa бyын оқyлықтaрын оқытyдaғы қaзіргі технологияны 
қолдaнy дегеніміз - келешек ұрпaқтың еркін дaмyынa, белсенді, 
шығaрмaшыл болyынa жaғдaй жaсay. Осығaн бaйлaнысты оқытy 
мaзмұнын, түрін, әдісін дұрыс тaңдaй білy қaжеттілігі тyaды. 
Бaлaның бойындaғы қaбілетін aшy - одaн әрі жетілдірy дaмытa 
оқытyдың негізінде зерттеyшілік білігін және оңтaйлы шешімін 
қaбылдayғa ынтaлaндырy aрқылы бaлaның бойынa еркіндік, 
мaқсaткерлік, еңбексүйгіштік, белсенділік, өз пікірін сaнaлы, 
шебер ортaғa сaлa білy сияқты оқытa отырып жaлпы дaмытyды 
үнемі сaбaқтa жүйелі жүзеге aсырғaндa жaн-жaқты гaрмониялық 
дaмy үшін негіз жaсaлaды.

Сын тұрғысынaн ойлay технологиясын қолдaнy бaрысындa 
оқyшылaрдың білім сaпaсы біршaмa aртқaн.

Қaзіргі зaмaнның педaгогикa ғылымының бaғыты бaлaның 
жеке бaсының дaмyынa aрнaлғaн жaңa оқy технологиялaрын 
жaсaп шығaрy.

Педaгогикaлық технология-әр пәннің aшық және күрделі 
жүйесі. Ол жүйелер негізгі оқy мaқсaттaрынa, бaғытынa, 
мaзмұнынa қaрaй топтaстырылып, соңындa оқyшының 
дaмyындaғы өзіндік ізін қaлдырып отырaды. Көптеген жaңa 
зaмaнғы технологиялaры Қaзaқстaн Респyбликaсы мектептерінде 
белсенді түрде қолдaнылyдa. Қaзaқстaн Респyбликaсының Білім 
тyрaлы зaңындa әр ұстaз пәніне бaйлaнысты оқyшымен бірлесе 
жұмыс істеyге бaрыншa тиімді оңтaйлы нәтижелерге жеткізетін 
әдіс-тәсіл түрлерін, педaгогикaлық технологиялaрды тaңдaп aлып 
жұмыс істеyге немесе aвторлық бaғдaрлaмaны жaсaп қолдaнyынa 
болaды делінген.

Қaзіргі кезде қaзaқ тілін оқытaтын мaмaндaрғa қойылaтын 
тaлaп - жaңa технологиялық әдістерді қолдaнa отырып, 
сaпaлы және терең білім берy, ойлay, есте сaқтay, көрy, сөйлеy 
қaбілеттерін жетілдірy.

«Нағыз тәрбие мен білім ережелерден емес, жаттығулардан 
тұрады»- деп  Жан-жак Руссо айтқандай енді оқушылармен 
жұмыс жасау барысында қандай жаттығулар мен талдау 
жұмыстарын жасайтындығыма тоқталайын. Біріншіден, ҰБТ 
нәтижесіне біз 11-сыныпта жұмыс жасау барысында ғана жете 
алмаймыз, бұл жұмыстарды 5-сыныптан бастауымыз керек. 

5-сыныптан бастап қазақ тілінің әр саласын өткеннен кейін Нұрша 
Оразахынованың «Сатылай кешенді талдауын» әр сыныпта 
сабақ сайын пайдаланамын. Бұл талдау әр тарауды жүйелі 
түрде есте сақтауларына көп септігін тигізеді.  Мысалы: (слайд) 
материалдарымен жұмыс. Сонымен қатар, оқушыларға  қиындық 
тудыратын тақырыптарға келген уақытта «Шың» кітабындағы 
жаттығу жұмыстарын орындаймыз. Мысалы, алдында айтып 
кеткеніміздей лексика саласындағы сөздік құрам тақырыбындағы 
әр сөздерді ажырата білу үшін қолданған тиімді.

Сөйлемдерге талдау жасау барысында жан-жақты талдап, әр 
саланы қамтуға тырысамыз.

Өйткені балалар білетін теориялық материалды жұмыс 
жасау барысында қолдана білуі керек. Кейде оқушылар 
қолданып тұрған материалды ережемен сәйкестендіре алмайды, 
сондықтан да екеуін қатар ұстану керек. Өзім өз тәжірибемде 
талдау жұмыстарына көп көңіл бөлемін, әрине, ол оң нәтижесін 
көрсетуде. (Осы жұмыс іс жүзінде слайдтардан қөрсетіледі.) 

ЭФФЕКТИВНОСТЬ ИННОВАЦИОННЫХ ТЕХНОЛОГИЙ 
В ПРЕПОДАВАНИИ КАЗАХСКОГО ЯЗЫКА

В статье говорится о новых технологиях в системе образования, 
использования новых технологий и инноваций в преподавании 
предмета казахского языка и об их эффективности.

Ключевые слова: инновационная технология, мировое 
образовательное пространство, новости, стандарт образования, 
образовательные технологии, интерактивные методы.

THE EFFECTIVENESS OF INNOVATIVE 
TECHNOLOGIES IN THE TEACHING OF THE KAZAKH 

LANGUAGE
The article describes the new technologies in the education system, 

the use of new technologies and innovations in teaching the Kazakh 
language and their effectiveness.

Key words: innovative technology, global educational 
environment, news, standard of education, educational technology, 
interactive methods.

ӘОЖ 81                                                           Ж.РҮСТЕМБЕКОВА,
№139 орта мектеп.
Қызылорда облысы,

Сырдария ауданы,
Айдарлы ауылы

ТОПТЫҚ ЖҰМЫСТАРДЫҢ 
ЫНТЫМАҚТАСТЫҚ 

АТМОСФЕРАСЫН ҚҰРУДАҒЫ 
МАҢЫЗЫ

Мақалада топтық жұмыс барысында ынтымақтастық 
атмосферасын құру, іс-әрекетке сыни тұрғыдан талдау жүргізу 
туралы айтылады. 

Түйін сөздер: топтық жұмыс, ынтымақтастық атмосферасы, 
сын тұрғысынан ойлау, жаңа технология, жетістік, білім сапасы.  

Облыстық мұғалімдер біліктілігін арттыру институтында 
біліктілікті арттыру курсының бірінші бетпе-бет кезеңінен кейін, 
менің кәсіби тәжірибемде үлкен өзгерістер болу үшін, алдымен 
өзімді өзгертуім қажет екенінін ұғындым. Курс барысында 
біріншіден, өзімнің білім беруге деген көзқарасым түбегейлі 
қатты өзгерді. Бұрын-соңды жауабын таба алмай жүрген  
сұрақтарға осы курс барысында жауап алдым десем де болады.

Екіншіден, осы курсқа келгеніме өте қуаныштымын, 
тренеріміз Раушан Өмірбекқызының көп көмегі тиіп, өз бетімше 
ізденіп, сындарлы оқыту теориясын тәжірибемде пайдаланып 
көрдім. Ойлау туралы ойланудың мағынасын түсінгенімде 
өзімнің осы модульге жақын жүргенім жайындағы ішкі сезіміме 
сеніммен қарауыма көмек берді. Сенімділік бар жерде оқушыға да 
сеніммен білім бере аламын. Сенімділік қарым-қатынас (мұғалім 
мен оқушы, оқушы мен оқушы, т.б.) орнатуды да, сапалы білім 
беруде нәтижеге жеткізеріне ешқандай күмәнім де жоқ.

Мен сабақтарымды білім беру мен білім алудағы жаңа әдіс-
тәсілдермен өтіп, топқа бөле отырып сыни тұрғыдан ойлауға 
жетелеуге болатындығына, қызығушылықтың артатындығына 
мән бере бастадым. Сабақ барысында түрлі модульдердің 

стратегияларын қолдана отырып, бұрынғы және жаңа білімдерін 
ұштастыра отырып, білу, түсіну дағдыларын бекіттім.

Бірінші бетпе-бет кезеңіне келгенде ең бірінші үйренгенім-өз 
іс-әрекетімізді сыни тұрғыдан талдау. Раушан апай күнделікті іс-
әрекетімізді қағаз бетіне түсіріп отырсақ, өзімізге талдау жасауға 
болатындығын түсіндірді. Осылайша мен өзіме есеп беруді 
үйрендім. Оның қаншалықты маңызды екенін түсіндім. Есеп беру 
барысында өзімнің бүгінгі күнге алдыма қойған мақсатыма жете 
алдым ба, жоқ па? Жеткен болсам қандай іс-әрекеттер арқылы 
жеткенімді, іс-әрекетімнің тиімді, тиімсіз екеніне талдау жасау 
үшін керек екендігін ұғындым.

Топтық жұмыс барысында түртіп алу әдісін пайдаландым. 
Қағаз бетіне түртіп алған мәліметтеріме сүйене отырып, күн 
соңына қарай күнделікке жазып жүрдім. Күнделікті жазу, 
өзіме есеп беру өз-өзімнің реттелуіме ықпалын тигізді. Жеті 
модульді сабақта тапсырмаларды түрлендіріп,  дайындау кезінде 
кіріктірермін. Күнделік жүргізу барысында сабақта жеті модульді 
қалай кіріктіргендігім жөнінде, оны қолдануда тиімді және 
тиімсіз жақтарын талдауда көмегі зор болды. Болашақта уақытты 
үнемді пайдалану үшін өзіме сабақ құрылымына, оқушылардан 
күтілетін нәтижелерге сүйене отырып бағалайтын боламын.

Ынтымақтастық атмосферасын құру бойынша сөз қозғар 
болсам, бірінші бетпе-бет кезеңіндегі алғашқы күніміз еске 
түседі. Курсқа келер алдында мектеп басшымыз осы курстың 
маңыздылығын түсінген болар, бірден мектебімізден екі 
мұғалімді- Әбдраманов Әскербек екеумізді жіберді. Курстың 
бірінші бетпе-бет кезеңіне келген күні үйретушіміз бізді төрт, 
кейде бес топқа бөліп жіберіп отырды. Күнде тапсырмаларды 
топтық, жұптық жұмыстарды орындау барысында топтық 
жұмыстың қаншалықты маңызды екенін түсінгендеймін. Топтық 
жұмыс барсында ең маңыздысы, сыни тұрғыдан ойлай білуге 
дағдылану, кез келген нәрсеге сыни көзқараспен қарау арқылы 
әлдеқайда өнімді жетістіктерге жеткенімді аңғардым. Мұғалімнің 
қазіргі өмірдегі жағдайы туралы жалпы түсінікті қалыптастыру. 
Қойылған мәселенің шешімін өз бетімен табу арқылы сыни 
тұрғыдан ойлаудың  дамуына мүмкіндік жасау. Сыни тұрғыдан 
ойлау бағдарламасын қолданғанда беретін нәтиже-сөйлемейтін 
оқушылардың өзін сөйлету үшін маңызы зор. Олардың ойлау 

қабілеттері дамиды, көп ізденіп, шығармашылықпен жұмыс 
істеуіне, тақырыпты жан-жақты ашуына мүмкіндік тудырады. 
Осы бағдарламамен оқыту кезінде оқушының емес, оқытушының 
психологиялық ойлау қабілеті артады.

Алда тұрған жұмыстар, міндеттер көп. Соның кейбір 
жолдарын, түрлерін әдістерін әрі қарай жетілдіріп, жасау біздің 
қолымызда. Оқушылардың ой-өрісін дамытуға топпен жұмыстың 
тиімділігің маңызы зор. Оқушылардың сабақты жақсы түсінуі 
үшін түрлі әдіс-тәсілдерді қолданып, ұйымдастыруға тырыстым. 
Осы мақсатта сынып оқушыларын микротопқа, макротопқа 
бөлдім. Оқушылар алдын ала берген тапсырма бойынша жан-
жақты дайындық жасайды. Оқушы толық түсініп,  өз дәрежесінде 
ұғып қабылдаса, ол ұмытылмай есте сақталады. Сондықтан әрбір 
өтілген тапсырма, тақырыпты топтасып отырып, оқушылар өз 
білгенін бір-біріне жеткізуге тырысты. Логикалық заңдылықтар, 
пікірлер, пікірлер алгебрасы, т.б. сипаттай отырып, өз білімдерін 
жинақтауға мүмкіндік туды. Тірек-сызба, сурет, сызба-нұсқа 
түрінде қорытындылады. Болжау-оқушыларды топпен жұмыс 
жасата отырып, ойлау қабілетін дамыту.

Бұл әдіс оқушының өзін-өзі тануын, білім алуын жақсырақ  
ұйымдастыру үшін пайдалы. Сонымен бірге топтаса отырып, 
бір-біріне көмек жасап, ақыл-ойының, оқушының дамуына 
мүмкіндік жасайды. Оқушы топпен жұмыс жасау арқылы 
оқудағы, еңбектегі, барлық іс-әрекеттегі оның жетістікке 
ұмтылуына, табанды  мағыналы болуына әсерін тигізеді. Әр 
кездегі қиындықтан шыға білуіне ықпал етті. Топпен жұмыс істеу 
оқушының болашақ жетістіктерін болжауға көмекші бола алады. 
Оқушы өзін бағалай біледі.

Л.С.Выготскийдің пікірінше: «Қатаң ғылыми тұрғыдан 
қарағанда, басқа адамды тәрбиелеуге болмайды». Тәрбиелеу 
– оқушыны тәрбиелеу емес, оқушы өзін тәрбиелейтіндей етіп 
ұйымдастыру керек. Міне, осылай топтық жұмысымыздың 
алғашқы қадамдары да басталып кетті. Топтық жұмыста бір-
біріміздің ойымызды ортаға сала бастағанда, ой үстіне ой 
қосылып, жаңадан ой түйіндеп, білімдеріміздің жаңарып, 
бірлесіп жұмыс істеу нәтижесінде шағын топтағы жұмыс 
өнімдерімізді көрсете алуға, ой-өрісімізді ғана емес, рухани және 
әлеуметтік жағынан да өздерімізді өзіміз дамытуға тәрбиелеуге, 
«Менің ойымша» деген жауапқа дағдылана бастадық, білім 

алуда ақпараттық технологиялардың мүмкіндігін пайдалана 
алуға, көшбасшылық қасиетімді дамытуға, өз-өздерімізді реттей 
алуға, бір-бірімізді басқара алуға, әр кісінің ойын сыйлауға, 
санасуға, шыдамдылықпен тыңдауға, бірімізге-біріміз көмек, 
қолдау көрсете отырып, берілген тапсырманы жауапкершілікпен 
орындауға, үлкен топтарда жұмыс жасауда ауызбірлікке 
дағдыландық. Мектеп-оқушы, оқушы-мұғалім, мұғалім-ата-
ана арасында, әріптестер арасында ынтымақтастық арқасында 
білімді де білікті ел болашағын тәрбиелеуде жеңістерге жеткізері 
сөзсіз.

Оқушыларға сұрақ қою және олардың жауаптары  жайында 
түсінгенім, алғаш осы курсқа келген кезде үйретуші бізге сұрақ 
қойды. Біз ол сұраққа күрделі жауап іздеп, таппай отырсақ, 
үйретуші жауабын айтқанда оның  жауабы оңай болып шықты. 
Сол секілді мен де сабақ барысында қоятын сұрақтарымның 
күрделі екенін байқадым. Осы курс барысында жеңіл сұрақтарды 
қоюға, сұрақтан сұрақ туындайтындай (жеңілден күрделіге қарай) 
сұрақ қоюды үйрендім. Бұл сөйлеу қабілеті төмен, сөздік қоры аз 
оқушыларды сөйлетуге және оның дамуына жағдай жасайды.

ЗНАЧЕНИЕ ГРУППОВЫХ ЗАДАЧ В СОЗДАНИИ  
АТМОСФЕРЫ СОТРУДНИЧЕСТВА

В  этой статье говорится о значении групповых задач в 
создании атмосферы сотрудничества и критического мышления. 

Ключевые слова: групповая работа, атмосфера 
сотрудничества, критического мышления, новой технологии, 
успех, качество образования. 

SIGNIFICANCE GROUP TASKS IN CREATING AN 
ATMOSPHERE OF COOPERATION

This article refers to the importance of group tasks in creating an 
atmosphere of collaboration and critical thinking.

Key words: group work, an atmosphere of cooperation, critical 
thinking, new technology, the success, the quality of education.

Көмекші құрал

А.УТЕГАЛИЕВА,
№ 1 ОЖББМ.

Орал қаласы

ҚАЗАҚ ТІЛІ ПӘНІНЕН ДАРЫНДЫ 
БАЛАНЫ АНЫҚТАУ ӨЛШЕМДЕРІ 

Қазақстан Республикасының «Білім туралы» заңында 
мемлекеттік саясат негізінде ең алғаш рет «Әр баланың қабілетіне 
қарай интеллектуалдық дамуы жеке адамның дарындылығын 
таныту» сияқты өзекті мәселелер енгізіліп отырғаны белгілі. 
Дарынды балаларға білім беруді әр ғылымның бүгінгі дәрежесіне 
сәйкес жүргізу бір жағынан қоғамға талантты мамандар 
даярлауда тиімді болса, екінші жағынан қоғамға ерекше дарынды 
балалардың тек өзінің интеллектуалдық дамуын қамтамасыз етеді. 
Жас жеткіншектің бойындағы табиғат берген ерекше қабілетті, 
дарындылықты тани білу, оның одан әрі дамуына бағыт-бағдар 
бере білу ерекше қиын іс. Алайда әр баланың жеке қабілетін 
анықтап, оны сол бағытта жетелеу-ұстаз парызы. Баланы заманына 
қарай икемдеп, өз заманының озық өнегесін оның санасына сіңіре 
білу, оларды шығармашылық бағытта жан-жақты дамыту-бүгінгі 
күннің басты талабы.

Мақсаты: жан жақты білімді  іскер өздік ойлау жүйесі 
дамыған  адамгершілігі жоғары дені сау барынша қабілетті  
жанды қалыптастыру. Бала дарынының ашылуын өз қабілетіне 
сәйкестендіре дамыту, жетілдіру. Дарынды балалармен жүйелі 
жұмыс ұйымдастыру.

Міндеттері:
1. Оқушылардың ақыл ой  қабілеттерін жетілдіру.
2. Дарынды оқушының шығармашылық бағытының 

ашылуына, дамуына, қоршаған ортаға өзін-өзі жарнамалауына 
көмек көрсету.

3. Қазақ тілі пәнінен оқу бағдарламасын тереңдетіп, оқыту 
және оқушының танымдық белсенділігін дамыту.

Күтілетін нәтиже:
1. ОҚҒ-ның жұмысы;

2. Пәндік үйірмелер;
3. Абай оқулары;
4. Олимпиадалар;
5. Интеллектуалдық ойындар, дебат (пікірсайыс) клубы;
6. Ғылыми-тәжірибелік конференцияға қатысу;
7. Оқушылардың аудандық, облыстық, республикалық 

шығармалар, жобалар байқауларына қатысуы.
Қазақ тілі пәнінен дарынды баланы анықтау өлшемдері:
1. Қоршаған ортаны сезе білу, құбылыс себептерін іздене 

білуі;
2. Ақыл парасатты игеріп, ойлау, сезім қабілеттерін 

арттыруы;
3. Алдына мақсат қоя білуі және оған жетуге ұмтылуы;
4. Шығарма, өлең жазуға құмарлығы;
5. Қазақ тілі сабақтарында талдау жұмыстарындағы 

шапшаңдығы;
6. Өзін-өзі талдауды, өзін-өзі бағалай білуді меңгеруі.
           Қабілеті жақсы оқушылармен жұмыс жоспары

р/с Жұмыстың түрлері

Тақырыппен байланысты ой толғау, эссе жаздыру.

Мектеп өмірі туралы мақала жаздыру.

Хат, өмірбаян, түсініктеме  жазуға үйрету.

 Мәтіндегі оқиғаларды түрлі сарында аяқтау.

Өлеңді қара сөзге айналдырып айтқызу.

Әріп-жұмбақтар, жұмбақ-жаңылтпаштар құратып үйрету.

Дайын ұйқасқа өлең құрату.

Сыныптастарына портрет, мінездеме жаздыру.

Өз өміріндегі елеулі оқиғаларға байланысты күнделік жаздыру.

Жыл мезгілін, табиғат көрінісін көркем тілмен суреттеу.

Түрлі шығармалар мен оқулар байқауына тарту.

Басылымдарға оқушы жұмыстарын ұсыну.

Пән олимпиадаларына қатыстыру.

Жаңа технология элементтерін үйрету.

        Б.ИЗБАСТИНОВА,
№ 2 Песчан жалпы орта 

білім беру мектебі.
Павлодар облысы, 

Качир ауданы, 
Песчан ауылы 

 ҚАЗАҚ ТІЛІ ПӘНІНЕН ДЕҢГЕЙЛІК 
ТАПСЫРМАЛАР

    Қазақ тілі пәні бойынша ұсынылып отырған бұл тапсырмалар 
жинағын жалпы орта, негізгі білім беретін мектептің 6-сыныбында 
қазақ тілі пәнін оқытуда көмекші құрал қызметінде пайдалануға 
болады. Оқушылардың теориялық білімдерін жүйелеу, алған 
білімдерін практикалық тұрғыда қолдануға жаттықтыру, 
талдау, дәлелдеу қабілеттерін дамыту, әдеби тілде дұрыс сөйлеу 
нормаларын меңгертуге  жаттықтыру, сөздік қорын байыту, 
дұрыс оқуға дағдыландыру мақсатын көздейді. Жинақ фонетика, 
морфология бөлімдерінің негізгі ережелерін саналы, тиянақты 
меңгерту, үйрету мақсатына бағытталған білімділік, танымдық, 
дамытушылық, тәрбиелік мәндегі деңгейлік тапсырмалардан 
тұрады.                

  Оқушылардың қазақ тілінен алған теориялық білімдерін 
тереңдете түсуге, тілдік объектілерінің қыр-сырын біліп, өзіндік 
ерекшеліктерін тани алуға, әр алуан тапсырмалар арқылы білім 
деңгейін молайтуға мүмкіндік береді. Тапсырмалар оқушылардың 
сабақта, сабақтан тыс кезде жұмыс істеуіне, тіл дамыту, жазу 
дағдыларын қалыптастыруға мүмкіндік береді. Жинаққа енгізілген 
тапсырмалар  мен жаттығуларды оқушылардың білім деңгейіне, 
мүмкіндігіне қарай пайдалана алады, яғни, жұмыс түрлерін 
оқушылармен жеке-жеке жүргізуге, өтілген материалдарды жүйелі 
қайталауға болады. Жинақта белгілі фонетикалық, лексикалық, 
грамматикалық тақырыптарды қорытындылауда, жинақтауда, 
пысықтауда пайдаланатын кестелер түрлері берілді. Жинаққа енген 
материалды үлестірме және жеке тапсырмалар кестесі түрінде де 

пайдалана алады. 
 Көмекші құралға қазақ тілін оқытуда пайдаланылған 

шығармашылық тапсырмалар да ұсынылып отыр. Тапсырмалар 
оқулықтағы «Сөз таптары» тарауы бойынша «Зат есім», «Сын 
есім», «Сан есім», «Етістік», «Есімдік», «Үстеу»,  «Еліктеу», 
«Шылау», «Одағай» тақырыптарын түгелдей дерлік қамтиды. 

  Осындай тапсырмаларды орындау арқылы оқушылар өзін- 
өзі дамыту, тәрбиелеу, өз әрекеттерін ұйымдастыру мүмкіндігін 
алады. 

ІІІ  деңгей.
1.  Мектеп туралы қандай мақал-мәтел білесің?
2. Ашса, мектебім, ақ ешкі, дәптерлер. Қарамен жазылған 

сөздердің үндесу заңдылықтарын айт.
3. Еріндік, езулік дауыстыларды айтып бер.
ІІ деңгей.
1.  Дауысты дыбыстардың түрлерін анықтап,  кестені толтыр.

дауысты 
дыбыстар 

тілдің қатысына 
қарай

жақтың  қатысына       
қарай 

еріннің  қатысына 
қарай

   а

2. Ашық буынды бір бөлек, тұйық буынды бір бөлек, бітеу 
буынды бір бөлек теріп жаз.  

І деңгей.
Ұстаздың қандай болуын қалар едің? «Ұстаз» тақырыбына 

шағын әңгіме жаз.
ІІІ деңгей.
1. Дауыссыз дыбыстар дегеніміз не?
2. Дауыссыз дыбыстар неше түрге бөлінеді?
3. Төмендегі сөздердің ішінен тек қатаң дауыссыз дыбыстан 

басталатын сөздерді теріп жаз.
Дала, қала, бала, қатар, су, қамшы, жаз, түлкі, тазы, перне.
ІІ деңгей.
1. Дауыссыз дыбыстар түрлерін еске түсіріп, кестені толтыр.

дауыссыз дыбыстар

2. Төмендегі сөздерге сатылай кешенді (фонологиялық) 
талдау жаса. 

Ұшқыштар, жүргізуші, талапкер, оқушы.
І деңгей. 
Тек дауыссыз дыбыстан басталатын сөйлем немесе өлең 

жолдарын құрастыр.
ІІІ деңгей.
1. Буын неше түрге бөлінеді?
2. Қырғауыл сөзінде неше буын бар?
3. Төмендегі сөздерді буынға бөліп жаз. Буын түрлерін 

анықта.
 Қарлығаш, шағала, бозторғай, аққу, бірқазан, сұңқар, 

шымшық.
 ІІ деңгей.
1.   Буын түрлерін еске түсіріп, мысалдар жаз.

буын

2. Буын, дыбыс үндестігіне байланысты әңгімеле. Әр 
буындағы әріп саны бірдей ме?  Мысал келтіріп  дәлелде.

І деңгей.  
Дауысты дыбыстарға жұмбақ құра:
Көлде бар, 
Бұлақта жоқ.
Шөлде бар,
Құрақта жоқ. (ө)                                
ІІІ деңгей.
1. Мәтінді оқып, түсініп ал. Дыбыс үндестігі дегеніміз не?
                                  Күбі
  Күбі  -  ағаштан жасалынып, май шайқауға, қымыз, шұбат 

пісуге, кейде көже ашытуға арналған піспе шелек. Күбінің ауыз 
жағы жіңішкелеу келеді де, дөңгелек қақпағының үстінде піспек 
өткізетін тесік жасалынады. Қазақтар күбі мен піспекті қайыңнан, 

еменнен, аршадан, жидеден және т.б. ағаштардан жасайды. 
 ( «Қазақ халқының салт-дәстүрлері» кітабынан. 60-б.)
2. Көп нүктенің орнына қосымшалардың тиістісін қойып 

жаз. Бала...  дәптері, гүл...  шоғы, ата... с уреті, көкек..  дауысы.
3. Буын үндестігіне бағынбайтын қосымшаларға мысалдар  

келтір.
ІІ деңгей.
1. Үндестік заңын еске түсіріп, әр түріне мысал теріп жаз.

үндестік заңы

буын үндестігі дыбыс үндестігі үндестік заңына 
бағынбайтын 
қосымшалар

2. Естілуі бойынша берілген сөздерді орфографиялық норма 
бойынша жаз.

Башшы, Сарарқа, Дошшан, жасса, сөмбеді, жамбады, тайақ, 
үшүн.

І деңгей. Өзіңе ұнайтын ұлттық тағамның жасалу тәсілін 
әңгімелеп бер.

ІІІ деңгей.
1. Қарамен жазылған сөздердегі дыбыстың орны 

ауыстырылып берілген дыбыстарды тап. 
                              Адасқан әріптер
1. Күз түсті, 
        Тырмалар жылы жаққа ұшты.
2. Ешкі егіз бақ тапты,
         Балалар оны күтіп бақты. 
                                  ( «Қызықты грамматика» кітабынан. 17-б.)
2. Тасымалдауға келмейтін сөздерді теріп жаз.
3. Қалалар сөзін тасымалда.
ІІ деңгей.
1. Тасымалға  ойдан бес мысалдан келтір.

сөз тасымал
1 балалар ба-лалар;  бала-лар

2
3

4

2.  Тасымалдауға болмайтын бес сөз жаз.
І деңгей. «Менің сүйікті жыл мезгілім» тақырыбына шағын 

шығарма жаз.
Зат есім.
ІІІ деңгей.
1. Зат есім дегеніміз не?
2. Берілген сөздерге жұрнақ жалғап, туынды зат есім жаса.
    Қой, ой, би, күй, ән.
3. Күрделі зат есімдердің астын сыз.
   Біржан, Сарыөзек, Арқа, Балықты көл, Есіл, Амангелді.
ІІ деңгей.
1. Мақал-мәтел жазып, мағынасын түсіндір. 
    Ішінен зат есімді тап.
2. Төмендегі үлгі бойынша зат есімдерге талдау жаса.

сұрақтары мағынасына 
қарай

құрамына 
қарай

тұлғасына 
қарай

зат есім 
жасай
тын 

жұрнақтар

зат есім 
жасай-

тын 
жұрнақ-

тарға 
мысал 
келтір

Мысал 
келтір

І деңгей.
 «Табиғат-біздің екінші анамыз» тақырыбына ой толғау жаз.
ІІІ деңгей.
1. Деректі және дерексіз зат есімдерге мысал келтір.
2. Сызбаға қарап,  көптік жалғауларының жалғану тәртібін айт.

№ зат есім - лар - лер - дар - дер - тар - тер

1 бала   +

2

3

4

3. Мақал-мәтелдің жалғасын жазып, зат есімнің астын сыз.

а) Ерді намыс өлтірер, ....................... .
ә) Дос жылатып айтады, .................... .
б) Әке көрген оқ жонар, .................... .
ІІ деңгей.
1. Парталас көршіңе мінездеме бер. Ішінде дерексіз зат есімдер 

болсын.
2. Қазақстандағы күрделі зат есімдерге жататын жер- су, қала 

аттарын жаз.
І деңгей.
«Менің ауылым» тақырыбына шағын шығарма немесе өлең 

жаз. 
Ішінде жалқы есім болсын. 
ІІІ деңгей.
1. Зат есімдерді тауып, астын сыз.
а) Шешен кісі сөз бастар, адал кісі ел бастар. (Жамбыл.)
ә) Өмір озады, ажар тозады. (М.Әуезов.)
б) Шын жақсыда тарлық жоқ, әділ сөзде зорлық жоқ. (Сүйінбай.)
 2. Қарамен жазылған сөздердің мағынасын түсіндір.              
                 Қонақжайлылық белгісі
Сырттан келген мейманға
Сәлем беріп, қол алсаң, -
Бірінші еткен құрметің.
«Түсіңіз» деп түс беріп,
Шылбырына оралсаң,-
Екінші еткен қызметің.
Есік ашып еңгізіп,
Көрпе төсеп құп алсаң,-
Үшінші еткен құрметің.
                 («Шешендік сөздер» кітабынан. 142-б.)
3. Дара және күрделі зат есімдерге мысал келтір.
ІІ деңгей.
1. Мақал-мәтелдерді жалғастырып, зат есімдерді тап, олардың 

жасалу жолына қарай талда:
а) ... дұшпан, .... дос, ақылыңа ... қос.
ә) ... –  кеме, ... – теңіз.
б) Ұлдың ұяты -  ...., қыздың ұяты - .... .
2.  Кестені толтыр.

жақ Жіктік  жалғаулар

        дауыстыдан кейін          дауыссыздан кейін

жекеше көпше    жекеше көпше

І жақ

ІІ жақ

сыпайы түрі

ІІІ жақ
І деңгей. «Мен зат есіммін» атты тақырыпқа эссе жаз.
Сын есім.
ІІІ деңгей.
1. Сөз төркініне көңіл бөл. Сын есім болса, оның жасалу жолын 

айт.
       а) Адал дос алтыннан қымбат.                              
       ә) Ақылды қасыңнан қорықпа,                            
           Жарымес досыңнан қорық.
      б) Ақ пейіл болсаң, ас жерсің,
          Тәкаппар болсаң тас жерсің.
2. Төмендегі сын есімдерге жақша ішіндегі зат есімдердің 

лайықтысын тіркеп жаз.
        Өнерпаз (сөйлем)                     Басыңқы  (суретші)
        Түйінді  (шапан)                       Әуесқой   (ой)
        Жасанды (бала)                        Таңдаулы (адам)
        Сөзшең (гүл)
3. Төмендегі сын есімдердің антонимдік жұбын тап.
Ащы, биік, бойшаң, жуас, әдемі, ақ, жасанды, ақылды.               
ІІ деңгей.   
1. Төмендегі сын есімдерді сапалық, қатыстық түрін ажыратып 

жаз. 
 Қызыл, әдемі, ажарлы, орманды, тәтті, келбетті, жақын, 

тату, көк ала, білгіш, кем, күзгі.
2. Кестені толтыр.

Сұрақтары

Мағынасына қарай түрлері (мысал 
келтір)

1.
2.

Сын есім тудыратын жұрнақтар

Сын есімнің шырайлар  атауы
(жасалу жолдары және мысал келтір)

Сын есімнің  сөйлемдегі 
қызметі 

І деңгей.
«Алтын күз» деген тақырыпқа сын есімдерді қатыстырып 

мәтін құра.                                    
Сан есім. 
 ІІІ деңгей.
1. Сан есім дегеніміз не?
2. Цифрмен жазылған сан есімдерді жазумен жазып, дара, 

күрделісін ажырат.
1, 12, 0, 5, 100, 1001, 525, 40, 896.
3. Берілген сан есімдерге сөйлем құра.
30 қазан, 10-сынып, 8 наурыз, 61-үй.
 ІІ деңгей.
1. Сан есімнің түрленуі туралы айт және мысалдар келтір.

Сан есімнің 
түрлері

1. 2. 3. 4. 5. 6.

Жұрнақтары

Мысалы

2. Сан есім мағыналық түрлеріне қарай нешеге бөлінеді? 
Қарамен жазылған сан есімдердің мағыналық түрін анықтап, 
құрамына қарай талда.          

                      Жеті байлық
Әуелі байлық – денсаулық,
Екінші байлық – еркіндік.
Үшінші байлық- тіл байлық,
Төртінші байлық – қайрат –күш,
Бесінші байлық – ақ жаулық,
Алтыншы байлық – балаңыз,
Жетінші байлық – жүз саулық.
                                                                         (Халық даналығы.)
І деңгей.
«Менің сыныбым» тақырыбында сан есімдерді қатыстырып 

мәтін құрастыр.
ІІІ деңгей.
1. Сан есімнің сын есімнен айырмашылығы неде? Мысал 

келтір.

2. Дара есімдерді бір бөлек, күрделі сан есімдерді бір бөлек 
жаз.

Бір, он екі, тоқсан, он бес, төрт, екі жүз елу, мың, қырық, 
жиырма үш.

3. Төмендегі сан есімдерді цифрмен жаз.
Он бес, екінші мектеп, бес, жүздей, бес-бестен, отызыншы 

қазан.
ІІ деңгей.
1. Төмендегі мақал-мәтелдерді оқып түсін. Сан есім 

кездессе, сөйлемнің қандай мүшесі екенін және жасалу жолын айт.
               Екі сегіз – он алты.
                              Екі жақсы ерікпес,
                 Екі жаман бірікпес.
  Үйде бір күн ұрыс болса, 
               Қырық күн ырыс кетеді.
                                                         («Ақылдың көзі» кітабынан.)
2. Сан есімдердің мағыналық түрлерін қатыстырып, 

«Математика сабағында» тақырыбына мәтін құра және сан 
есімдерге толық талдау жаса.

І деңгей.
«Ұлық болсаң кішік бол» деген тақырыпқа өз пікіріңді жаз.

(Жалғасы келесі санда.)

Қызықты грамматика
Жаңылмай көрсет

(Үндемес ойыны)
 Ойынға қатысушылардың қолдарында сан есімнің алты 
түрі жазылған 6 карточка болады. Бастаушы төмендегідей сан 
есім аралас мәтінді оқиды. Мәтінде сан есімнің қай түрі аталса, 
оқушылар сан есімнің сол түрі жазылған карточканы жоғары 
көтеріп көрсетеді. Сан есім түрлерін дұрыс тауып, жаңылмай 
көрсеткен бала ұтады.

«Кезекпе-кезек»
 Ойынға қатысушылар бір баланы бақылаушы етіп 
сайлайды. Ол ойынға екі баладан шығарып, олардың жауаптарын 
бақылап, соңында қорытынды жасайды. Ойынға шыққан бірінші 
бала болымды етістікпен келген сөйлем айтады. Екінші бала оны 
болымсыз түрге қайталап айтады. 4-5 рет қайталаған соң рөлдерін 
ауыстырып кезектеседі. Осы ретпен әрі қарай басқа балалар 
жалғастыра береді. Жауап сөзде болымсыз етістіктің екі түрі де 
бірдей қолданылуы қажетті шарт.

Авторлық бағдарлама

Б.АЙТҚАЛИЕВА,                                                                                                              
Тоғас батыр атындағы 

орта мектеп.                                                                                            
Шығыс Қазақстан  облысы,                                                                                                                                          

                      Тарбағатай ауданы,                                                                                                                                          
                                     Ойшілік ауылы 

 «ҚОЛДАНБАЛЫ ҚАЗАҚ ТІЛІ» 
КУРСЫНЫҢ БАҒДАРЛАМАСЫ                    

(Жалпы  орта білім беретін мектептің  қоғамдық-гуманитарлық бағытындағы 
10-сыныпқа арналған бағдарлама)

Мақсаты: бүгінгі заман талабына сай мемлекеттік тілді дамыту, 
маңыздылығы мен қажеттілігін арттыруды негізге ала отырып, 
сөйлеу мәдениеті жоғары, «тоқсан ауыз сөздің тобықтай түйінін» 
айта білетін қазақ шешендік өнеріне баулуды мақсат еттік.

Жаһандану үрдісінде ұлттық қасиетімізді, ұлттық тіліміздің 
құдіретін танытатын дәрежеде болатын ұрпақ тәрбиелеу қажет.

Міндеті: шешендік өнердің тарихын біліп, шешендік үлгіде 
сөз саптай білу, тілдің бейнелік, әсерлі құралдарын пайдалана 
білу. Барша қазақстандықтарды біріктірудің аса маңызды факторы 
мемлекеттік тілдің коммуникативтік қызметін арттыру.

Бағдарлама құрылымы мынадай бөліктерден тұрады: оқу 
материалдарының мазмұны мен құрылымы, тақырыптық 
жоспарлау үлгісі, оқушының дайындығына қойылатын талаптар.

Курс аптасына 1 сағаттан жалпы 34 сағат.
Оқу материалының  тақырыптық жоспарлау үлгісі. 

№ Тақырыбы   Сағат 
саны

1 Шешендік өнер және тіл мәдениеті. 9

2 Шешендік өнердің тілдік сипаты.

3 Сөйлеу мәдениеті мен шешендік өнердің байланысы. 10

4 Шешендік өнер және тілдің коммуникативтік қызметі. 8

                                                           Барлығы: 34 сағат

Ізденушілік сипатында: мектеп бағдарламасында 
қарастырылмаған материалды оқушылардың ізденімпаздықпен 
тауып қарап, толықтырып білімін байыта алуы. Ауызша, жазбаша 
жұмыстарды орындау, күрделілігі әр түрлі тақырыптар арқылы 
оқушылар әр түрлі іс-әрекет тәсілдерімен, сондай – ақ теориялық 
материалды оқып үйрену кезінде дедукциялық және индукциялық 
қорытындылар жасау, пікірлесу, көрініс, мақала және т.б. іс-әрекет 
түрлерімен қаруландыру.

                                Түсінік  хат.
Қоғамдағы саяси-экономикалық өзгерістер, қалыптасып 

жатқан жаңа экономикалық жүйе мектептердегі оқыту-тәрбиелеу 
жұмысын  өзгертуді талап етеді. Сондықтан білім беру жүйесінде 
жүргізілген реформалар негізінде елімізде мектептер үш сатылы 
болып қайта құрылды. Мектептің бастауыш сатысы 1-4-сынып, 
негізгі сатысы 5-9-сынып болса, мектептің соңғы сатысы- 
бағдарлы мектеп. Бағдарлы мектеп үш салаға сараланады: 
қоғамдық-гуманитарлық,жаратылыстану-математикалық, 
кәсіптік. Сабақтастық тұрғысынан қарағанда бұл саты-бүкіл 
мектептегі алған білімінің қорытындыланатын кезеңі. Бұл – 
білімнің білікке ұласар тұсы. Тілді оқытудың нәтижесінде қазақ 
тілінің коммуникативтік қызметінің жан-жақты көрінер кезі де осы 
бағдарлы мектеп сатысы. Осы негізде қоғамдық-гуманитарлық 
бағыттағы 10-сыныпқа «Қолданбалы қазақ тілі» курсы 
бағдарламасының оқытылуының маңызы бар деп ойлаймын.

   Білім берудің бағдарлы сатысында бұл бағдарламаны оқытудың 
мақсаты-ана тілінің қоғамдық-әлеуметтік мәнін түсінген, тілдің 
коммуникативтік, экспрессивтік қызметін жүйелі меңгерген, 
қазақ халқының рухани құндылықтарын бойына сіңірген, ана 
тілінде өз ойын сауатты еркін жеткізе білетін, сөйлеу мәдениеті 
жоғары «тоқсан ауыз сөздің тобықтай түйінін» айта алатын ұрпақ 
тәрбиелеу болмақ.

 Бағдарлама екі түрлі бағытқа негізделген. Бірінші бағытта 
қазақ тілінің коммуникативтік қызметі, қоғамдық мәні, шешендік 
өнердің тарихы туралы теориялық білімдерін қалыптастыру. 
Қазақтың атақты би-шешендері және олардың шешендік сөз 
үлгілеріне басым назар аударылады.

 Екінші бағытта оқушының ауызша, жазбаша тілін дамыту, ана 
тіліне деген қызығушылығын арттыру, практикалық тұрғыда жазба  

жұмыстарына және пікірталас түрлеріне де жете көңіл бөлінген. 
Мәнерлі сөйлеу, тіл мәдениеті, публицистикалық стильдің тілдік 
белгілері мен стильдік бедері, әдебиет теориясы (әңгіме, мақала 
т.б.) жан-жақты қарастырылған.
    Бағдарлама жасауда білім мазмұнын ізгілендіру, адамгершілік- 
эстетикалық, мәдени-тарихи құндылықтарды таныту, әдеби 
білімнің жүйелілігі мен үзіліссіздігі, сабақтастығы және 
пәнаралық, пәнішілік байланыс сияқты ұстанымдар басшылыққа 
алынды.

№ Сабақтың тақырыбы Сағат 
саны

Өту формасы 

I.1 Шешендік өнер және тіл мәдениеті. 1 Лекция  сабақ

2 Шешендік өнердің тарихы. 1 Лекция сабақ. 
Жұмыс дәптер. 

3 Қазақ шешендік өнері. 1 Іздену, сұрақ- 
жауап.

4 Қазақ тарихындағы ұлы шешендер мен 
билер.

1 АКТ құралдары 
қ о л д а н ы л а т ы н 
ойын сабақ. 

5 Осы өңірден шыққан  би-шешендер. 1 І з д е н і с , с ұ р а қ - 
жауап.

6 Қазақ шешендік өнерінің ерекшеліктері. 1 І з д е н у ш і л і к , 
талдау. 

7 Қазақ прозасы және шешендік өнер. 1 Ізденіс сабақ, 
салыстыру.

8 Шешендік өнер арқылы шығармашылыққа 
баулу.

1 Шағын көрініс.

9 «Аталар сөзі- ақылдың көзі». 1 К о н ф е р е н ц и я 
сабақ.

№ Сабақтың тақырыбы Сағат 
саны

Өту формасы

ІІ.1 Шешендік өнердің тілдік сипаты. 1 Лекция  сабақ

2 Қазақ шешендік өнерінің афоризмдік 
сипаты.

    1 Талдау  сабақ

3 Қазақ шешендік  өнері тіліндегі синонимдік 
қолданыстар.

    1 Ізденіс сабақ, талдау

4 Қазақ   шешендік өнер тіліндегі антонимдік 
қолданыстар.

    1 Іздену  

5 Қазақ шешендік өнерінің дыбыстық 
қайталанулары.

    1 Шығармашылық

6 Шешендік өнердегі риторикалық сұрақ, 
оның мәні.

    1 Іздену, талдау

7  Журналистика және қазақ шешендік өнері.     1 Ш ы ғ а рм а ш ы л ы қ 
жұмыс:
хабар дайындау.
«Дөңгелек стол»

№ Сабақтың тақырыбы Сағат 
саны

Өту формасы

ІІІ
1

Сөйлеу  мәдениеті мен шешендік өнердің 
байланысы.

     1 Лекция  сабақ

2 Сөйлеу мәдениетін жетілдіруде шешендік 
сөздің ықпалы.

     1 Мәнерлеп оқу

3 Шешендік сөздің ұлттық мінез-құлық 
мәдениетін қалыптастырудағы орны.

1  Сұрақ- жауап

4 Сөз саптау ұғымы және шешендік өнер. 1  Талдау,  дебат 

5  Шешендік өнерді меңгерту жолдары. 1  Лекция сабақ 

6  Шешеннің сыртқы түр мәдениеті. 1

7  Билер сөзінің бейнелілік сипаты. 1 Пікірсайыс

8 Сөйлеу үстінде адамның өзін ұстау 
мәдениеті.

1 Пікірталас

9 Ауызша сөйлеу мәдениеті. 1 Пікір алмасу

10 Шығармашылық жұмыс: реферат, сұрақ- 
тапсырмалар, тест.

1 Шығармашылық 

№ Сабақтың тақырыбы С а ғ а т 
саны

Өту формасы

ІV.
1

Шешендік өнер және тілдің коммуникативтік 
қызметі 

1 Лекция  сабақ 
жұмыс дәптері

2 «Жүзден жүйрік мыңнан тұлпар» қандай 
бәсекеде көрінеді?

1 Пікірталас

3 «Тіл бар жерде ұлтта бар» 1 Ойталқы

4 «Адалдық деген не?» 1  Пікіралмасу 

5 «Қазақстанның болашағы -менің 
болашағым»

1 Сұрақ- жауап
әңгімелеу, 
шығарма

6 «Сөйлей білу- үлкен өнер» Сахналық 
көрініс

7 Шығармашылық жұмыс:
сұрақ- тапсырмалар, тест
(қорытынды, білімді қорғау сабағы)

1 Топтар 
арасындағы 
сайыс сабақ  

8 Қорытынды сабақ қорытындылау, жинақтау 1 Тест  жұмысы, 
мақала 

Әдебиеттер:

1 Негимов Б. «Шешендік өнер».  -А.,  «Ана тілі» 1997 ж.
2 Адамбаев Б.  « Шешендік сөздер». -А., 1984 ж.
3 Қабдолов З. «Сөз өнері»  -А., 1983 ж.
4 Балақаев М.  Қазақ тілі мәдениетінің мәселелері. -А. 
5 Адамбаев Б. «Қазақтың шешендік  өнері» Алматы Ана тілі  

2006 ж.
6 Ақдәулетұлы М., Бельгер Г. «Әйтеке»  -А.,  Атамұра, 1998 ж.
7 Адамбаев Б. «Халық даналығы». -А., 1976 ж.
8 Қазақ әдебиетінің тарихы. І том. -А., 1998 ж.
9 Садырбаев С. «Қазақ халық әдебиеті». -А., «Рауан» 1984 ж.
10 Нысаналы А.  «Үш пайғамбар». -А., «Дәуір» 1992 ж.

Г.ЖҰМАҒАЛИЕВА,
Орал  гуманитарлық колледжі.

Орал қаласы

ҚАЗАҚ ӘДЕБИЕТІ САБАҚТАРЫНДА 
ҚОЛДАНЫЛАТЫН  ДЕҢГЕЙЛІК 

ТАПСЫРМАЛАРДЫҢ ТҮРЛЕРІ МЕН 
ҚОЛДАНУДЫҢ ТИІМДІЛІГІ

   
   Білім беру үрдісінде жаңа талаптарға сай оқытуды түрлі әдіс-
тәсілдер арқылы жүзеге асыру кең етек жайып келеді. Бұл тұрғыдағы 
басты міндет-оқушылардың бойында шығармашылық қабілеттерін 
арттыратын әдіс-тәсілдерді кеңейту. Мұғалім-ол балаға белгілі 
бір бағытта теориялық білім беріп қана қоймай, оқушыларды 
шығармашылыққа баулуға, оның бойындағы әр түрлі қасиеттерді 
дамытуға, яғни, сөйлеу, оқыту, қоршаған ортада дұрыс көзқараста 
болу, жағдайларды объктивті түрде бағалап, талдау жасауға үйрету, 
ойын дұрыс айтуға, салыстыра білуге, дәлелдеуге және сөйлеу 
мәдениетіне үйретеді. 
   XXI ғасырдың жан-жақты зерделі, дарынды, талантты адам 
қалыптастыру бағытындағы білім беру ісі–бүгінгі күн талабы. Бұл 
талапқа жету жолы-білім берудің тиімді жолдарын таңдай білу. 
Сондай жолдардың бірі-деңгейлеп оқыту. Оны меңгеру мұғалімнің 
өзін-өзі дамытып, оқу-тәрбие үрдісін ұйымдастыруына көмектеседі. 
Бұл технологияның негізгі бағыты оқушының жас ерекшелігіне 
қарай бағытталады. Осы технологияны қолдану барысында әрбір 
баланың бойындағы дара қабілеттер анықталады,  оқушы әр сабақ 
кезінде жаңа білім қосып қана қоймай, оны игеріп, ізденіп, пікір 
таластыру деңгейіне жетіп, даму үстінде болады. 
   Оқушы шығармашылығы практикалық әрекеттер арқылы тілді 
сезіну қабілеттерін арттырады, тілдік грамматикалық тұлғаларды 
қолдануға көмектеседі. Деңгейлік тапсырмалардағы жаттығулар 
оқушылардың мәдениетін қалыптастырады, психологиялық 
жағдайларын ескереді. Осындай шығармашылыққа үйрететін 
тапсырмалар-жаңа технологияларды пайдалану болып табылады. 

   Деңгейлік оқыту бойынша әр деңгейдің әдістемелік мақсаты, 

міндеті көрінеді, оқу материалына қатысты тапсырмалар бір 
деңгейден екінші деңгейге қарай күрделене түседі. Бір деңгейден 
екінші деңгейге көшуде, тапсырмаларды орындауда студент 
білімдерін біртіндеп толықтырып, оқуға деген қабілеттерін 
арттырады. Білім алушылардың барлығы міндетті деңгейде 
бірінші деңгейлік тапсырмаларды бір уақытта орындаудан бастап, 
өздерінің қабілеті, білім дәрежесі, таным-түсінігі арқылы алға қарай 
ұмтылады, өзіне деген сенімі артады. Деңгейлік тапсырмаларды 
орындау жұмысы студентті өзіндік ізденуге, ойлау дағдыларын 
дамытып, шығармашылықпен жұмыс істеуге бағыттайтын оқытушы 
мен студент арасындағы жұмыстардың бір түрі. Деңгейлеп оқыту 
барысында тапсырмаларды беру әдістері әр түрлі өткен тақырыпты 
қайталау барысында немесе жаңа сабақты пысықтау кезінде беруге 
болады. Бұл бағыттағы тапсырмалардың әрбір деңгейінің атауына 
қарай күрделенеді. 

   Өз іс-тәжірибемде көбіне қазақ әдебиетін оқытуда төмендегідей 
тапсырмаларды оқушыларға беру арқылы сабақта қойған 
мақсатымды ұштай түсемін. 

    Қазақ әдебиеті бойынша XX ғасыр бөлімін оқытқанда, ақын, 
ғалым, қазақ тілінің тұңғыш реформаторы А.Байтұрсынұлының 
шығармашылық мұрасын оқушыларға меңгерту үшін мынадай 
деңгейлерге бөліп, тапсырмалар беруге болады. Студенттерді 
төмендегідей топтарға бөліп, деңгейлік тапсырмалардың түрлерін 
жүктей аламыз. Осы арқылы студенттер А.Байтұрсынұлының 
толықтай шығармашылық мұрасын меңгере алады.

І топ «Қазағым, елім...» (Ахмет өлеңдерін талдау)
1-деңгей: «Танып ал» (Өлеңдерінен үзінді беріп, қай өлеңі екенін 

табу немесе өлеңдерін жалғастыру)
Оқ тиіп он үшімде ой түсіріп,
Бітпеген жүрегімде бар бір жарам.... (жалғастыру, өлеңді 

түгелдей жатқа оқу)
Бұл күйге бүгін емес, көптен кірдік.
Алды-артын аңдамаған бетпен кірдік.... (қай шығарманың 

үзіндісі екенін табу, жатқа оқу) 
2-деңгей: «Шешімін тап». А.Байтұрсынұлының өлең жинақтары 

қалай аталады, ондағы шығармаларды жүйелеп айту (ойталқы).
3-деңгей: «Ойлан». Өлеңдерінің тақырыбы мен идеясы, мазмұны.
«Қазақ қалпы», «Қазақ салты», «Жиған-терген», «Жауға түскен 

жан сөзі», «Досыма хат», «Анама хат».

4-деңгей. «Шығармашылық». 
«Ахмет Байтұрсынұлы Абайдың ақындық дәстүрін дамытушы» 

тақырыбында өз ойларын айту. 
ІІ топ. «Ахмет-мысалшы», «Қазақ» газетінің бас редакторы  

(мысалдары мен мақалаларын талдау).
1-деңгей. Қайсысы Ахметтің аудармасы, сюжеттік-

композициясын ашу.
«Тіл-құрал», «Оқу жайы», «Бастауыш мектеп», «Данышпан 

Аликтің ажалы», «Алтын әтеш», «Бұл заманның соғысы», «Жәрдем 
комитеті», «Ала қойлар», «Қасқыр мен тырна», «Қалың елім, 
қазағым», «Ақын ағама». 

2-деңгей. Ахмет аудармаларының мазмұны, тақырыбы мен 
идеясы, «Аққу, шортан, һәм шаян», «Қасқыр мен қозы», «қасқыр 
мен тырна», «Аңдарға келген індет», «Ала қойлар».

3-деңгей. Арыстан-орыстың ақ патшасы, аю мен түлкі жақын 
кеңесшілері бар Ахметтің қандай аудармасы?

Ахметтің аударма, мысалдар жазылған жинағы...
«Оқу жайы» мақаласының мазмұны қандай?
«Абай-қазақтың бас ақыны» мақаласының мазмұны туралы 

баяндау.
4-деңгей. «А.Байтұрсынұлы-тілші ғалым», «Қазақ» газетінің бас 

редакторы». 
«Ахметтің мысалдары қазақтың әлеуметтік өмірінің бір көрінісі» 

(шығарма жазу, өз ойларын айту) 
ІІІ топ. «Ғалым-филолог». 
1-деңгей. Ахметтің қазақ балаларына ана тілінде сауат ашатын 

әліппесі қалай аталды, мазмұны туралы.
2-деңгей. «Киргизские приметы и пословицы» деген мақаласы 

қай газетте жарияланды?
Әдебиетші ғалым «Әдебиет танытқыш» атты еңбегінде не 

туралы жазды. 
3-деңгей. (Берілген шығармалардың мазмұнын ашу)
«Оқу жайы»-
«Бастауыш мектеп»-
«Қазақтың бас ақыны»-
«Бұл заманның соғысы»-
«Жәрдем комитеті»-
Деңгейлік тапсырмаларды беру менің сабақтарымда ерекше 

мәні бар. Себебі тапсырмалардың осы түрі арқылы оқушы толықтай 

аталған тақырып бойынша жүйелі білім алады деп ойлаймын. 
Әдебиеттегі шоқтығы биік тұлғалардың бірі, көпшілік 

жанрға қалам тартқан жазушы, драмматург Мұхтар Әуезовтың 
шығармашылығын  меңгерту барысында төмендегідей деңгейлік 
тапсырмаларды өз іс-тәжірибемнен ұсынып отырмын. Оқушыларды 
жазушының шығармашылығы бойынша төрт топқа бөліп 
тапсырмалар бере аламыз. 

1-топ: «Әуезов прозасы».
1-деңгей. Үзінді. Көрген көзге алғашқы жерден-ақ сүйкімділігін 

сездіретін уыз жас. Жалғыз-ақ ұяң жұмсақ қарайтын қара көзіне 
және ылғи шытынған, кірбіңдеген қабағында солғын уайымның 
ізі бар. Пішіні мұңды, жүдеу. Жас басына орнаған қайғы, жүрегін 
жеген дерт сыртында шығып тұр. (Үзінді қай шығармадан алынған, 
және оқиға қалай жалғасады?) (Қорғансыздың күні, жазушының 
өзінің Ғазизаға берген портреті.)

Үзінді. Ақтүбек болып, ұйтқып соққан боранның ызғары кішкене 
үйдің іргесінен өтіп, долы желдің ысқырығы естіліп тұрғандай. 
Азамат баласы мен келіні өлген кемпір мен шалдың сүзек болып, 
демі бітіп, үзілгелі жатқан жас баланың-немерелерінің жанында 
сарылып отырған қалпы. 

(Жазушының қай шығармасынан алынған, әрі қарай оқиға қалай 
болғаны туралы айту.)  («Қыр суреттері» әңгімесінен алынған 
үзінді).

II деңгей. Көксерек повесіндегі Құрмаштың портретін жасау.
«Жетім» әңгімесі мен «Қорғансыздың күні» әңгімесінде 

оқиғалар желісі қалай баяндалады? Мазмұнын қысқаша айту, 
сюжеттік желісін талдау.

III деңгей. Жазушы қай шығармасында Рысқұл Жылқыайдаровқа 
қатысты кейбір деректерді шығармасына арқау етеді?   (Қараш-
қараш оқиғасы)

Сәлмен, Бақтығұл, Тектіғұл Жарасбай қай шығармадан алынған 
кейіпкерлер? Әрбіреуіне сипаттама бер.

 2-топ: «Әуезов драматургиясы»
I деңгей. Жаным, Сырым! Менің бар дүниеден бөліп-жарып 

алғаным-бір ғана сен өзіңсің. Қандай азап көрсем де, қай қайғыда 
тебіренумен жүрсем де, жүрегімнің түбінде құпия болып тығылған 
жалғыз бір сәулем бар. Өз ішімде жанған сол күнім, сөнбес жарығым 
бар... Соным-өзіңсің, сен ғанасың....  Берілген үзінді М.Әуезовтің қай 
шығармасынан алынған және кімнің сөзі? («Қарагөз» пьесасынан, 

Қарагөздің сөзі.)
Уай Тобықтының баласы, Матай-Тобықты болып жүрген 

күнінде айтыстың, шабыстың. Тобықты шаялығыңды қылдың ба, 
білегі жуандығыңды қылдың ба? 

Үзінді қай шығармадан, және кімнің сөзі екенін табу, оқиғаны 
әрі қарай баяндап беру. (Еңлік-Кебек пьесасынан, Найманның биі 
Еспембеттің сөзі.)

II деңгей. 1916 жылғы халық көтерілісіне арнаған қандай 
пьесасы? Шығармада жазушы кімдердің образдарын суреттеген 
және қандай шеберлікпен суреттеген? (Түнгі сарын)

Бірін-бірі сүйген Айдар мен Ажар, Тәкежан, Оразбай, Жиренше, 
т.б. кейіпкерлері бар қандай шығармасы және не туралы баяндалады? 
(Абай трагедиясы, трагедияда жесір дауы, әйел еріксіздігі мәселесі 
зор көркемдік күшпен көтеріледі.)

III деңгей.  Нысан абыз бейнесі қай пьесасында бейнеленеді, 
және осы пьеса не туралы айтылады? (Еңлік-Кебек)

Әлібек, Көтібар, Маман бай, Арыстан сияқты кейіпкерлері бар, 
халықтың лиро-эпикалық дастанның желісімен құрылған қандай 
шығармасы? (Берілген тапсырманы қандай шығарма екенін анықтау, 
сюжеттік желісін баяндау)

3-топ:  «М.Әуезовтің өмірі мен қызметтері». 
I деңгей. 1932-1934 жылдарда қандай қызмет атқарады? Ғалым 

көптеген сын, зерттеу мақалалар жазды, соның ішінде оның 
зерттеулері қандай бағыттарды қамтыды? 

Берілген сұраққа жауап беріп,  қазіргі кездегі М.Әуезовтің 
зерттеулерінің маңызын өз ойымен айтып беру. М.Әуезов туралы 
жазылған зерттеу еңбектерді ата.

II деңгей. Ауыз әдебиетін зерттеудегі М.Әуезовтің 
шығармашылық ізденістері қандай? Қандай шығармаларды дүниеге 
әкелді?

(«Айман-Шолпан», «Бекет», «Қарақыпшақ Қобыланды»)
М.Әуезов қандай қоғамдық қызмет атқарды? (Екі рет Қазақ КСР 

Жоғарғы кеңесінің депутаты, Кеңес Одағының Бейбітшілік қорғау 
комитетінің мүшесі, т.б.)

III деңгей. М.Әуезовтің туған жері мен өскен ортасы туралы айту. 
Қай жылы, қай жерде дүниеге келді? Оқыған мектептері қандай? 
(1897 жылы Семей облысының Абай ауданында Бөрілі деген жерде 
дүниеге келді. Бала кезінде атасынан арабша хат таниды, 1908 жылы 
немере ағасы Қасымбек Семейдегі орыс мектебіне оқуға береді. 

1919 жылы мұғалімдік семинарияны бітіріп, 1923 жылы Ленинград 
университетіне оқуға түседі.)

М.Әуезовтің ең таңдаулы аудармаларын атаңыз? (Гогольдің 
«Ревизоры», Погодиннің «Ақсүйектері», Треневтің «Любовь 
Яроваясы», т.б. шығармалары).

4-топ: «Абай жолы» роман-эпопеясы. 
I деңгей. Құнанбай және басқа да үстем тап өкілдері, шығармадағы 

халық өкілдерінің бейнесі, өнер адамдарының бейнесі, әйелдер 
бейнесі, Абайдың өзінің бейнесі туралы оқулық бойынша айту. 

II деңгей.  Базаралы, Абылғазы бастаған Жігітек адамдары 
Тәкежанның сегіз жүз жылқысын алардағы мақсаты не және осы 
тұс шығарманың нешінші кітабынан? (Оларды ұрлыққа жетелеген 
өжет намыстан туған кек, жігерлі, саналы әрекет, үшінші кітаптан.)

 Абай жолы эпопеясынан үзінді ретінде мектеп бағдарламасында 
оқытылатын бөлімі қандай, және соны баяндап беру. 

IIІ деңгей. М.Әуезовтің «Абай жолы» роман-эпопеясына басқа 
орыс жазушысы Фединнің берген бағасы қандай болды? (Ұлт 
туралы толық та тұтас түсінікті бізге жазушының өнері береді... 
М.Әуезов өзінің Абайымен  менің қазақ халқы туралы түсінігімді 
толықтырды, мен енді ғана хош иісті самал ескен даланың жұпар 
ауасын жұтып, қазақ боп кеткен тәріздімін....)

Абайдың алғашқы махаббаты кім және сол туралы сипаттама 
айту. Оның бейнесі шығармада қалай суреттеледі?(Тоғжан. 
Тоғжанның да Әйгерімнің де бейнелері шыншыл суреттеледі.)

Деңгейлік тапсырмалар өтілген материалды реттеуге және 
жүйелеуге беріледі. Бұлар өзгертілген жағдайлардағы тапсырмалар, 
яғни бұрынғы тапсырмаларға ұқсас, бірақ оларды орындау 
үшін алғашқы білімдерді түрлендіріп пайдалануды қажет етеді. 
Сонымен қатар берілген тапсырмалар оқушылардың логикалық 
ойлау қабілетін дамытады, шығармашылығын арттырады.
Өз сабақтарымда үнемі қолданатын әдістерімнің бірі осы 
шығармашылық бағытқа негізделген деңгейлік тапсырмалар.
Деңгейлік тапсырмаларды орынды қолдану мұғалімнің де 
шеберлігін байқатады. Қазақ әдебиетінің әрбір тарауын оқытқанда, 
көркем шығарманың композияциясын талдағанда оқушыға терең 
теориялық білім беретін шығармашылық жұмыстардың негізінде 
сабақта қолдану өте тиімді деп есептеймін.

                                                                Г.ГАББАСОВА,                                                                
№18 жалпы орта мектебі.

Павлодар облысы,
Екібастұз қаласы 

                                                                                                                         
ЖҮСІП БАЛАСАҒҰНИДІҢ  «ҚҰТТЫ 

БІЛІК» ДАСТАНЫН ОҚЫТУ
                          (түркі халықтары әдебиеті, 8-сынып)    

  Мақсаты: 1. Жүсіп Баласағұнидің өмірі мен шығармашылығы 
туралы білімді өз бетінше меңгеруіне ықпал ету

2. Ақын өмірі мен еңбегінен үлгі алып, өзін-өзі тәрбиелеуге, 
қасиетті нәрселерді қадір тұтуға тәрбиелеу

3. Сөйлеу мәдениетін дамытуға, тыңдау әдебін 
қалыптастыруға, оқу, талдау дағдылары мен іскерлік 
белсенділігін, шығармашылық ізденісін шыңдауға ықпал ету, 
мәнерлеп оқу дағдысын қалыптастыру

Түрі: Жаңа білім қалыптастыру сабағы
Әдіс-тәсілдері: ой шақыру, топтастыру, сұрақ-жауап, 

шығармашылық ізденіс, мәнерлеп оқу, ой қозғау, мәтінмен 
жұмыс.

Көрнекілігі: оқулық, интерактивті тақта, мәтін, семантикалық 
карта, тест-сұхбат.

Пәнаралық байланыс: тарих, пәнішілік байланыс
Сабақтың барысы: І. Ұйымдастыру кезеңі.
Жаңа сабақ: тақырып хабарланып, сабақтың мақсаты 

ашылады. Бүгінгі сабағымыз бірнеше бөлімнен тұрады.
І. Қызығушылықты ояту сатысы.
1. Ой шақыру. Сұрақтар қою     
ІІ. Топтастыру стратегиясы.
ІІІ. Семантикалық карта.              
ІV. Концептуалдық кесте.            
V. Мәтінмен жұмыс.          
VІ. Шығармашылық тапсырма.
І. Жаңа сабақ. «Қызығушылықты ояту»  (слайд)

1. Білемін. Жүсіп Баласағұнның суреті.
Білемін 

       
Оқушылар ақын туралы білетіндерін дәптерлеріне жазады.
Жүсіп Баласағұнның өмірі туралы мүлдем аз сақталған. 

Жүсіп Баласағұни  (Жүсіп «Хас Хажыб» Баласағұни) шамамен 
1020 жылдары өмірге келген, қайтыс болған жылы беймәлім. 
Орталық Азияның белгілі ақыны.

 Туған жері Жетісу жеріндегі Баласағын (Баласағұн) қаласы. 
Бұрын бұл қаланы «Күз Орда» деп те атаған. Жүсіптің әкесі 
де ақын, өнерпаз кісі болған. Қарахан мемлекетінің астанасы 
Баласағұн қаласында (Қырғызстандағы қазіргі Тоқмақ қаласы 
өңірі) хан сарайында  өлең айтып, күй шерткен. Кейін ол бұл 
іске баласын да тартады, Жүсіп әкесімен бірге хан сарайында 
қызмет еткен. Осында жүріп қоғамдық  және жаратылыстану 
ғылымдарынан  білім алды. Жүсіптің ақын ретінде де, ғалым 
ретінде де атын шығарған еңбегі «Құтадғу білік» (Құтты білік) 
атты дидактикалық поэмасы. Бұл еңбегін  Қарахан мемлекетінің 
сол кездегі билеушісі  Табғаш Арслан хан Боғратегінге  тарту 
етіп, бұған қоса оның  арғы тегіне арнап «Дәрдә Хұсайын» 
(Хұсайынның қасіреті)  деген күй шығарған. Хан оның бұл 
еңбегін жоғары баңғалап, оған «Хас Хажыб»  деген атақ берген. 
Жүсіп Баласағұни  аты жөніне  «Хас Хажыбтың  тіркелуінің 
мәнісі де осында. «Хас Хажыб» араб сөзі, ханның ең жақын, ең 
сенімді  кеңесшісі  деген мағынаны білдіреді. 

Жүсіп Баласағұни (Қашқар) қаласында жерленіп, мазар 
салынған. 

Құтты білік нұсқасы.
І. Вена нұсқасы.   ІІ. Каир нұсқасы.   ІІІ. Наманган нұсқасы.
Жүсіптің есімін әлемдік  әдебиет тарихына мәңгілік 

өшпестей етіп жазып қалдырған бірден-бір әдеби мұрасы 
– «Құтадғу біліг» дастаны. Бұл дастан  қазіргі түркі тілдес 
халықтардың  орта ғасырдағы тарихы, қоғамдық  саяси өмірі, 
ғылымы, әдебиеті мен дәрежесі, әдет-ғұрпы, наным-сенімі, т.б. 
жөнінде аса қызықты мол деректер беретін көркем туынды. 
Тақырыбы мемлекетті әділ, дұрыс басқару мәселесі қозғалады.

Құтты білік дастанының басты идеясы 4 принципке 
негізделіп жазылған

І принципі ІІ принципі ІІІ принципі ІV принципі

Мемлекетті әділ 
басқару Күнтуды 
патша

Бақ-дәулет 
Айтолды 
патшаның уәзірі

Ақыл-парасат 
Уәзірдің баласы 
Ұғдүлміш

Қанағат-ынсап 
Уәзірдің туысы 
Одгүрміш

Мемлекетті дұрыс басқару үшін әділдіктің бейнесі ретінде 
Күнтуды патшаны, екіншісі бақ-дәулет, яғни,  елге құт қонсын 
деген тілек. Бақ-дәулет мәселесі дастанда патшаның уәзірі 
Айтолды бейнесі арқылы жырға қосылған. Үшіншісі ақыл-
парасат. уәзірдің баласы Ұғдүлміш  бейнесінде  жырланады. 
Төртіншісі уәзірдің  туысы дәруіш Одгүрміш  бейнесі арқылы 
әңгіме болады. Дастанның сюжеті осы 4 кейіпкердің  іс-
әрекетіне байланысты құрылған, олардың өзара әңгімесінен, 
сұрақ-жауаптарынан тұрады.

ІІІ. Мағынаны тану сатысы. Джиксо
1-топ – ғұлама-ғалым;
2-топ – тарихшы;
3-топ – қоғам-қайраткері.
1-топ – Жүсіп Баласағұн бірнеше ғылым салаларын атап 

айтсақ, табиғаттану, математика, тарих, араб-парсы, тіл 
білімі, т.б. толып жатқан ғылым салалаларын жете меңгерген 
ғұлама-ғалым. «Құтты білік» дастанында көтерген  ең басты 
мәселелердің бірі – ел басқару мәселесі. Елді, мемлекетті қалай 
басқару керек? Ел басқаратын адамда қандай қасиеттер болуы 
шарт? Міне, автор осы сауалдарға өз заманының оқыған, көзі 
ашық, ойшыл азаматы ретінде, әрі феодал табының мүддесін 
қорғайтын өкілі ретінде жауап береді.

2-топ – Жүсіп Баласағұн мемлекет пен патша, әкімдер мен 
қарапайым халық, патша сарайының қазметкрелері, олардың  
құқықтары мен міндеттері, феодалдық тап пен қалың бұқара 
арасындағы қарым-қатынас туралы оқырманға мәселе қозғайды.

3-топ – Жүсіп Балсағұн «Құтты білік» дастаны  Қарахан 
әулеті үстемдік жүргізген орта ғасырдағы аса маңызды 
қоғамдық-саяси мәселелерге арналған. 

ІV. Семантикалық карта.

Құтты білік Тақырыбы Сюжеті   Құрылысы 

Түркі тілдес 
халықтардың  
орта ғасырдағы 
тарихы, қоғамдық 
саяси өмірі, 
ғылымы, әдебиеті 
мен мәдени 
дәрежесі, әдет-
ғұрпы, наным-
сенімі жөнінде  
аса қызықты, 
әрі қыруар мол 
деректер беретін 
көркем туынды.

Мемлекетті 
дұрыс, әділ 
басқару мәселесі.

Дастанның 
сюжеттік 
бөлімі негізінен 
шығарманың бас 
қаһармандарының 
өзара әңгімесінен, 
сұрақ-
жауаптарынан, 
олардың бір-
біріне жазған 
хаттарынан тұрады.  
Дастанның сюжеті  
шығарманың  
әділдікті, 
бақ-дәулетті, 
парасатты, 
қанағатты 
бейнелейтін төрт 
қаһарманның іс-
әрекетіне тікелей 
байланысты етіп 
құрылған.

Шығарманың 
әрбір тарауы 
белгілі бір 
моральдік, 
этикалық, 
философиялық, 
адамгершілік 
мәселелеріне 
арналған. Оқу 
–білім мәселесі, 
әдептілік, тәлім-
тәрбие туралы.

V. Концептуалдық кесте.

Шығарманың 
аты

Кейіпкерлер Өмірге 
қызығушылығы

Адамгершілік 
қасиет

Кейіпкерге 
берілетін 
баға

Құтты білік Күнтуды Елді дұрыс 
басқару

Әділ патша жоғары

Айтолды Халықтың 
жағдайын 
жақсарту

Адал қызмет 
етеді

жоғары

Ұғдүлміш Ел-жұртты 
бақытқа бөлеу

Білгір, іскер жоғары

Одгүрміш Адамдар үшін 
еңбек ету – 
сауапты іс.

Е ң б е к қ о р , 
адал

жоғары

VІ. Сабақты бекіту.
Шығармашылық тапсырма.
1. Үш шығармашылық тапсырма беріледі.
1-топ – Жүсіп Баласағұнидің  өлеңін Абай өлеңімен 

салыстыр.
2-топ – Жүсіп Баласағұнидің  дастанындағы тіл мәселесімен 

қазіргі қоғамдық тілдің  маңыздылығы қандай?
3-топ – Жүсіп Баласағұнидың  достық туралы ойы.
Қазіргі замандағы достық қандай? Салыстыру. Мақал-

мәтелдер айту.
1-топ – Жүсіп Баласағұнидың адам бойындағы жағымсыз 

қасиеттер атап айтсақ, ұшқалақтық, сараңдық, ашу, надандық, 
өтірік, Абайдың «Ғылым таппай мақтанба» өлеңіндегі бес 
нәрседен қашық болу ол: өтірік, өсек, мақтаншақ, еріншектік 
екі ақынның өлеңдеріндегі ұқсастық  байқалады.  Негізінен 
Абай шығыс ақындарына еліктеген ақын. Абайдың өлеңдерінде 
шығыстық сарын анық байқалады. Өлеңдерінде шығыс 
ақындарына табыну, өзгеше құштарлық көрінеді.

2-топ – Тіл әдептілігі – мәнерлі, мәнді, сыпайы сөйлей білу. 
Автор оқушысын абайлап, ойланып-толғанып барып сөйлеуге, 
тілге сақ болуға шақырады. Қысқаша әрі мазмұнды сөйлей білу 
– әдептіліктің басы деген пікір айтады. Тіл босағада жатқан 
арыстан, Байқамасаң басыңды жейді, - деп тілді арыстанға 
балайды.

3-топ – Достықтың екі түрі бар екендігін айта кетеді.
VІІ. Тест-сұхбат.
VІІІ. Үй тапсырмасын беру.
1. Жүсіп Баласағұни туралы қосымша деректер әкелу. 

Зерттелуі.
2. Үзіндіні жаттау.
ІV. Бағалау.  Жақсы, белсене қатысқан оқушыларды бағалау.

                                             А.ОРАЛОВА,
«Өкпеті» орта мектебі.

Шығыс Қазақстан облысы,
 Тарбағатай ауданы,

Үштөбе ауылы 
 

ПІКІРТАЛАС ЖӘНЕ ОНЫҢ 
ТҮРЛЕРІ

    (11-сынып)
Мақсаты: білімділік – оқушыларға  пікірталас, оның  түрлерін  

меңгерту; тәрбиелік – тілімізді, дінімізді сүюге,оны  құрметтеуге  
және  адамгершілікке, имандылыққа,ізгілікке тәрбиелеу; 
дамытушылық– танымдық қызығушылығын, шығармашылық  
ой  талдауға  бейімділігін, өзіндіксын, көзқарасын  дамыту. 
Оқушылардың  логикалық ойлауын, сөйлеу  мәдениетін  жетілдіру, 
пікірталас мәдениетіне үйрету.

Түрі: жаңа сабақ.
Әдісі: СТО, түсіндіру, іздендіру, сұрақ – жауап, салыстыру, 

талдау.
Сабақтың  көрнекілігі: 
Интербелсенді тақта арқылы (слайдтар), суреттер, үлестірме 

қағаздар, т.б.
Пәнаралық  байланыс:
Шешендік өнер, қазақ әдебиеті, тарих.
Сабақтың  барысы: 
1. Оқушылардың сабаққа қатысуын тексеру.
2. Оқушыларды сабаққа  психологиялық дайындау.
3. Үй тапсырмасын сұрау:
Көпшілік алдында сөйленетін сөздің құрылымы.
(Оқушылар жауап береді.)
(Психологиялық  дайындық)
I. Қызығушылықты ояту
а) Күлімдеп күн бүгін,
Қарады маған да.
Күлімдеп күн бүгін,
Қарады саған да.
Шуақпен нұрланып,
Дайынбыз сабаққа қашанда.
ә)Мен саған тілеймін...
(Оқушылар(екі топ) бір-бірлеріне жақсы тілектерін айтып, гүл 



50 51

шоқтарын сыйлайды.)
II. Кеше. Біз кеше кім едік? 
Бүгін. Бүгін кімбіз?
Ертең. Болашақта кім болғымыз келеді?
(Оқушылар өз ойларын ортаға салады, пікірлерін айтады)
III.Үй тапсырмасы: Көпшілік  алдында  сөйленетін  сөздің  

құрылымы.
IV. Балама  тест (сұрақтарға «иә» немесе «жоқ» деп жауап 

береді)
1.  XI-XIII  ғасырлар аралығы-қазақ шешендік  өнерінің   бірінші  

кезеңі  ме?
2. Таза мінсіз  асыл тас,
    Су түбінде жатады.
   Таза  мінсіз асыл сөз,
   Ой  түбінде жатады ... Үзіндінің   авторы  Ер Едіге  ме?
3. «Жеті  жарғы  қазақтың  әдет-ғұрып заңдарының  жиынтығы  

болған  ба?
4. «Шешеннің ең  ұлы қасиеті – қажет  нәрсені ғана  айту 

емес, сонымен бірге  қажеті жоқ  нәрсені  айтпау» деген  қанатты 
сөздің  авторы  Цицерон  ба?

5. Қазіргі  шешендіктің  түрлері  екі  түрге бөліне ме?
6. Бата, тілек, аза сөздер, мақала, баяндама, очерк,  құттықтау  

сөздер  діни мазмұнды шешендік сөздерге  жата ма?
III. Мағынаны тану.  (Жаңа сабақ )
Тақырып:  Пікірталастың түрлері және оның түрлері.
«Ыстық микрофон»  стратегиясы. 
«Компъютердің пайдасы мен зияны» деген тақырыпта 

ойымызды ортаға салып көрейікші.1-топ компъютердің пайдасы, 
2-топ зиянды жақтарын айтады.

  - Ендеше, балалар, сендердің осы айтылған ойларыңнан 
пікірталас туындап тұр,- дей отыра, пікірталас деген не, олардың 
қандай түрлері бар? деген мәселені (алдын-ала аудиотаспаға 
түсірілген) түсіндіріп өтемін.

Төмендегі сұрақтар төңірегінде топтардың өзара пікірталасы 
жүреді.

1-тапсырма. 
ҰБТ-ға дайындық  маңызды мәселе ме?
ҰБТ деген не? Оған дайындалу өздерің үшін маңызды мәселе 

ме, маңызды болса, неге? 
Ойталқы (диспут) жасау қажет.
2-тапсырма. ҰБТ-ға дайындалып жүрген оқушылар үшін  

сериалдардың пайдасы бар ма?
Қазір теледидардан қай каналды басып қалсаң түрлі сериалдар 

жүріп жатады. ҰБТ-ға дайындалып жүрген оқушылар үшін 
олардың қандай зияны бар екені жөнінде айтылу керек. 

Ойкөкпар (дебат) жасау қажет.
3-тапсырма.Түрлі әлеуметтік желілер керек пе?
Екі достың әңгімесі: 
-Салют
-Прив
-каксын
-норм оз?
-Еш откан
-Не ист
-Домада сенш
-Тож сол.
Қазіргі кездегі әлеуметтік желінің сиқы осындай. Осы  в 

контакте, фейсбук, инстаграм, т.б. ҰБТ тапсырушылар үшін, 
жалпы қоғам үшін қажеті бар ма?  

Пікіралмасу (дискуссия) жасау қажет.
Сергіту сәті.  
 (Мақалмен жауап беру).
Қар жана ма?
Түкіріктен көл құрала ма?
Қайтсең  тегін ішерсің? 
Қандай бас екі аяққа тыным бермейді?
Бес ешкісі бар кісінің өзге қызметі бола ма?
Кімнің тілі, кімнің қолы артық?
4-тапсырма. Пікірталас. 
Тақырыбы: Дипломмен жұмысқа.
Кілт  сөздері: Диплом-адам өмірі үшін қызмет  көзі.
Дәлелдеме: Диплом - білімділік дәлелі,
                     Онсыз болмас өміріңнің мәнері. 
 (Оқушылар осы тақырыпта кең көлемде пікірталас 

ұйымдастырады.)
III. Ой қорыту.
    Екі топ сүйікті ақындарының өлеңдерін жатқа оқып, өлеңнің 

мән-мағынасын ашулары керек. Осы тапсырма арқылы сабаққа 
қорытынды жасалады.

1-топ – М.Мақатаев «Үш бақытым» өлеңі.
2-топ – М.Шаханов «Төрт ана» өлеңі.
Үйге  тапсырма: «Қыздың ұяты – шешеге, ұлдың ұятыәкеге» 

деген  тақырыпта пікірталасу үшін ой жинақтап келу тапсырылады.
Оқушы білімін бағалау. 



52 53

 Р.ҚАРАБАСОВА, 
№6 орта мектеп.

Ақтөбе облысы, 
Шалқар қаласы

М.МАҚАТАЕВ.                               
АҚҚУЛАР ҰЙЫҚТАҒАНДА

Сабақтың мақсаты: білімділігі-М.Мақатаевтың өмірімен, 
шығармашылығымен таныстырып, «Аққулар ұйықтағанда» 
поэмасының тақырыбын және идеясын ашу; тәрбиелік-қазақ 
халқының өмірге, халықтық салт-дәстүрге бай халық екендігін 
баса айту, мейірімділікке тәрбиелеу; дамытушылық-оқушылардан 
мәтін мазмұнын көркемдеп, өз сөздерімен жеткізуге, еркін 
сөйлеуге, мәнерлеп оқуға, тіл байлығын дамытуға көңіл бөлу.

Түрі: дәстүрлі емес.
Типі: аралас (І кезең-5 минут, ІІ кезең-25 минут, ІІІ кезең-15 

минут).
Сабақтың мазмұны: І-ІІІ кезеңдік тапсырмалар (төменде 

оқушының жұмыс  дәптерінде және мұғалімге арналған жауаптар- 
кілтінде берілген).

Әдісі-тәсілі.  І кезеңде: сұрақ-жауап;
  ІІ кезеңде:  а) оқулықпен жұмыс;
    ә) семантикалық карта;
    б) топтастыру;
    в) шығармашылық жұмыс. 
ІІІ кезеңде: үш деңгейлік тапсырмаларды өз бетімен біртіндеп 

орындату арқылы бағалау әдістері.
Формасы:  І кезеңде – фронтальды, жеке;
  ІІ кезеңде  а) топтық;
    б) фронтальдық;
    в) ұжымдық.
  ІІІ кезеңде – жеке.
Көрнекіліктер:
  І кезеңде: слайдтар.
  ІІ кезеңде:  а) оқулық слайдтар;
    б) оқулық, жұмыс дәптері;

в) оқулық, жұмыс дәптері, тақта, бор.
ІІІ кезеңде: жұмыс дәптері, тақтадағы «ашық журнал», мұғалім 

мен оқушылардың жеке журналдары.

Сабақтың кезеңдері Оқушыларға берілетін тапсырмалар.

І. Ұйымдастыру кезеңі.

Көпір 
тапсырмалары.

Ой шақыру.
Төмендегі сұрақтарға жауап беріңіз:
1. М.Мақатаев туралы не білесің?
Жауабы: М.Мақатаев Алматы облысы, Райымбек 
ауданына қарасты Қарасаз деген жерде дүниеге келген.
2. Ақынның қандай шығармаларын білесің?
Жауабы: «Қош махаббат», «Райымбек», «Аққулар 
ұйықтағанда».
3. Поэманың негізгі кейіпкерін ата?
Жауабы: Поэманың негізгі кейіпкері – көл еркесі-аққулар.

Теориясы. «Білу»
(кім? не? қашан? 
қайда? не істеді?)

Бос орынған қажет сөзді жаз.
1. Жетімкөлдің сұлулығы, ақынның сезімі өлеңде қалай 
берілген?
Аққулар аман-есен қайтқанынша,
Суына жетімкөлдің шөлдейтұғын,
Суымен сырқаттарын емдейтұғын.
2. Өлім ауызында жатқан баланың анасына тәуіп шал не 
деп кетті?
«Аққуменен баланы аластаңдар»
Деді-дағы жәйімен жөнеп кетті.
3. Баланың әкесі не деп жауап берді?
Апырай қалай, қалай барам?
Атармын аққу құсты қалай ғана?
4. Баланың шешесі қандай жан?
Адуынды жан екен алған жары:
Жалғыз ұлдан артық па, жалған бәрі?

Теориясы. «Түсіну»
(неге? себебі? 
неліктен? не үшін?)

Сұрақтарға жауап беріңіз.
Аққуды неге қасиетті құс деп атайды?
1. Айдыннан аққулар ұйықтағанда,
Өрген мал, өскен шырша абайлаған,
Барлығы қасиетке қарайлаған. 
2. Ана не себепті аққуды атты?
Себебі: Баласы үшін өлімге де баратын ана қасиетті 
аққуға оқ атты.

Теориясы. «Талдау»
(салыстыр, айырмашылығы неде?)

 Кестені толтырыңыз

Көңілім қалаған 
сөйлемдер мен 
жыр жолдары.

Менің жеке 

ойларым

Аққулар тарануда,
Сусып түсіп, 
су моншақ 
арқасынан.

Аққулардың 
маңғаздығы, 
сұлулығы бір-бірін 
шын жүректен 
сүйгендігі көрініп 
тұр.

Теориясы. «Жинақтау»
(қорытынды шығар, анықтама 
бер).

1. М.Мақатаев қай айда туған?
2. М.Жұмабаевтың «Батыр Баян 
поэмасындағы» Баянның інісі кім?
3. Поэмадағы көлдің аты?
4. М.Мақатаев қай ауылда дүниеге келді?

Практикасы. «Қолдану» 
(өзгертілген жағдайдағы 
тапсырмалар болу керек).

Мәтіннен эпитетті табыңдар
Құс аппақ, айдын аппақ, нұр да аппақ,
Айдын көл астан-кестен лайланды
Жаны сұлу ақ еркем, ары сұлу.

Практикасы. Бағалау.
(сен қалай ойлайсың? Не істер 
едің?)

Ақын ойына қосыласың ба?
Өз ойыңды жаз.

Теориясы. «Білу»
(кім? не? қашан? қайда? не істеді?)

ІІІ. Бағалау кезеңі (жеке жұмыс)
Деңгейлік тапсырмаларды орындап, ұпай 
жинаңыз.
1 деңгей. Тест
1. Мұқағалидың туған күні, жылы?
а)1931ж. 18 наурыз.                                                                                            
ә) 1931 ж. 9 ақпан.       б) 1931 ж. 23 қаңтар.
2. Ақынның әжесі кім?
а) Мақпал;              ә) Зере;               б) Тиын.
3. Мұқағалидың прозалық шығармасы?
а) Махаббат;           ә) Қош, махаббат;                         
б) Садақ иген.
4. Ақынның азан шақырылып қойған 
аты?
а) Мұқағали;        ә) Мұқағали;                                                  
б) Мұқамбетқали.
5. Мұқағалидың 1722 жолдан тұратын, 
ақпан айының 5-нен 15-не дейін 10 күн 
ішінде жазған поэмасын ата?
а) Мавр;                   ә) Аққулар ұйықтағанда;             
б) Алтай-Атырау.

Теориясы.
«Қолдану»
(өзгертілген жағдайдағы 
тапсырмалар болуы керек)

Оқулықпен жұмыс.
Поэманың әр бөліміне ат қойыңдар.
«Ақын және Аққу», «Жетімкөлдің аққулары», 
«Ана-мерген», «Бала-аққу-ана».

Теориясы. «Түсіну»
Неге? себебі? Неліктен? Не 
үшін?

ІІ деңгей.
Көл неге «Жетімкөл» деп атанған?
Жауабы: «Аққуы жоқ көл жетім»-дегендей, 
аққуынан айырылған көл жетімсіреп «Жетімкөл» 
атанды.

Теориясы. 
«Жинақтау»
(салыстыр, айырмашылығы 
неде? деген сұрақтар 
қатыстырылған 
тапсырмалар болуы керек)

                 Топтастыру  

                                      
Журналист                                               Ақын

                                Мұқағали

Әдебиетші                                                Ұстаз
                              

Практикасы.
«Қолдану»
(өзгертілген жағдайдағы 
тапсырмалар болуы керек)

Поэмадағы түсініксіз сөздерді жазып шық?
Налытпасын – ренжітпесін.
Бошалаған – көрінген.

Теориясы. 
«Жинақтау»
Қорытынды шығар, 
анықтама бер.

ІІІ деңгей. 
Шығарманы композициялық құрылысына талдаңыз.
1. Экспозиция:
Жетімкөл, оның маңы аққулар
2.  Оқиғаның басталуы:
Бала ауырып жатыр.
3. Оқиғаның байланысы:
Табиғаттың сұлулығына кереметіне таң қалған ана.
4. Оқиғаның дамуы:
Ананың ойы, баласының есіне түсуі, келген 
мақсатын ойлауы
5. Шиеленісуі:
Ананың екі жақты көңіл күйі.
6. Оқиғаның шарықтау шегі:
Ананың аққуды атуы.
7. Оқиғаның шешімі:
Баланың қайтыс болуы.

Практикасы. «Баға беру»
(сен қалай ойлайсың? не 
істер едің?)

Ананың іс-әрекетіне баға беріңіз:
«Көлдің сәні-аққулар» тақырыбына ойтолғау.

Ғ.ДАРМЕНҚҰЛОВА,
№7 лицей орта мектебі.

Алматы облысы, 
Талғар қаласы 

МӘТІН ЖӘНЕ СТИЛЬ

Мақсаты: 
білімділік-мәтінді танып, талдау. Әр  мәтіннің тілдік сипаты 

мен өзіндік құрылым, түзілім ерекшелігін білуге үйрету; 
дамытушылық-мәтінді талдау барысында грамматикалық 

тұлғаларға назар аудару, тілдік бірліктердің қызметін анықтауға 
көңіл бөлу; 

тәрбиелік-автор  еңбектерін (көркем шығарма, газет-журнал 
мақалалары, ғылыми зерттеу жұмыстары, ресми іскерлік хат 
жазбалары) зерделеп, талдап  қарастыру, мәтін мен стиль 
арасындағы байланысты анықтау.

Әдіс-тәсілдері: 
  1. Модуль құрылымымен таныстыру. 
  2. Жаңа тарауды тірек-сызбалар арқылы түсіндіру. 
  3. Оқулықпен, дәптермен жұмыс.
  4. Шығармашылықпен ізденіске баулу.
Көрнекілігі: сөзжұмбақ, ертегі, ребус құру, даналық ағашы, 

кеспе қағаздар, презентация.
Сабақтың барысы:
I. Ұйымдастыру кезеңі.
II.  Модульдің құрамын, мақсатын, міндетін түсіндіру. 
III. Мәтіннің түрлері: сипаттау, баяндау, пайымдау.  
IV. Кітаби  тілдің стильдік тармақтары:  ауызекі сөйлеу стилі, 

ресми стилі, ғылыми стиль, көркем әдебиет стилі, публицистикалық 
стиль.

V. Үй тапсырмасын сұрау: 13-жаттығу. 
Ұлылар сөзін түсіндіріп, ойын жазу.
VI.

Мәтінді құру (автор) Мәтінді қабылдау (оқырман)

Келтірілген 
тақырыпқа орай 
автор мәтінді 
құру барысында 
белгілі бір 
дерекке, 
мәліметке 
сүйеніп, ойын 
жүйелі жеткізуді 
жоспарлайды.

Автор ой-
тұжырымын 
қорытып, тілдік 
бірліктерді (сөз, 
сөз тіркесі, 
сөйлем) іріктеп 
қолданады, 
мәтінді жазады.

Оқырман өз 
ойын, автордың 
айтпақ  ойын 
салыстырады.

Бұл үшін әрбір 
сөздің лексика-
грамматикалық 
және стильдік 
сипатын талдап, 
білуге ден қояды.

VII.
Мәтіннің жоспарлары

Жай Күрделі Сұраулы Тезистік

                
   Жоспар:
• Айтылатын ойды жинақтап, реттеу;
• Мәтін мазмұнын ашу;
• Бағдарлы жұмыс  істеу;
• Ойын жеткізу.

22-жаттығу.
Төмендегі жоспар негізінде мәтін құру.
Достық – қасиетті ұғым.
Достарым – мейірімді, тамаша жандар.
Бағалау керек достықты!
Синтаксис сөз тіркесі мен сөйлем құрылымын зерттейді. 
Стилистика синтаксистік бірліктердің жұмсалу аясы, 

экспрессивті  мағыналары, адамға әсер етуі мен орынды дұрыс 
қолданылуы қарастырылады.

Мәтін –  айтылатын ойдың жазбаша көрінісі. 
Дискурс – белгілі бір жүйеге түскен оқиғасы, қатысушылары 

бар қолданыстағы мәтін ( сахна, кино, радио, теледидар, т.б. )

Ойынның шарттары: 

1. Жұмыс топқа бөлініп жүргізіледі, әрбір оқушы тапсырма 
алады. Кітаби тіл тақырыбы бойынша материалды пысықтап, 
басты ұғымдарды бөліп алады, жоспар-конспекті жасау. 
Жұптардың әр мүшесінің өз тапсырмасы бар (1-нұсқа немесе 
2- нұсқа). Дайындалуға 10-15 минут беріледі.

 2. Дайындалғаннан соң оқушы (1-нұсқа жазғанын пайдалана 
отырып, өз меңгергенін серігіне айтып береді, мұғалім рөлінде 
болады).

3. Рөлдері ауысады.  
4. Тапсырмалары бар парақтар таратылады. Оқушылар 

тыңдаған материалы бойынша тапсырмалар орындайды. 
1. Бірін-бірі тексереді.
2. Тапсырма тексерілгеннен кейін, «оқушы мен оны оқытқан 

мұғалімге» түрлі-түсті жетондар беріледі. Барлық жұптар бір 
уақытта жұмыс істейді. 

3. Сабақ соңында қорытынды шығарылады.   
Тапсырма парақтары. 
I нұсқа. 
1. Көркем әдебиет стилі дегеніміз не? 
2. Стильдің сипаты, қолданылатын орыны. 
3. Кітаби тілдің жазбаша, ауызша нормалары. 
4. Публицистикалық стиль дегеніміз не?  
 II нұсқа.  
1. Кітаби тіл дегеніміз не?
 2. Монолог және оның мағыналық түрлері. 
3. Ресми іс-қағаздар стилі.  
4. Ғылыми стиль.   
Дұрыс жауапқа жетондар үлестіру.
«Өз жартыңды тап» ойыны.   
Мақсаты: есте сақтау қабілеттерін дамыту, сауатты жазуға 

дағдыландыру. Шарты: жұп карточкалар дайындау, біреуінде 
сұрақтар, екіншісінде жауаптарға арналған тірек-кестелер. Бір 
сұрақ пен оның жауабына арналған карточканың түсі бірдей 
болады. Оқушылар кез келген түсті карточканы таңдайды. 
Содан кейін оның түсі бойынша өз серігін іздеп, бірге отырып 
жұмыс жасайды. 

№ 1-карточка. Монолог, мағыналық түрлері туралы айт 

№ 2-карточка. Орфографиялық норманың негізгі қағидалары. 
№ 3-карточка. Қатаң дыбыстардың ұяңданып, езулік 

дауыстылардың еріндік дауыстыға айналып айтылуына 
мысалдар келтір. 

№ 4-карточка. Кітаби тілдің стильдік тармақтары туралы айт. 
Деңгейлік тапсырмалары бар топтамамен жұмыс.            

Шығармашылық тапсырмалар: 
1. «Жақсы мен жаман» тақырыбына ертегі құрастыру.  
2. «Стиль» тақырыбына сөзжұмбақ құрастыру. 
3. «Даналық ағашы» ойыны.
Ойынның шарттары:  оқушылар мәтінді жылдам еске 

түсіріп шығады. Әрқайсысы мәтін бойынша қиын сұрақтар 
құрап қағазға жазып, жүргізушінің  қолындағы сандықшаға 
салады. Әр оқушы сандықшадан сұрақ жазылған қағаз алып, 
неғұрлым толық жауап беруі тиіс. Басқалары сұрақ пен жауапты 
бағалайды. Жүргізуші жеңімпазды анықтайды.

Сұрақтары:
1. Мәтін дегеніміз не?
2. Мәтіннің  түрлерін ата.
3. Мәтінді құру қалай жүзеге асады?
4. Мәтінді қабылдау кімге қатысты?
5. Дискурс дегеніміз не?
6. Мәтін қалай  жоспарланады?
7. Жоспар қалай жасалады?
8. Синтаксис дегеніміз не?
9. Стилистика дегеніміз не?
4. Бағалау: оқушылар өздері баға береді.
5. Үйге тапсырма: 27-жаттығу. «Қазақ елін танытқан спорт 

шеберлері» тақырыбына шығарма жазу. 
Пайдаланылған әдебиеттер: 
1  Жанпейісова М. «Модульдік оқыту технологиясы» 
2 Ибрагимов Қ., Базарғалиева Б. «Қазақ тілі» Оқулық тест, 

-А., «Шың», 2007. 
3 Хасанов Б, Қасымбек А. «Қазақ тілі» 9-сынып, «Арман-

ПВ», 2013.
4 «Білім беру  технологияларының нәтижеге бағдарланған 

білім берудегі ерекшеліктері» (Әдістемелік нұсқау). -А., 2006.

 Қазақ әдебиеті: озық тәжірибе, ортақ әдіс                                                   
Г.ДӘУРЕНОВА,                                                                                                               

Т.Әубәкіров атындағы                                                                                                            
жалпы орта мектебі.                                                                                                     

Оңтүстік Қазақстан облысы,                                                                                                             
Түлкібас ауданы

                                                                                    
 «КЕРҚҰЛА  АТТЫ КЕНДЕБАЙ» 

ЕРТЕГІСІНДЕГІ  КЕНДЕБАЙ  
БЕЙНЕСІ

Мақсаты: 1. Ертегіні қаншалықты  меңгергенін байқау. 
Кендебай  бейнесін аша отырып, кейіпкер туралы түсінік беру. 
Өткен тақырыптармен байланыстыра отырып, әдебиеттен алған 
білімдерін жетілдіре түсу. 2. Мәтінмен жұмыс істеуге, өз пікірін 
қорғауға дағдыландыру. Әдебиетке қызығушылығын ояту.                        
3. Кендебай бейнесі арқылы адамгершілікке, қайырымдылыққа 
тәрбиелеу.

Түрі: сабақты қорыту, білімді жүйелеу.
Әдісі: сыни тұрғыдан ойлау, пікір айту, сұрақ-жауап.
Көрнекілігі: суреттер, буклет, үлестірмелі қағаздар.
Сабақтың барысы: I. Ұйымдастыру кезеңі.
                                 II. Сабақ құрылымымен таныстыру.
1. Қайталау-оқу анасы.
2. Кітап-досың, ақылшың.
3. Өнерлі өрге жүзер.
4. Кейіпкер келбеті.
5. Білімдіден ақыл  шығар.
І бөлім. «Қайталау-оқу анасы».
-Балалар, өткен сабақтарда ертегілер, оның түрлерімен және  

«Керқұла атты Кендебай» ертегісімен таныстық. Олай болса, ортақ 
сұрақтар қоямын.

1. Ертегі дегеніміз не?
2. Оның құрылысы қандай?
3. Ертегілердің қандай түрлері бар? 
4. «Керқұла атты Кендебай» ертегісі қандай ертегіге жатады?
ІІ бөлім. «Кітап –досың, ақылшың».
а) Жоспар бойынша түсінік айту. 
1. Кендебайдың дүниеге келуі.

2. Мергенбай батырдың баласымен кездесуі. 
3. Керқұла атқа тіл бітіп сөйлеуі. 
4. Кендебайдың малшы болуы. 
5. Алтын құйрықты құлын. 
6. Ханның шарты. 
ә) Мәтінмен жұмыс жасау. 
- Қазанқап кедейдің іс-әрекеті, кәсібі туралы айтылған жерді 

тауып оқу.
- Сиыр айдап өткізер жерін табу.
ІІІ бөлім. «Өнерлі өрге жүзер»
Үнтаспадан ертегіні тыңдап, Кендебай мен жетім баланың 

кездескен сәтін көрініс етіп шығару. 
Мақал-мәтелмен түйіндеу.
ІV бөлім. Кейіпкерлер келбеті.
а) Ертегідегі қарама-қарсы кейіпкерлерді  табайық.
Кендебай                                                           Бай балалары 
еңбекқор                                                              еріншек      
-                                                                                -         
ә) Топтастыру стратегиясы.       Кендебай  
V бөлім. «Білімдіден ақыл шығар». 
(Әр қатарға деңгейлік тапсырма)
1-cұрақ. Кендебайға ұқсағың  келе ме?
2-сұрақ. Қай қасиеті көбірек ұнады?
3-сұрақ. Сен осы ертегінің кай жеріне өзгеріс енгізер едің?
4-сұрақ. Өзіміз оқыған ертегілердің  қайсысына ұқсайды?
- Жылқы малымен дос болуы, т.б. 
VІ бөлім. Сабақты бекіту:
1. Бұл ертегі қандай ертегіге жатады?
2. Кейіпкер дегеніміз не? 
VІІ бөлім. Мұғалімнің қорытынды  сөзі: -Ертегі-баланың 

жанын  қоректендіретін рухани қор. Мейірім  мен махабатты, сұлу 
сезім мен ұлы сенімді  жүрекке егетін де ертегі.  Ендеше,  біздер, 
үлкендер  балаларға  ертегі  оқудан  жалықпайық.

-Ал, балалар, сендерге айтарым:
Тыңда, балам, ертегі
Ертегі  сыр шертеді- дегендей,  ертегіні  көп  оқып,  есті  болып  

өсіңдер!
Үйге тапсырма: ертегіні ары қарай жалғастырып жазу, 

сөзжұмбақ құрау. Бағалау. 

                                                                          Г.ӘДІЛОВА,
                                                                          Кенбай орта мектебі.                                                                                         

Атырау облысы,
                                                          Қызылқоға ауданы,

                                                                     Сағыз селосы

СӘБИТ ДӨНЕНТАЕВ 
ӨЛЕҢДЕРІН ОҚЫТУ                                           

(6-сынып)

Мақсаты: Сәбит Дөнентаевтың  өмірі мен шығармашылығына, 
өлеңдерінің   мазмұны мен құрылысына талдау жасау, өлеңдердің 
идеясын ашу; өлеңмен жазылған шығармаларды мәнерлеп оқу, 
талдау, ой-пікірлерін айта білуге, адамгершілік қасиеттерге   
тәрбиелеу; өлеңдеріндегі терең ой оралымдарын оқушылардың 
бойына сіңіру.

Көрнекілігі: Сәбит Дөнентаев портреті, шығармалары, слайд.
электрондық оқулық.

Әдісі: сұрақ-жауап, топтастыру, талдау, кестемен жұмыс, РАФТ, 
Блум жүйесі, ВЕЕН диаграммасы.

Түрі: талдау сабақ.
Пәнаралық байланыс. тарих, биология, өнер.
Сабақ барысы:
І. Ұйымдастыру. Оқушыларды түгелдеп, сабаққа дайындығын 

тексеру.
ІІ. Үй тапсырмасын сұрау.
1. М.Жұмабаев өмірі мен шығармашылығы.
2. «Мен кім?», «Қазақ тілі» өлеңдері
ІІІ. Жаңа сабақ.
І. «Қызығушылықты ояту» кезеңі.
С.Дөнентаев қай жылдары өмір сүрді? Ол туралы қандай 

деректер білесіңдер? Қай жерде туып өскен?  
                                   Топтастыру
ақын, ...........
ұстаз, ............
жазушы, .........

аудармашы,............. 
Сәбит            қайраткер, 
суреткер, ..................
мысалшы, ................
сатирик,....................
Сәбит-қазақ ақыны, мазмұнды, қысқа өлеңнің шебері, сыншыл 

ақын, мысалшы, Абай мен Сұлтанмахмұттан кейінгі сатирик 
ақын. Ол өмір шындығын боямасыз қалпында, реалистік сарында 
суреттейді.

ІІ. Мағынаны тану. Мәнерлеп оқу.
1-топ. «Бозторғай» өлеңі.
2-топ. «Заман кімдікі» өлеңі.
3-топ. «Ой» фельетоны. 
Сөздікпен жұмыс.
Шыбындай жан-
Жемсау-
Бейбақ-
Жаның шықпас, күнің өтпес-
Пақыр-
Опа бермес-
Құдірет-
1-топ. «Бозторғай» өлеңі.
1-тапсырма. Ойлан, тап?
Кім-кімнен жапа шекті, сәйкестігін табыңыздар.
Әлсіз құстар                                                    Жыртқыш құстар
Бозторғай                                                          бүркіт
Бөдене                                                                қырғи
Үйрек, шүрегей                                                 тұрымтай
Қаз                                                                      лашын 
Қаршыға
2-тапсырма.  Мәтінге жоспар құру.
1.Тұрымтайдан қорлық көрген  торғай.
2. Бөдененің қырғиға жем болуы.
3.Торғайдың қаршығадан әділдік іздеуі.
4. Қаршығадан қиянат көрген шүрегейлер. 
5. Қаздың етін жеген лашын.
 6. Бозторғайдың аспанға ұшуы.

Бозторғай» өлеңі жер-суынан айрылған қазақтардың патша 
өкіметіне қарсы күресіне арналған. 

- Бозторғай қандай құс?- деген сұрақ қоя отырып, оқушыларға  
білетіндерін айтқызамын.

 Өлең шумақтарындағы құстар арқылы ақын кімдерді көрсетпек 
болған? Жан-жануарлардың бейнесі арқылы өмірдегі адамдардың 
іс-әрекетін бейнелеу қалай аталушы еді? (аллегория)

Ендеше, әр алуан құстар әрекеті арқылы кімдердің бейнесін 
сомдаған екен, жинақтай қояйық. Оқушылар мәтіннен теріп, 
дәптерлеріне топтастырып жазады.

3-тапсырма.
Өлеңді  құрылысына талдау.
Тапқанын // бүркітті іздеп, // таппағанын, ---- а
Шаққанын // ішкі мұңын, // шақпағанын - ---- а
Білмеймін // әлі күнге //естігем жоқ, ----------- б
Жатқанын //жаны тыныш, // жатпағанын. ---- а
11-12 буынды, 3 бунақты қараөлең ұйқасымен жазылған.
2-топ. «Заман кімдікі» өлеңі.
1-тапсырма.
Сәбит қайғысы - халық қайғысы, халық басына түскен 

ауыртпалық. Себебін ақын қоғам өміріндегі әлеуметтік 
теңсіздіктен, таптық қатынастан іздейді. Заман ағымын аңғарған 
ақын қоғам игілігі: жер - су, орман қожалығы, ел билігі күштілердің 
қолында, тектінің аузында екенін ашық айтады. Мысалы: «Заман 
кімдікі?» өлеңін оқып көрейік.

3. Оқушылардың өлеңнен алған әсерін сараптай отырып, 
ойларын жинақтап, тақтада топтастыру.

Топтастыру стратегиясы
Заман
↓
күштінікі, қарабасқырдікі, азулынікі, тақсырдікі, тырнақтынікі, 

тістінікі
Зорлық-зомбылықпен халықты қанаушы, қоғамдық 

әділетсіздікті күшейтіп отырған ел басқарған әкімдер, болыс-би, 
байшыл, ұлтшылдар, ру мүддесін көздеген ақсақалдар, атқамінер 
пысықтар ескі феодалшыл салт-сананы қорғаушылар.                                                    

2-тапсырма. 
Ойлан, тап! Сәйкестендіріңіз.

Заман Ебін тапқан шешендікі
Абырой-кісілік Озғандікі
Құр тілек Құдай ұрғандікі
Бәйге Жалқау қара басқырдікі
Қырсық шалу Қасқырдікі
Жуас қой Тырнақты мен тістінікі 
Даулы мал Ақшанікі

3-тапсырма.
Өлең құрылысына талдау.
Бұл заман /байқағанға/ күштінікі,/ 11 а
Азулы, /тырнақты мен/ тістінікі/. 11 а
Дүниенің /патшалығы,/ батырлығы-/ 12 б
Тыпырлап, /тыныш жатпаған/ істінікі/ 12а.
3 бунақты, 4 тармақты, 6 шумақты қара өлең ұйқасымен 

жазылған өлең.
3-топ. «Ой» фельетоны.
1-тапсырма.
Фельетон-шағын көлемді, публицистикалық үнді, көркем тілді, 

сын-сықаққа бай күлкі шақыратын әдеби шығарма. 
2-тапсырма.
Өлеңнің ерекшелігі неде? (шағын, қысқа жеңіл әзілді өлең)
3-тапсырма.
«Ой» сөзінің мағынасын ашу.
«Ой» өлеңі 8 тармаққа тапқырлықпен көп ой сыйғызған. Ойлай 

берсе, ой түбіне жету мүмкін еместігін, ойламаса түк те жоғын, 
ойласаң-өзің әуре, ойламасаң-ісің әуре, екенін жеткізіп айтқан.

ІІІ. «Ой толғау» кезеңі.
Білім – өлең кейіпкерлерін атаңыз?
Кейіпкерлер не істеді?
Түсіну – неге өлең осылай аталды?
Қолдану – бозторғайдың мұңын неге бағаламады?
Анализ – өлеңнің түйіні қай жерде?
Синтез – бозторғайды басқа құстармен салыстырыңыз.
Бағалау –бозторғай әрекеттерін бағалаңыз.
Кестемен жұмыс.

Бозторғай  өлеңіндегі 
кейіпкерлер

Іс-әрекеті Өз ойың

Бозторғай 

Қырғи 

Бөдене 

Қаршыға 

Лашын 

Қаз 

Шүрегей 

Шығармашылық жұмыс. РАФТ. Кейіпкерге хат.
ВЕЕН диаграмма. Салыстыру.

    Заман кімдікі?
Заман ағымын 
аңғарған ақын 
қоғам игілігі: 
жер-су, орман 
қожалығы, ел 
билігі күштілердің 
қолында, тектінің 
ауызында екенін 
ашық айтады.

       Ұқсастығы
Ақынды 
толғандырған 
ел тағдыры. 
Әлеуметтік 
теңсіздік.

       Бозторғай
Жер-суынан 
айырылған 
қазақтардың 
патша өкіметіне 
қарсы күресіне 
арналған. Ұлтшыл 
ел басқарушыларды 
әшкерелеу.

Қорытынды.
Бағалау.
Үйге тапсырма: «Бозторғай», «Заман кімдікі?», «Ой» өлеңдерін 

жаттау. 
Рефлексия.

Г.ЖАРЫЛҚАСЫНОВА,
№15 мектеп-лицей.

Қызылорда қаласы 
 

ҚАДЫР МЫРЗА ӘЛІ.  «АНА» ӨЛЕҢІ                                    
(5-сынып)

Мақсаты: білімділік-ақын Қадыр Мырза Әлінің өмірі мен 
шығармашылығына тоқталу; дамытушылық-ақынның «Ана» 
өлеңінің мазмұнын аша отырып, оқушылардың анаға деген 
құрметін арттыру; тәрбиелік-эстетикалық бағалау қабілетін дамыта 
отырып, тиянақты, жүйелі сөйлей білуге баулу, ойлау дағдыларын 
қалыптастыру.

Типі: жаңа сабақ.
Түрі: дәстүрлі сабақ.
Әдіс-тәсілдері: сұрақ-жауап, әңгімелеу, баяндау, оқыту, талдау, 

мазмұндау.
Көрнекілігі: ақынның суреті, тірек-сызбалар, презентациялық 

слайд, оқулық, т.б.
Пәнаралық байланыс: қазақ тілі, музыка.
Сабақтың барысы:
І. Ұйымдастыру кезеңі:
1) Оқушылармен сәлемдесу.
2) Кезекші мәлімдемесі.
3) Сабаққа келмеген оқушыларды белгілеу.
4) Оқушылардың назарын сабаққа аудару.
ІІ. Үй тапсырмасын тексеру: «Құлагер – омыртқамның ішіндегі 

жұлыным-ай» тақырыбында ойтолғау жазу. Өзіне ұнаған жерін 
жаттау.

ІІІ. Үй тапсырмасын бекіту: «Жасыл ел» бағдарламасы 
бойынша.

«Жасыл ел» сұрақтары:
1. Ақан серінің шын аты кім? (Ақжігіт)
2. Ақанның тазысын ата. (Базаралы)
3. Күреңбай сыншы «Мынау бір пырақ екен» дегенде, ол 

Құлагердің қандай сипатына сүйеніп айтты?



68 69

4. Ат үстінде неше түрлі ойын көрсетіп, сырнай тартып, ән 
айтып жүрген бала кім? (Шашубай)

5. Қазақ халқының «Ас» дәстүрі жайлы не білесің? (Ас, ас 
беру-өлім-жітімде жасалатын кәденің соңғысы, еске алу рәсімі. Ас 
беруді “жылын беру” деп те атайды)

6. Ақанның мылқау баласы кім? (Ыбан) 
7. «Құлагер тағдыры» картинасының авторы кім? (Мұратбек 

Жоламанов)
8. Ақанның бүркітінің аты. (Қараторғай)
9. «Құлагер» фильміндегі Ақан рөлін сомдаған актер кім? 

(Қарғамбай Сатаев)
10. Ақан алғаш кімнен сауат ашты? (молдадан)
11. Құлагер қатысқан жарыс бәйгенің қай түріне жатады? 

(Аламан)
12. Бәйгенің түрлерін ата. (Аламан бәйге, құнан бәйге, дөнен 

бәйге, ат бәйгесі)
ІV. Жаңа сабақ. 
Қызығушылығын ояту. Әнші Нұрлан Өнербаевтың шырқауында 

«Ана туралы жыр» әнін тыңдау.
Сұрақтар қою:
- Бұл ән кім туралы балалар?
- Әнде ананы қалай жырлайды?
- Әнді тыңдап анамызды көзімізге елестете алдық па?
- Олай болса оқушылар бүгінгі сабағымызда кім туралы 

айтамыз?
-Балалар, бүгінгі сабағымыздың тақырыбы Қадыр Мырза 

Әлінің «Ана» өлеңі.
Мағынаны ашу. Қадыр Мырза Әлінің өмірі мен 

шығармашылығы.
1935 жылы 5 қазанда Орал облысының Жымпиты кентінде 

туған. 1958 жылы Қазақ мемлекеттік университетінің филология 
факультетін тамамдаған. Еңбек жолын сол кезде жаңадан ашылған 
балалар журналы "Балдырғаннан" бастаған. "Жұлдыз" журналы 
редакциясында поэзия және сын бөлімінің меңгерушісі, жауапты 
хатшы, бас редактордың орынбасары, 1968-1973 жж. "Жазушы" 
баспасында қазақ поэзиясы бөлімінің меңгерушісі, кейін Қазақстан 
Жазушылар одағында поэзия секциясының кеңесшісі болған.

Тұңғыш туындысы 1954 жылы "Пионер" журналында 
жарияланды. Содан бергі уақыт ішінде 40-тан астам жыр 

жинақтары мен әдеби-сын, ән өлеңдері мен прозалық кітаптары: 
"Көктем" (1959), "Данышпан" (1961), "Сабақ", "Ой орманы" (1965), 
"Дала дидары" (1966), "Бұлбұл бағы" (1967), "Ақ отау" (1968), 
"Күміс қоңырау", (1970), "Домбыра" (екі кітап, 1971 және 1974), 
"Кеш" (1973), "Жерұйық" (1976), "Қорамсақ", "Көкпар", "Қызыл 
кітап", "Алақан" (1981), "Саз сиқыры" (1982), "Күндер-ай" (1984), 
сондай-ақ тоқсаныншы жылдары таңдамалы шығармаларының 
бес томдығы, ал 2001 жылы "Қазығұрт" баспасынан 15 томдығы 
шыққан. Бірнеше пьесасы сахнада қойылған. Өлеңдері көптеген 
шетел тілдеріне аударылған. Ол Овийдің, Румидің, Гейненің, 
Гюгоның, Лермонтовтың, Есениннің, Расул Ғамзатовтың, 
Межелайтистің, Петифидің, т.б. жырларын қазақ тіліне аударған.

1966 жылы "Ой орманы" жинағы үшін Қазақстан Ленин 
комсомолының сыйлығы берілді.

1980 жылы "Жерұйық" жыр кітабы үшін Қазақ КСР 
Мемлекеттік сыйлығының лауреаты атанды. Қазақстанның Халық 
жазушысы, Қазақстан Республикасының Әнұранының жаңа мәтіні 
нің авторларының бірі.

2001 жылы Тәуелсіз "Тарлан" сыйлығын алды.
Қадыр Мырза Әлі - 2011 жылдың қаңтарында қайтыс болған.
1. Қадыр Мырза Әлінің «Ана» өлеңін оқушыларға тыңдату. 

Оқушыларды «Ана» өлеңімен таныстыру. Мәнерлеп оқып, 
мазмұнын ашу.

«Ана» 
Бәрі де, Ана,
Бір өзіңнен басталды.
Сен деп жаздым алғаш өлең-дастанды.
Қуандым ба,
Өзің бар деп қуандым.
Жыладым ба,
Өзің жоқ деп жас тамды.
Бәрі де, Ана,
Бір өзіңнен басталды.
Жанарыңнан көрдім алғаш аспанды.
Еркелесем, бір өзіңе еркелеп,
Жасқандым ба,
Тек өзіңнен жасқандым.
Алғашқы дәм, ол да сендік сүт еді,
Ақ сүт берген қашанда үміт күтеді,

2. Анасын көріп қызын ал, 
   Аяғын көріп асын іш.
3. Ананың ойы – балада,
    Баланың ойы – далада.
4. Әкеге қарап ұл өсер,
    Шешеге қарап қыз өсер.
5. Анаңа ауыр сөз айтпа, 
   Атыңа ауыр жүк артпа.
6. Анаңды Меккеге үш арқалап апарсаң да, қарызынан құтыла 

алмайсың.
V. Бекіту. Бүгінгі тақырыпты қорытындылау мақсатында кесте 

бойынша өз ойымызды жеткізіп көрейік.
Қадыр Мырза Әлі 
айтады

Халық айтады Мен айтамын

Өмір – анадан басталады. Ана – өмір, 
Ана – сенім.

Біз өмірді ана тәрбиесі 
арқылы танып білеміз.

«Интервью» әдісі.
1. Қадыр Мырза Әлі кім?
2. Ақын туралы не білесіңдер?
3. «Ана» өлеңінің негізгі тақырыбы қандай?
4. Ана туралы басқа қандай өлеңдер білесіңдер?
VI. Қорытынды. «Тілек ағашы». Оқушылар өз аналарына 

арнаған тілектерін «Тілек ағашына» апарып іледі.
Дүниенің нұры, өмірдің гүлі, қызығы – ананың қолында. Ана  

бір қолымен әлемді, екінші қолымен бесікті тербетеді. Қорыта 
айтқанда, барлық адам ана алдындағы парызын өтеп, ақ сүтін 
ақтап, ананың шашына ақ түсірмей, тек осы пейілді жандардың 
бақытты болуын ойлау керек.

VІI. Үй тапсырмасы. Өлеңді жаттау. «Ана – барлық  көркемдіктің  
үлгісі» тақырыбына эссе жазу.

VІII. Бағалау. Оқушылардың үй тапсырмасына жауап беруі мен 
сынып жұмысына белсене қатысуына қарай бағалау. 

Отанымның өзі сенен басталып.
Жауларыма жеткен жерден бітеді.
2. Дәптермен жұмыс. Өлеңнің тақырыбы мен идеясын ашқызу.
3. Қолдану. Ананы қызметіне, туыстық қатынасына, қасиетіне 

қарай жіктеу.
 

Ана кім? Анаға қатысты туыстық 
атаулар

Ана қандай?

 
- Оқушылар, ана сөзінде қаншама сезім мен мағына жатыр 

десеңдерші. Ана–әрқашан мақтан тұтатын адам. Ана бізге 
махаббат пен мейірім сыйлайды. 

4. Топтастыру стратегиясы.
        мейірім                  шапағат                      тәрбие

қамқорлық                                                                                                                                                                                  
                                                                                                                  өмір

            
              
       жылылық                  махаббат                ақыл                           
5. «Бес жолды өлең» стратегиясы. «Ана» сөзі.
1. Ана
2. Мейірімді, әдемі
3. Дүниеге әкеледі, тәрбиелейді, мәпелеп өсіреді.
4. Әлемге нұрын шашқан – Ана.
5. Асыл жан.
6. Өзіндік жұмыс. РАФТ  құрастыру.
Рөл – оқушы
Аудитория – депутат 
Формасы – ұсыныс хат
Тақырып – «Аялайық ананы!»
 Сергіту сәті.
- Балалар, «Ана» тақырыбына мақал-мәтел білесіңдер ме? 

Қане, айтып көрейікші.
1. Ананың сүті — бал, 
    Баланың тілі — бал.

    
Ана          

Т.МҰХАМЕТОВА,
 «№4 жалпы орта білім 
беретін мектеп» КММ.

Семей қаласы

ЖАМБЫЛ ЖАБАЕВ.  
«АТТАНДЫРУ» ӨЛЕҢІ

Мақсаты: білімділік-Жамбыл Жабаевтың өмір тарихы мен 
шығармашылығына шолу, “Аттандыру” өлеңінің мазмұнымен 
таныса отырып, әдеби-теориялық кешенді талдауға дағдыландыру. 
Топта жұмыс істеу коммуникативті дағдыларды қалыптастыру; 
дамытушылық - Ж.Жабаевтың өлеңін оқыта отырып, 
оқушылардың шығармашылықпен жұмыс істеуіне ықпал ету, 
ойлау шеберлігін, сөйлеу, жазу мәдениетін дамыту; тәрбиелік-
оқушыларға Ж.Жабаевтың өмірбаяны мен өлеңін оқытып, 
мазмұнын аша отырып, оқушылардың бойында өз еліне, тіліне 
деген сүйіспеншілік сезімін  қалыптастырып, отансүйгіштікке 
тәрбиелеу.

Түрі: аралас сабақ. 
Әдісі: сұрақ-жауап, әңгімелеу, түсіндіру, мәнерлеп оқу, талдау, 

топтастыру.
Көрнекілігі: слайд, тарих пәнімен байланыс.
Сабақтың барысы:      І. Ұйымдастыру.
1. Оқушылармен амандасу, түгелдеу, сабаққа даярлығын 

бақылау.
2. Психологиялық дайындық. «Көңіл-күйің қандай?»
ІІ. Үй тапсырмасын тексеру.
Үйге берілген тапсырма Ж.Аймауытовтың «Әнші» әңгімесі 

бойынша бірнеше сұрақтар қоямын. «Кубизм» стратегиясы.
1. Ж.Аймауытов кім?
2. Қандай шығармаларын білесіңдер?
3. «Әнші» әңгімесінің тақырыбы қандай?
4. Идеясы?
5. Басты кейіпкерлер кімдер?
6. Әмірхан кім?
7. Әміре Қашаубаев туралы не білеміз?

Үй тапсырмасын қорытындылау мақсатында  Әміре Қашаубаев 
туралы слайд арқылы білімдерін толықтыру, қорытындылау.

ІІІ. Жаңа сабақ.
Біздің бүгінгі өтетін тақырыбымыз-Жамбыл Жабаевтың 

«Аттандыру» өлеңі. Ой шақыру.
І. Жамбыл Жабаев туралы не біліп келдік?
- Жамбыл кім? Қай жылы дүниеге келді? 
- Жамбыл туралы не білеміз?
- Жамбылдың әкесі мен анасының есімі?
- Өзіне пір тұтқан ұстазы кім? 
- Кімдермен айтысты? 
Жауап тыңдағаннан кейін:
- Балалар, екі ғасырдың куәсі, жыршы-жырау, халық ақыны, 

ірі айтыскер ақын Жамбыл Жабаев 1846 жылы 28 ақпанда қазіргі 
Жамбыл облысы, Жамбыл тауының етегінде дүниеге келді. Сол 
себептен де атын Жамбыл қойған. Әкесі Жапа кедей шаруа болған. 
Әкесі ауыл молдасына оқуға береді. Молданың ұрып-соғуы, 
жазықсыз қорлауына шыдамаған ақын «Шағым» өлеңінде былай 
деген:

                               Оқымаймын молдадан,
     Екі иығын қомдаған.
                                Бала келсе сабаққа,
   Жем аңдыған дорбадан, - 
деп 15-16 жасында шығарған. Жас ақынның өлеңдерін қатты 

ұнатқан Сүйінбай ақын «Әділдікті, шындықты айт, өлеңдерің 
халқыңның өлеңі болсын!»,- деп бата берген. Сүйінбай Аронұлын 
өзіне ұстаз  санаған ақын «Менің пірім-Сүйінбай, Сөз сөйлемен 
сыйынбай»,- деп айтысқа түскен. Айкүміс, Сары, Сарбас, 
Досмағанбет, Шашубай, Құлмамбетпен айтыстары сақталған.

ХІХ ғасырдың  80-жылдарында айтыста құланаяқ Құлмағамбетті 
жеңіп, өз өлкесінің ең жүйрік ақыны атанды. Ақынның айтыс, 
өлеңдері жазылып алмағандықтан көбі ұмытылған. 1936 жылы 
«Туған елім» атты толғауы жарияланып, «Правда» газетінде 
орысша аудармасының басылуы Жамбыл Жабаевтың есімін аз 
уақытта әлемге танытты. 

Жамбылдың отаншыл өлеңдерінің ішінде дастандары ерекше 
орын алады. Бұл қатарда оның «Өтеген батыр», «Сұраншы батыр», 
«Замана ағымы», т.б. дастандарын атауға болады. Жамбыл Жабаев 

- керемет жыршы. Қырғыздың әйгілі «Манас», шығыстың «Ләйлі 
- Мәжнүн», «Жүсіп- Зылиха», т.б. жыр-қиссаларын тәулік бойы 
талмай жырлаған.

Отанға, халыққа деген сүйіспеншілік, ынтымақ, бірлік – 
Жамбыл шығармаларының негізгі арқауы. Ақынның көптеген 
өлеңдері еліміздің бейбітшілік саясатына арналған. Жамбыл Отан 
қорғау тақырыбын жырлағанда есімдері елімізге кеңінен танымал 
халық батырларының бейнелерін көз алдымызға қайта елестетіп, 
кейінгі ұрпаққа үлгі ретінде ұсынады. «Мәскеу», «Патша әмірі 
тарылды», «Зілді бұйрық» атты өлеңдері, «Ұлы көш» толғауы 
«Ленинградтық өренім» (1941ж.) майданның алғы шебіндегі кеңес 
жауынгерлерін ерлік күреске рухтандырған ұран болды, сол кезде 
олар ауыздан-ауызға таралып жатты.

«Ленинградтық өренім» туралы Прокофьев былай деп жазды: 
«Жамбылдың «Ленинградтық өренім» атты өлеңі жарияланған 
кезең ауыр кезең еді. Халықтың рухын көтеру үшін бұл жыр 
радиодан күн сайын оқылып тұрды. Халық бомбадан тығылу 
орнына Жамбыл өлеңі жазылған газеттерді алу үшін кезекте 
тұрғанын талай көрдік.»

Сондай шығармасының бірі–соғыс жылдарындағы 
Жамбылдың аса бір әсерлі өлеңдері–баласы Алғадайды майданға 
аттандырғанда және Алғадай ерлікпен қаза болғанда айтқандары. 
Яғни, «Аттандыру», «Алғадай туралы әрбір ой» өлеңдері. Екеуі 
де ауыз әдебиеті үлгісінде, батагөйлік сарында көркем суретпен 
терең философиялық мәнде туған.

Бүгінгі сабағымызда «Аттандыру» өлеңін талдаймыз.
1. Өлеңді өзім мәнерлеп оқимын.
2. Оқушыға оқытамын.
Алғадай – Жамбылдың өте жақсы көретін баласы. Майданға 

әке әмірімен аттанады. Майданда еткен еңбек, ерліктерін 
естігенде қуана жауап жазады, алғыс айтады. Майданда әр жеңіске 
қуанышын да білдіріп отырады.

Алғадай – 1941-1945 жылдардағы Ұлы Отан соғысында қаза 
тапқан ақынның ұлы. 1943 жылы баласы Алғадайдың қайтыс 
болғанын Ғали Орманов (сол кездегі хатшы), Әбділда Тәжібаев 
естірткен. Өлең толғау секілді әуенмен айтылады.

Түсіндірме сөздік:
Арлы-ар сақтау, ұяты бар
Абырой – 1. Ар, ұят; 
2. Атақ, дәреже, бедел.
Ағат–жаңсақ, жаңылыс, теріс
Аңғарлы – әріден ойлап білетін, толғамды
Өлең құрылысына сатылай кешенді талдау.
Авторы:
Жанры:
Тақырыбы:
Мазмұны:
Шумақ:
Тармақ:
Ұйқас:
Бунақ:
Шығармашылық топтастыру  жұмысы, кластер құрастыру.
1-топ. «Өнеге» - Ұлы Отан соғысына қатысқан ақын-

жазушылар, батырлар жайлы мағлұмат топтастыру.
2-топ. «Ғылым» - өлең шумақтарынан адамдық қасиеттерді 

теріп жазу.
3-топ. «Өсиет» - бата, тілек туралы ой, пікірлерді жинақтау. (10 

мин.)
Қорытынды: Не білдік? (оқушылар өз пікірлерін стикерге 

жазып іледі)
Сабақты қорытындылау:   Ұйқасын тап.
Тақырып: «Жамбыл ата»
Керекті сөздер: әлемге, бата, асқақтата, Жамбыл ата.
Жүз жасаған ...
Сүйінбайдан алдың ...
Қалықтаттың кең ...
Қазағымның, даңқын...
V. Үй тапсырмасы. «Аттандыру» өлеңін жаттау.  «Болмасын 

соғыс» тақырыптарына шығарма жазу.
VІ. Бағалау. 

Ш.CАРБАЕВ,
Х.Нұрымғалиев атындағы ЖОББМ.

Батыс Қазақстан облысы,
 Жаңақала ауданы,

 Жуалыой ауылы

АБАЙ  ҚҰНАНБАЙҰЛЫ. 
«ӨЛЕҢ-СӨЗДІҢ ПАТШАСЫ,               

СӨЗ САРАСЫ»

Мақсаты: а) Абай өмірі мен шығармашылығын таныстыру  
және шығармашылық жұмыстар арқылы Абайды жан-жақты 
таныту; ә) оқушыларды сөз өнерін, ақындықты ерекше бағалауға 
тәрбиелеу, тілдің қадір-қасиетін ұғындыру; б) мәнерлі сөйлеуге 
дағдыландыру, ой-өрісін, ойлау қабілетін, шығармашылық 
ізденісін дамыту.

Көрнекілігі: слайд, кітаптар, ақыл-ой картасы, маркер.
Түрі:  жаңа сабақты меңгеру.
Типі: білімді жүйелеу,жинақтау сабағы.
Әдіс-тәсілдері: сұрақ-жауап, венн диаграммасы, сөзжұмбақ 

шешу, т.б.
Сабақтың барысы.
1. Ұйымдастыру кезеңі: оқушылардың сабаққа әзірлігін 

тексеру.
2. Сыныптың психологиялық ахуалын қалыптастыру 

мақсатында сергіту   сәтін ұйымдастыру. Оқушыларды өлең 
жолдарын дұрыс табу арқылы топқа бөлемін.

Сабақтың мақсатын хабарлаймын. 
3. Үй тапсырмасын тексеру. Ой шақыру.
Алдыңғы оқуда Майлықожаның «Ілімге толса көкірек» 

толғауындағы өнер-білімді айрықша ардақтаған жолдарын 
тауып,  Абай ақынның «бес асыл ісімен» салыстыру.

Венн диаграммасы: 
Майлықожа толғауы
«Ілімге толы көкірек» 
Ақылсыздық белгісі,
Орынсыз жерде күледі.
Талап, білім, еңбексіз,
Қалайша тірлік 
жеңбексіз.

 Үндестік
 Адамгершілік
 Білім
 Еңбек

Абай  өлеңі
«Ғылым таппай мақтанба»
Талап, еңбек, терең ой,
Қанағат, рақым, ойлап қой
Бес асыл іс, көнсеңіз

6. Сөзжұмбақты шешу арқылы сабақтың тақырыбын анықтау.
1)  Абайдың әкесінің есімі кім?
2) Абайдың азан шақырып қойған аты.
3) Абайдың анасының аты?
4) Абай дүниеге келген өлкені ата?
Жаңа сабақты меңгеру:
Ақынның өмірі мен шығармашылығы туралы деректерді 

оқушылар «шеңбер құру» әдісін пайдалана отырып түсіндіреді. 
(оқушы әрекеті: өзін-өзі «басбармақ»  әдісін пайдаланып бағалау). 
Абайдың тұлғалық суреттемесін ассоциация құру арқылы 
түсіндіру.

                                                                 
                                                                           

                                           

          
                                               

Слайд арқылы ақын шығармаларын топтастыру. 
 Оқушылар Абайдың “Өлең-сөздің патшасы” өлеңін жатқа 

мәнерлеп оқиды.
Мұғалім: -балалар, Абай ақынның сөз өнерін қасиетті деп 

санаған «Өлең-сөздің патшасы» шығармасын тағы бір рет көзбен 
шолып оқу арқылы ақыл-ой картасын толтыру үшін топтарға 
мынандай тапсырмалар бергім келеді:

“Автобус аялдамасы” әдісін пайдалана отырып топта постер 
толтырылып, тақтада ақыл-ой картасы қорғалады. Мақсаты: 
Абайдың ойымен айтқанда нағыз өлең қандай болуы керек деген 
сұраққа жауап ізделінеді.

1-топтың тапсырмасы. Абай өлеңге қандай анықтама береді?
2-топтың тапсырмасы. Абай ақындықпен өлеңге қандай талап 

қояды?
Оқушылардың әрекеті: топтар бірін-бірі «Бағдаршам» әдісі 

           
Абай кім?

ғалым

аудармашы

сазгер

 ақын

дана ойшыл

арқылы бағалайды.
Мұғалім: -Абай сөз өнерін, ақындықты ерекше бағалап, қасиетті 

деп санаған. Өлеңге “Сөз патшасы” деп жоғары баға берген. «Өлең-
сөздің патшасы» өлеңінің ақынның жүрегінен шығуының өзі бір 
тылсым құбылыс. Себебі ақындық – адамға тәңірдің берген сыйы.

Ақын өлеңінің бір шумағына талдау жасау арқылы осыған көз 
жеткізейікші...(өлеңнің бір шумағына әдеби талдау жасау).

Ө-лең- сөз-дің  пат-ша-сы,сөз са -ра-сы,--- а    11
Қи-ын -нан  қи-ыс-тыр-ар ер да-на-сы.---- а     11
Тіл-ге же-ңіл жү-рек-ке жы-лы   ти –іп,--- б   11
Теп -те-гіс   жұ-мыр кел-сін ай-на-ла-сы.--- а  11
Қара өлең ұйқасы.
Білімді бекіту: Өтілген тақырыпқа байланысты бірнеше 

сұрақтарды «Ханталапай» ойынын пайдалана отырып қоямын. 
Түсінбеген сұрақтарына жауап беремін.

1-сұрақ.  Абай қай жылы дүниеге келген?(1845ж)
2-сұрақ. Абайдың туған жерін ата? (Бұрынғы Семей облысы 

Шыңғыс тауының баурайы)
3-сұрақ. Абайдың әкесі Құнанбай қандай адам болған? (Қажы, 

Аға сұлтан)
4-сұрақ. Абайдың анасы мен әжесінің аты кім? (әжесі-Зере, 

анасы-Ұлжан)
5-сұрақ. Абай қанша жыл білім алады және қай тілдерді жақсы 

меңгерген? (Семейдегі Ахмет-Риза медресесінде 3 жыл, араб, 
парсы, орыс тілдері)

6-сұрақ. Абай оқыған шығыс классиктерін ата. (Низами, 
Фирдоуси.)

7-сұрақ. Абай орыс ақындарынан кімдердің шығармаларын 
аударды? (А.Пушкин, Лермонтов, Крылов.)

8-сұрақ. Абай қай жылы қайтыс болды? (1904 ж.)
9-сұрақ. Абай туралы оқулықтан А.Байтұрсынұлының пікірін 

оқып бер. 
10-сұрақ. Абай туралы роман-эпопея жазған кім? (Мұхтар 

Әуезов)
Рефлексия: Блоб ағашын пайдалана отырып өздерініңіздің 

бүгінгі сабақты қалай меңгергендеріңізді шынайы көрсетеді деп 
сенемін.

Оқушылардың жауаптарына, сабаққа белсене қатысып 
отырғандарына қарай білімдері бағаланады.

Үйге тапсырма: «Өлең-сөздің патшасы» өлеңін жаттап келу.

А.ЗИКИРИНА,
Атамекен ауылының 

орта мектебі.
Ақмола облысы, 
Бурабай ауданы

СӘКЕН СЕЙФУЛЛИННІҢ  «АҚСАҚ 
КИІК» ӨЛЕҢІН ОҚЫТУ

Жалпы 
мақсаттары:

Өлеңнің тақырыбы, көтерген идеясы ашылады. 
Мазмұны меңгеріліп, әдеби-теориялық талдау жасалады. 
Шығармашылық жұмыстар арқылы танымдық 
дербестігі арттырылып, оқушылардың сын тұрғысынан 
ойлауы, тұжырым жасауы, АКТ–ны қолдануы  
дағдыландырылады.

Міндеттер: 1. Ақпаратты саралауға, жүйелі жұмыс жүргізуге 
дағдыландыру.
2. Оқушылардың өздік жұмыстары арқылы білім беруге 
ықпал жасау, диалогтік оқыту арқылы әр баланы қамтуға 
жағдай жасау.
3. Өзіндік көзқарастарын қалыптастыру.

Мұғалім үшін оқу 
нәтижелері:

1. Өлеңді талдау арқылы тақырыпты меңгеріп шығады.
2. Өлеңді талдау дағдыларын қалыптастырады.
3.Оқушылардың өзін және достарын бағалау 
мүмкіндіктерін жасайды.

Негізгі идеялар Өлеңде көз жеткізілген дәлелдерге негізделген ой 
қорытындысы. Заман талабына сай өз білімдерін өмірде 
қолдана біледі.

Әдіс-тәсілдер: СТО стратегиялары – «МЕН ІЗДЕЙМІН», (өзіндік 
ізденіс, ғылыми-сараптамалық ізденіс, алдын-ала 
тапсырма беру,); «РАФТ», «5 жолды өлең»; «ТҮРТІП 
АЛУ»  стратегиялары;    әдеби-мәтіндік талдау.

Сабақтың 
көрнекілігі:

Интерактивті тақта  (ActivInspire бағдарламасы), 
флипчарт, стикерлер, үлестірмелі материалдар, сто 
перфокартасы.

Күтілетін нәтиже: Теориялық білімдерін тәжірибеде қолдана алады. Топпен 
жұмыс жасауда  пікір алысуға, бір-бірінен үйренуге 
жетелейді, өзіндік дәлел-уәждерін нанымды жеткізуге 
дағдыланып, сындарлы ойлай алады. Өзін және өзгені 
бағалайды.

Ұ й ы м д а с т ы р у 
кезеңі.

Мұғалімнің 
іс-әрекеті:

Оқушының 
іс-әрекеті:

Психологиялық 
ахуал 
қалыптастыру

Киік түрлерімен шағын үш топқа 
бөледі.1.Құралай тобы; 2. Ақбөкен 
тобы; 3. Марал тобы. 

Бағалау 
өлшемдерін құру.

Оқушылармен 
бірлесе отырып 
өлшемдерін  құру, 
топ басшыларына 
беру.

Мұғаліммен бірлесе отырып 
өлшемдер құру.

Үй тапсырмасын 
тексеру. 

Шығармашылық  
ізденістері 
тексеріледі.

Жаңа сабақ. 
Ой қозғау.

Киік жануары 
туралы не 
білесіңдер? 
Көргендерің бар 
ма? Осы сұраққа 
5 жолды өлең 
құрастыртады.

Оқушылар 5 жолды өлең 
құрастырады.

Жаңа сабаққа 
кіріспе.

Жұмыс дәптерлеріне 
жазып отырады. 

«Түртіп алу» стратегиясы 
бойынша өздеріне керек сөздерді 
жазып алып отырады.

І. 
Қызығушылығын 
ояту. 

Тарих пәнімен 
байланыс.

Оқушылардың жауабы: Мен 
тарихи тұрғыдан  сарапшымын, 
есімім ________  Мен «Ақсақ 
киік» өлеңін тарихи  тұрғыдан  
зерттедім.  Ақын «Ақсақ киік» 
өлеңін 1924 жылы жазған. 
Бетпақдала арқылы Верныйға 
жетіп Кеңес үкіметін құруға ат 
салысқан. Ақын шығармасының 
кейіпкері ақ бөкендер мекендейтін 
Сарыарқа мен Бетпақдала дала 
зоналарының шектесетін аймағын 
картадан көрсету.
Өлімге жан екенсің қия алмайтын, 
Өлеңнің құшағына сия алмайтын.
Қазақты көргің келсе,міне,осы деп,
Көрсетсе жер жүзіне ұялмайтын-
деп Сырбай Мауленов ағамыз 
жырлағандай «Өлеңнің құшағына 
сыймайтын» тұлғаның ажар –көркі

мағыналы іс-әрекетпен кескінделгенде ғана 
өлеңге жан бітіп, шындыққа айналады. Біздің 
Сәкен ағамыз міне осындай көркіне сай адам. 
Өлең-көркемөнер туындысы.

География пәнімен 
байланыс.

Мен географ сарапшымын, есімім ________  
Мен «Ақсақ киік» өлеңін географиялық 
тұрғыдан  зерттедім. Бұл өлеңінде автор 
киіктің мекен еткен ортасы деп Сарыарқа 
мен Бетпақдаланы көрсеткен (Қазақстан 
картасын көрсетеді) 
 Сарыарқа, Арқа–Республикамыздың  
орталық және шығыс бөлігіндегі өлке. 
Сарыарқаға Қарағанды, Жезқазған, Ақмола 
өңірінің  жері толық, Көкшетау, Павлодар, 
Семей, Торғай өлкесінің біраз жері кіреді. 
Батыстан Шығысқа 1200 км-ге созылған. 
Ауданы 1 млн. км. шамасында. Сарыарқа  
аласа таулы, төбелі, қырқалы, шоқылы, 
бұйратты жазық.
     Бетпақдала – Республикамыздың оңтүстік 
бөлігіндегі шөлейтті өңір. Батысында Сарысу 
өзенінің төменгі ағысымен, шығысында 
Балқаш көлімен, солтүстігінде Сарыарқамен, 
оңтүстігінде Шу өзені аңғарымен шектеседі. 
Ауданы 75 мың км-дей. Батыстан шығысқа 
500 км, солтүстіктен оңтүстікке 300 км-ге 
созылып жатыр (картадан көрсетеді).  Жазы 
ыстық, құрғақ, қысы суық. Бетпақдаланың 
көп жері сортаң, тақыр. 
Бетпақта қысы-жазы ел болмайды,
Ен жайлау, өзен яки көл болмайды, - дегенде, 
ақын осы табиғи ландшафты айтып отыр.
 Арқаның Бетпақ деген даласы бар,
Бетпақ – шөл, ойлы-қырлы панасы бар,- 
деп басталатын бірінші шумақта ақын 
Бетпақдаланың солтүстігі Сарыарқамен 
шектесетіндігін ғылыми дәлдікпен көрсеткен.

Зоологиямен  байланыс Мен  зоолог сарапшымын, есімім ________
Мен «Ақсақ киік» өлеңін зоологиялық 
тұрғыдан  іздендім Сәкен ағамыз «Ақсақ 
киік» өлеңіндегі: 

Бетпақта елсіз-көлсіз өсіп-өнген,
Жалғыз-ақ құлан, киік шөлге көнген.
Қазақтың малдарындай қыбырласып,
Әр ойдан топ-топ болып жусап өрген...
... Азамат, ат пен айғыр, атан ғана,
Шыдар деп қоста отырып, талай дестік,- деген 
жолдарда Бетпақдалада кездесетін құлан, киік, 
ат, атан сияқты жануарлардың аттары кездеседі. 
Ақынның ғылыми фактілерді қалай білетініне 
сараптама жасап көрелік.
Құлан, бөкен, киік, атан, ат сөздеріне мәлімет 
береді.

Этнография Мен этнограф сарапшымын, есімім........Мен «Ақсақ 
киік» өлеңін этнографиялық тұрғыдан зерттедім.    
«Ақсақ киік» өлеңінде:
Бетпақтың көлденеңі сегіз көштік,
Сайланып қыс ішінде талай көштік,- дейтін жолдар 
бар. Ақын қазақ халқының байырғы ұзындық 
өлшемдерін білген.
Көшжер -  ұзындық өлшемі. Ол әр түрлі мағына 
береді. Қозы көшжер – орта есеппен 14,5 км. Күзгі 
көшжер – орта есеппен 25,5 км. Орта көшжер – 
шамамен 90 км. Ал қос – қонуға ыңғайлы, тігуі, 
жығуы оңай шағын баспана. Қосты екі кереге басын 
қосып киізбен жабады.
Таңы, қос-шатыр, бетеге, киік, бөкен, баялыш, 
көкпек сөздеріне түсінік береді. 

Биология Мен биолог сарапшымын, менің есімім.........  
Мен «Ақсақ киік» өлеңін биологиялық тұрғыдан 
іздендім.  - Киік жануары сүтқоректілердің жұп 
тұяқтылар отрядына жатады. 
- Ғылыми атауы-Saiga tatarisa.
- Денесінің ұзындығы, яғни, дене тұрқы 126-150см 
 - Салмағы – 37-60 кг; 
- Ал ешкілері кішірек, яғни, дене тұрқы 109-130 см, 
салмағы -25-40 кг болады.
- Киік жүгіргенде жылдамдығы 70км\сағ. дейін 
жеткізеді.
 - Мекені – шөл және шөлейтті жерлер ( Бетпақдала, 
Арысқұм, Үстірт)
 - Өмір сүру мерзімі 10-12 жыл.

- Мүйізі – Тибет медицинасында пайдаланылады. 
Мүйізінен «Пантокрин» деген  дәрі жасалады.
 - Еті – жеуге жарамды.
 - Терісінен - аса бағалы былғары жасалады.
 - Төлі (баласы)  – құралай.
- Жауы - қасқыр, түлкі, шибөрілер, бүркіт, қыран.
- Адамдар еті, мүйізі үшін аяусыз атады.
Қына, Қаражусан, Көкпек, Баялыш өсімдіктеріне 
биологиялық тұрғыдан анақтама беріледі
    Сәкен ағаның ғылымның әр саласынан терең білгірлігі 
сондай, әуелі Бетпақдаланың флорасы мен фаунасын 
зерттеп алып, осы өлеңді жазған ба деп ойлайсың.

Математика Мен математик сарапшымын, есімім......................  Ал 
енді осы киіктердің бүгінгі күнде өмір сүру деңгейі 
қандай? Оның сандық көрсеткіші туралы не білеміз?  
Осы сұрақ төңірегінде  мен  математикалық тұрғыдан 
қарап, мынандай деректер таптым; 
Статистикалық мәліметтерге сүйенсек, бүгінде осы 
киелі жануардың 85 пайызы Қазақстанды мекен етеді 
екен. Өткен ғасырдың 60-70 жылдары киіктер саны 1 
миллионнан асты. Нақтырақ айтқанда 1 миллион 200 
мыңды құраған. Өкінішке қарай, олардың саны 2003 
жылы 21,3 мың басқа дейін күрт төмендеді. Бұл киіктің 
мүйізін емдік мақсатқа пайдаланудың салдары екені 
түсінікті. Жағдайдың бұлайша сипат алуы өкіметтің 
осы аң түрін сақтап қалу және қорғау мақсатында 
тиісті шара қолдануына түрткі болды. Абырой болғанда 
үкімет қолданған шаралар нәтижесін беріп, бүгінде 
киіктер саны елде 102 мың басты құрап отыр. 
Статистикалық мәліметтер қазіргі таңда киіктердің тек 
Қазақстанда ғана мекен етіп жатқандығын көрсетеді. 
Киіктер Қытай мен Түрікменстаннан мүлдем жоғалып 
кеткен. Ал 5 мыңға жуық киік Қазақстаннан Өзбекстан 
аумағына көшумен болады, 10 мыңға жуық киік 
Қалмақияның қорығында мекен етіп жатыр, 3,5 мыңға 
жуық бас Моңғолияда қалпына келтірілуде. Ал қазақ 
жерінде киіктердің 3 түрі мекендейді. Олар: Орал, 
Батпақдала және Үстірт киіктері. Өкінішке қарай, бүгінде 
Үстірт киіктері, яғни Батыс Қазақстан облысының 
Жәнібек ауданында екі жылдан бері киіктердің жаппай 
қырылу жағдайлары орын алып келеді. Есте болса, 
өткен жылы қырылған киіктер саны 12 мыңнан асқан 
болатын. Ал биылғы жылы өлген икіктердің қарасы 500-
ге жетті. Осы ретте айта кететін мәселе өлген киіктердің 
90 пайызын олардың аналықтары мен лақтары. 

  Тағы бір қызық жайт, Үстірттегі ақбөкендерді, 
яғни, киіктерді қорғау жобасына американдықтар 
қаржы бөліп отыр.
 Қазақстандағы киіктер санының өзгеруі туралы  
кестеге назар аударайық:

Жылдар Киіктердің саны

1960-1970 
жылдары

1 миллион 200 
мың

2003 жылы 21,3 мың бас

2009 жылы 81 мың 

Әдебиет Мен  әдебиетші сарапшымын, есімім......... Киік 
- қазақ үшін киелі жануарлардың бірі. Елімізде 
ежелден мекендеп келе жатқан бұл жануарды 
халқымыз ерекше қадірлеп, қастерлеген. Қазақ 
ауыз әдебиетінде  ақбөкенмен байланысты аңыз-
әфсаналар да жетерлік. Солардың бірі – «Алтын 
мүйізді киік» ертегісі және «Киік толғауы» 
шығармасы.
Мақсұт Неталиев ағамыздың  да  «Ақсақ киік» 
деген өлеңі бар екен.

Музыка Мен   музыка  сарапшысымын, есімім......    
Ақынның айтайын деген ойы табиғатты қорғау, 
жан-жануарларды аялау екен. Осыған байланысты 
қазақ халқының әнші-күйшілерінің шығармасы 
да жетерлік. Құрманғазының”Ақсақ киік” күйі. 
Бұл күйді алғаш жеткізген домбырашы Махамбет 
Бөкейханов. «Ақсақ киік» күйі - өмірдегі кейбір 
қайшылық жайларды суреттейтін тілі өткір, 
айшықты туынды. Жақсыкелді Сейілов ағамыздың 
«Жез киік” әні, «Жез киік»-Әні А.Жұбановтікі 
С.Сейфуллиннің сөзі мен қоса әні де айтылатын 
«Ақсақ киік” әнінің барлығында жазықсыз 
жануарға деген аяныш сезімі айқын байқалады.
Ерболат Құдайбергеновтың да «Ақсақ киік» деген 
әні бар екен.

Сергіту
сәті.

"Ақсақ 
киік" күйін 
тыңдату

ІІ. 
Мағынаны 
тану

Сәкеннің  табиғатты 
қорғауға, аялауға  
үндейтін  өлеңінің бірі, 
бүгінгі  сабағымыздың  
тақырыбы «Ақсақ киік» 
өлеңін үнтаспадан 
тыңдап көрелік.
Сәкеннің  табиғатты 
қорғауға, аялауға  
үндейтін  өлеңінің бірі, 
бүгінгі  сабағымыздың  
тақырыбы «Ақсақ киік» 
өлеңін үнтаспадан 
тыңдап көрелік. Сол 
бойынша  жұмыс 
дәптерлеріңде  
тапсырмалар берілген. 
Сондықтан өлеңді 
мұқият тыңдаңыздар.

Авторы   - С.Сейфуллин.
Тақырыбы - Адам мен табиғаттағы 
қарым –қатынастың үйлесімді бірлігі.
Идеясы –
Кейіпкерлері – Ақын және жаралы 
киік.
Жанр түрі – поэзия.
Шумақ саны –17 . Тармақ – 4. Бунақ – 
3. Буын  саны – 11 
 Ұйқас –  а, а, б, а. Қара өлең ұйқасы.
 Әдеби-теориялық  ұғымдар –
а) пейзаж   -    1,2,5,13- шумақтар
б)кейіптеу – 10,11,12,15,16 - 
шумақтар
с) портрет – 5,7,8 - шумақтар
д) шешендік сұрау – 6, 14, 17 – 
шумақтар.
е) мінездеу – 8 шумақ.
Экспозиция – 1 шумақ.
Өлеңнің негізгі түйіні,  авторлық 
шешім – 17-шумақ.

ІІІ. Ой 
толғаныс.

Оқушылар бүгінгі 
сабағымыздың кейіпкері 
жаралы  киіктің  орнына  
өзімізді қойып,  ой 
толғап көрейік

Р- киік
А- адамдар
Ф- монолог
Т  -Ей, адамзат ! Ақылға сал,  
қатыгездік жасама!

Рефлексия. Балалар,осы өлеңі 
арқылы ақын бізге нені 
айтқысы келді?  Нені 
түсіндік?

Оқушылар өз ойын ортаға салады.
Табиғатты қорғау, жан – жануарларды 
аялау, сұлулықты сезіндіру
-«Адамдардың табиғатсыз күні жоқ, 
Табиғаттың мұны айтуға тілі жоқ»

Бағалау. Бағалау өлшемдері 
бойынша оқушылармен 
бірігіп бағалау.

Үйге 
тапсырма. 

1. «Ақсақ киік» өлеңін мәнерлеп оқу, 
үзінді жаттау. 
2. «Біз - табиғат сақшысымыз» ой 
толғау жазу. 
3. Оқиға желісіне байланысты сурет 
салу. 

Г.ТУРАЛИЕВА,
                          Қарабау орта мектебі.                         

Атырау облысы 
Қызылқоға ауданы 

Ә.ТӘЖІБАЕВТІҢ «ТОЛАҒАЙ»       
ЕРТЕГІСІНДЕГІ ТОЛАҒАЙДЫҢ                                                                                                                                       

  ЕРЕН ІС-ӘРЕКЕТІ                          
Сілтеме: Оқу бағдарламасы, Жалпы білім беретін мектептің 

5-сыныбына арналған әдебиет оқулығы. Алматы, 
«Атамұра» 2010. Әдістемелік нұсқаулық.
МАН. ІІІ негізгі деңгей.

Мақсаты: Толағай бейнесіне талдау жүргізу, жырдағы патриоттық 
сезімдерді саналарына дарыту, бейнелі сөздерге 
көңілдерін аудару; Толағай бейнесі арқылы Отанды 
сүюге, халқына қызмет ету, адамгершілік пен адалдық 
қасиетіне тәрбиелеу; логикалық ойларын дамыту, өз ойын 
еркін жеткізе білуге дағдыландыру.

Күтілетін нәтиже: Әдеби ертегінің мазмұнын түсінеді;  оқушылар бойында 
адамгершілік қасиеттер қалыптасады;  табиғатты, 
қоршаған ортаны аялауды түсінеді; кейіпкерлер жайлы өз 
пікірі қалыптасады;  өз білімін бағалауға дағдыланады.

Негізгі идеялар: Оқушылар Ә. Тәжібаев және «Толағай» ертегісі туралы 
білім алу, мақсатқа жету, тұлға ретінде дамытуға ерекше 
көңіл бөлу.

Оқыту әдістері: 1. «Ой қозғау» стратегиясы. Сыныптағы диалог.
 2.  «Миға шабуыл» әдісі. 
 3. Мағынаны тану. 
 4. Шағын көрініс көрсету.
5. «Өзімше толғаймын» стратегиясы
6.«Ыстық орындық» әдісі. (515)

Модульдер Модуль 1. Оқыту мен оқудағы жаңа тәсілдер;  Модуль 
2.Сыни тұрғыдан ойлауға үйрету;Талантты және дарынды 
балаларды оқыту.Модуль 5.Жас ерекшеліктеріне сәйкес 
оқыту. 6-модуль.

Сабақтың түрі: Білімді бекіту сабағы.

Тапсырма: Сұраққа жауап, үзіндінің жалғасын айту,  композициялық  
құрылысына талдау,  Толағайға мінездеме беру,  Венн 
диаграммасы, Шағын көрініс көрсету, ой толғау, өлең 
жазу, мақал-мәтел табу.

Керекті жабдықтар Интерактивті тақта, слайд.
                                                   Сабақ барысы:

Сабақ кезеңдері Мұғалім әрекеті Оқушы 
әрекеті

Ұйымдастыру 2 м Сыныппен амандасу. Ынтымақтастық 
атмосфера тудыру.

Үй 
тапсыр-
масы.
3 м.

Ойға толсын санамыз,
Бестік болсын бағамыз.
Баласындай бір үйдің,
Тату болсын арамыз.
(құшақтасып көріседі,  қол алысып амандасады.)
 Геометриялық фигуралар  арқылы 3 топқа бөлу.
1.«Ой қозғау» стратегиясы. Түрткі болу сұрақтары.
Модуль 1. Оқыту мен оқудағы жаңа тәсілдер. 
Сыныптағы диалог.
1. Ә.Тәжібаев кім? (ақын, драматург, әдебиет 
зерттеушісі, Қазақстанның халық жазушысы, 
филология ғылымдарының докторы, профессор)
2. Қай жылдары өмір сүрген? (1909-1995 ж ж 4 
ақпанда Қызылорда қаласында дүниеге келген)
3. Қандай баспасөзде қызмет атқарған? 
(Республикалық «Жас алаш»,        
 «Қазақ әдебиеті» газеттерінде қызмет атқарған)
4. «Толағай» әдеби ертегісін қашан жазған? (1978 
ж.)
5. Бұл ертегінің басқа ертегілерден айырмашылығы?
6. Бұл ертегіге арқау болған не нәрсе? (Толағай атты 
батыр бала туралы және оның атымен аталатын 
Толағай тауы туралы халық аңызы арқау болған)
2.  «Миға шабуыл» әдісі.
3-топқа ертегіден 3 түрлі үзінді көрсетіледі. Сол 
үзінді ертегінің қай жерінен көрініс табады және 
әрі қарай не болады деп ойлайсың?
3.Мағынаны ашу. Модуль 2.Сыни тұрғыдан ойлауға 
үйрету.
1-т. «Толағай» әдеби ертегісін композициялық  
құрылысына талдау.
Басталуы. Саржан атты мергеннің болуы.
Дамуы. Толағайдың дүниеге келуі.
Байланысы. Әкесімен аң аулауға шығуы.
Шиеленісуі. Жолбарыспен айқасуы.
Шарықтау шегі. Халықтың күйзелуі, Толағайдың 
жан күйзелісі.
Шешімі. Еліне жауын жаудырып, Отаны үшін мерт 
болуы.

Тренингке 
қатысады.

Берілген 
сұрақтарға 
жауап іздейді.

Көрсетілген 
үзіндіге 
байланысты 
әңгіме болады.

   2-т. Толағайға мінездеме беру. Топтастыру.
                                      алып
          күшті                                              мерген                               
                                     Толағай 

 Рақымшыл                     батыр                  жанашыр

    3-т. Венн диаграммасы.
 Бұрынғы оқыған ертегінің кейіпкері Кендебай 
мен Толағайды салыстыру.

Кендебай ортақ Толағай

1.Ай сайын емес, 
күн сайын, 
6 күнде күліп, 60 
күнде 6 жастағы 
бала болады.
2.Шыңыраудан 
атанды жалғыз өзі 
тартып шығады, 
көкжалды 
өлтіреді, 
айдаһарды, 
арыстанды 
жеңеді.
3.Таз, кедей 
балаға
 ата-анасын тауып 
әкеледі. 

Батыр,
ел қорғаны,
жанашыр,
мейірімді, 
қайырымды,
алып бала.

1.Толағай алып 
денелі, он 
баланы көтерсе 
қ а б ы р ғ а с ы 
қ а й ы с п а й т ы н 
мықты болды.
2.Жолбарысты 
мысықтай көріп, 
ұ р ш ы қ т а й 
иіреді, тауды 
жалғыз өзі 
көтереді.
3.Толағай еліне 
жаңбыр алып 
келіп, халқын 
аман алып 
қалады.

4.Тақырыптарға сәйкес көріністен үзінді көрсету.
Талантты және дарынды балаларды оқыту. 5-модуль. 
5.
1-т. Саржан мергенді жұрттың жақсы көруі.
2-т. Әке мен баланың аңға шығуы.
3-т. Толағайдың ел қамын ойлауы.

5. «Өзімше толғаймын» стратегиясы
Жас ерекшеліктеріне сәйкес оқыту. 6-модуль. 
А  деңгейлі  оқушы – «Егер мен батыр болсам» 
тақырыбына ойтолғау жазу.
В  деңгейлі  оқушы – «Синквейн» бес жолды өлең 
жазу.
С  деңгейлі оқушы – ерлік, батырлық туралы мақал-
мәтел жазу.

Әр
топ 
берілген
тапсыр-
маларын 
орындайды.

Оқушы-
лар 
шағын 
ғана
көрініс-
тен 
үзінді 
көрсетеді.
Оқушы-
лар 
шағын 
ғана
көрініс-
тен 
үзінді 
көрсетеді.

6.«Ыстық орындық» әдісі. (515)

Елбасымыз Н.Назарбаев «Қазақстанның 
болашағы – жастардың қолында» деп 
жас ұрпаққа сенім артады.
«Атадан жаман ұл туса,елінің малын 
жейді.Атадан жақсы ұл туса,
елінің қамын жейді» деген мақал бүгінгі 
сабағымызға қорытынды болмақ.   
Еліміздің үміт артып отырған бүгінгі 
Толағайлары – сендерсіңдер, ендеше 
осы атымызға лайық болайық.

Менің алған әсерім:
Маған ұнағаны:
Мен үшін қиын болғаны:

Оқыту үшін бағалау және оқуды бағалау. 
Модуль3
«Екі жұлдыз, бір тілек»

1.Мәтінде кездесетін салт-дәстүрлерді 
теріп жазу.
(Отыз күндік мереке, бата беру, ат қою).
2. Ертегінің ұнаған жерінен сурет салу.

А, В, С деңгейіндегі 
оқушылармен жеке 
жұмыс жүреді.

Бір оқушы шығып, 5 
минутта 15 сұраққа 
жауап береді.

Әр топ бір-бірін 
бағалайды.

Қызықты грамматика
Жедел жауап

         
Төмендегі есімшелерге лайықты зат есім ойлап, кім жедел жауап бере алады?
а) еңкейген...                                                          ә) сөйлер...
еңбектеген...    айтылар...
жайнаған...    келер...
масайраған...    бітер...
марқайған...    б) алатын...
қауқиған...    оқитын...
ербиген...    істейтін...
селтеңдеген...    көретін...
елпектеген...

                                                           Б.МАМБЕТОВА,  
                                                                     ҚазГЗУ   гуманитарлық 

заң колледжі.
Астана  қаласы                           

ӘНШІ-САЗГЕРЛЕР  
ШЫҒАРМАШЫЛЫҒЫНА  ШОЛУ
Мақсаты: жаңа тақырыпты  меңгеру, теориялық білімді  

тәжірибеде  қолдануға  дағдылану. 
Міндеттері: білімділік- әнші-сазгер ақындар  шығармаларының  

құндылығын, маңызын, ерекшелігін  түсіну;  қазақ  ән  өнеріне  
қосқан  үлесін  білу; дамытушылық-ой-өрісін кеңейту; тіл  
мәдениетін  жетілдіру;  шығармашылық  ізденістерге  баулу; 
тәрбиелік-халқын,  өнерін,  салт-дәстүрін,  ана  тілін   құрметтеуге  
тәрбиелеу; эстетикалық  тәрбие  беру;  

Түрі- шығармашылық-ізденіс  сабағы.
Типі- жаңа  сабақты  меңгеру.
Оқыту формасы- ұжымдық, топтық, жекеше.
Әдісі- әңгімелеу,  проблемалық-ізденіс.
Пәнаралық  байланыс: тарих,  орыс әдебиеті, құқықтану, ән-

күй.
Көрнекілігі: интерактивті  тақта, слайд материалы, күйтабақ,  

әдебиеттер,  қоржын.
Сабақтың  құрылымы.
І. Ұйымдастыру  кезеңі. 
ІІ. Сабаққа  қызығушылықты  ояту. 
ІІІ. Жаңа  сабақ. 
ІV. Оқулықпен  жұмыс. 
V.  Проблемалық  тапсырма. 
VІ. Рефлексия. 
VІІ. Үйге  тапсырма. 
VІІІ.  Бағалау.
                             Сабақтың  барысы.
І. Ұйымдастыру  кезеңі. Студенттердің   зейінін   сабаққа   

бейімдеу. 
ІІ. Сабаққа  қызығушылықты  ояту. Құрметті студенттер, бүгінгі  

әдебиет сабағын  ән  айтып  бастайық. Біржан  салдың  «Көкек» 
әнін  Жүніс Әнуардың  орындауында  тыңдау.

Оқытушы. Біржан  кім?
Ықтимал жауап.  Біржан-ақын, әнші, халық  композиторы.    

Шыққан  тегі-Орта  жүз, руы-Керей,  оның  ішінде Ақсары. 
Қожағұлдың баласы Тұрлыбайдан туған. Ақмола  облысы,  
Еңбекшілдер  ауданында  дүниеге келіп, 1834-1897 жылдар 
аралығында  өмір  сүрген.

Жаңа сабақ. Әнші- сазгер ақындар  шығармашылығына  шолу. 
Біржан сал  Қожағұлұлы «Жамбас сипар», «Ләйлім шырақ», 
«Теміртас», «Сырғақты», «Жанбота», «Көкек» әндері.

Сабақтың   тақырыбын,  мақсатын  хабарлау.
Кіріспе сөз. Сіздерге бүгінгі жаңа сабақтың  тақырыбын 

тыңғылықты меңгеру   мақсатында  ізденіп  оқуға  тапсырма  
берілген.

Ұжымдық тапсырма.
1. Біржан  сал  Қожағұлұлының  өмірбаяны  мен    

шығармашылығын   оқып,   мазмұнын  баяндау.
2. Сал- сері  сөздерінің  мағынасын  ашып, түсіну.  
3. Әнші-сазгер ақындар  шығармашылығын  зерттеп, сызбаны  

толтыру.  
Дамуы

Өкілдері

Шығармалары

Тақырыбы

Ерекшелігі

Қазақ  ән  өнеріне қосқан  үлесі  

Студенттерді  «Ақындар», «Әншілер», «Сал-серілер»  тобына  
бөлу. 

Үйге  берілген ұжымдық  тапсырманы  үш  топқа  бөліп  қорғату. 
«Ақындар» тобы. Тапсырма.  (Сайыс) 
1. Әнші- сазгер  ақындар  деп  кімдерді  атаймыз?
2. Олардың   шығармаларында  қандай  тақырып  негізгі  орын  

алады? 
3. Шығармаларының  ерекшелігі  неде?
4. Қазақ  ән  өнеріне  қосқан  үлесі  қандай?

5. «Ғалия», «Гәкку», «Балқадиша», «Қорлан» өлеңдерінің  
авторларын атаңыз.

6. 1865  жылы Абай  ауылына барған  ақын.
7. «Айтбай» өлеңі  кімге арналған?
8. «Теміртас»  әніндегі  трагедиялық  сезім.
9.  Сал-серілер   туралы    кімдердің  еңбектері  бар?
10. Сал-сері  деп  қандай  адамды  айтамыз? Сал мен серінің 

арасында айырмашылық бар ма?
Ықтимал  жауап.
Әнші-сазгер  ақындар  деп  сал- серілік  өнер  өкілдерін  атаймыз.
Олар: Шөже, Салғара, Толыбай, Орынбай, Нүркей,  Сегізсері,  

Арыстан, Біржан, Сара, Әсет, Доскей,  Жаяу Мұса, Үкілі  Ыбырай,  
Балуан   Шолақ, Ақан сері, Шолтаман, Тастемір, Досат, Тұрсын, 
Жылкелді, Әділ, Өскінбай, Мұхит,  Нартай, т.б.

Шығармалары: Біржан сал-«Жамбас сипар», «Теміртас», 
«Сырғақты», «Жанбота», «Көкек», «Жонып алды», «Ләйлім 
шырақ», «Айтбай», «Ақтентек», «Алтын балдақ», «Бірлен», 
«Ғашығым»,  «Мәті  Дәулен»,   Ақан сері- "Ақтоқты", "Мақпал", 
"Перизат", "Ақсаусақ", "Жамал қыз", "Балқадиша", Үкілі  Ыбырай-
"Гәкку",  Естай-"Қорлан", Балуан Шолақ- «Ғалия», Жаяу Мұса-
«Ақсиса»,  т.б.  Олар   шығармаларында  әлеуметтік теңсіздікті 
сынап, пәк таза махаббатты, сұлу әйел сипатын, жастық шақ, 
жігіттік арман, ар-намыс бостандығын,  әйел затының әдемі көрік-
келбетін, жан дүниесінің сұлулығын  жырлаған. Сал- сері  өнер 
өкілдерінің  шығармаларының ерекшелігі: ақындар әннің мәтінін 
де, әуендерін де өздері шығарады және ол әндерді өздері айтып 
береді, музыка аспабын өздері тартып, өздері сүйемелдейді. Әнші 
ақындар тек ән шығарумен ғана тынбаған, кейбіреулері айтысқа да 
түскен, енді біреулері ойын-тойларда өлең-жыр айтқан.  Әншілік- 
өнер мектептерін,  орта  дәстүрін  орнықтырып,  қазақ  әндерінің  
формалық жағынан  байи  түсуіне  шексіз  үлес  қосқан. Сал- 
серілік  өнердің  ерекше дамыған кезі - 19 ғасырдың 2-жартысы 
мен 20 ғасырдың басы. Сал-серілер   туралы   Ш.Уәлихановтың, 
Ә.Марғұланның,  С.Мұқановтың,  І.Жансүгіровтің   еңбектері  бар.

Сал   дегеніміз-аса  талантты, бір өзі бір театрдың қызметін 
атқаратын, ерекше әрі қымбат, әсем киінген, жүріс-тұрысы, іс-
әрекеті мүлде бөлек, дүниесін, мал-жанын осы жолда аямайтын 

мәрт, жомарт жан. Оның киімдері кісі таңданарлықтай басқаша 
үлгіде тігіледі. Сән-салтанаты басқа, ер-тұрманы да сұлу әрі 
сымбатты, әшекейлі. Сал-халықтың  еркесі, қызығы, думаны.

Сері  де-сал сияқты әнші, күйші, ақын, өнерпаз. Оның киім киісі 
сұлу да сыпайы. Осындай өнердің сыртында ол-жүйрік баптап, құс 
салатын, әрі аңшы, саятшы, әрі мерген, әрі палуан, әрі шешен, әрі 
шебер, қысқасы, халық сөзімен айтқанда, "сегіз қырлы, бір сырлы" 
аса биік тұлғалы азамат. Сал-серілерді Әз-Жәнібек, Абылай 
хандардың өзі жоғары бағалаған, құрмет көрсеткен. Серілер 
репертуары салдардікінен едәуір аз болған, олар лирикалық 
әндер, мақтау өлеңдер шығарып, айтыстарға түскен. Серілерді сал 
типінің негізінде өткен  ғасырда қалыптасқан өнер иелерінің  жаңа  
түрі  деуге  болады. 

«Әншілер» тобы. (Слайд материалы).
Тапсырма. Біржан  сал  шығармаларының  тақырыптарын   

айқындау.
Біржан әндері  белгілі бір тақырыпқа байланысты туды.  

Әндерінің тақырыбы  негізінен екі салаға бөлінеді. Әлеуметтік 
теңсіздікке наразылықтан туған  әндері: «Жамбас сипар», 
«Теміртас», «Сырғақты», «Жанбота», «Көкек», «Жонып алды», 
«Ләйлім шырақ». Махаббат  лирикасына  арналған әндері:   
«Айтбай», «Ақтентек», «Алтын балдақ», «Бірлен», «Ғашығым»,  
«Мәті  Дәулен», т.б.  

«Сал-серілер» тобы.  (Баяндау)
 1. «Жанбота», «Ләйлім шырақ»  өлеңдерінің шығу  тарихын  

баяндау.
Сарапшылардың  сараптамасы. 
ІV. Оқулықпен  жұмыс.
 «Жанбота»  өлеңін  оқып  талдау.  Ұжымдық   жұмыс.
Авторы.
Тақырыбы.

БІРЖАН САЛ
шығармаларының

ТАҚЫРЫБЫ

Әлеуметтік 
теңсіздік

Махаббат
лирикасы

Жанр түрі.
Идеясы.  
                           Біржан  мен  Жанботаның  образы.

           Біржан
Суырыпсалма   ақын, 
   әнші,  композитор,
сұлулықты сүйген 
парасатты,  ел  
сүйіктісі,
байларға  бас  имейді.   

Бір уақытта 
өмір сүрген

  Жанбота 
Бай, болыс, 
қызғаншақ,
дүниеқоңыз, 
қорқақ,сатқын,  
жағымпаз.  

              
V. Проблемалық  тапсырма.  Топтық   жұмыс. 
(Мамандыққа  бейімдеу)
Сіздер болашақта Қазақстан  Республикасы  Конституциясының 

2-бөліміндегі  12-бапта  жазылған «Адамның құқығын, бас 
бостындығын  қорғау»  туралы  заң ережесін оқып меңгересіздер. 
Халыққа адал қызмет жасайтын заңгер боласыздар. Қазір  
алдарыңызда жатқан   Қазақстан  Республикасының  Қылмыстық  
Кодексінің 107-бабын  оқып, ондағы  жазылған   заңға  сәйкес  
Біржан салдың  азаматтық құқығын қорғап, Азнабай,  Поштабай,  
Жанботаларға   жазаның   қандай  түрін   қолданар  едіңіздер.

Сөздік қорда қолданылатын заң терминдері:  жаза, айыппұл,  
айыпты, құқығын шектеу, ар-намысын таптау, бас  бостандығынан  
айыру, қасақана жасалған қылмыс, бап,  заң,  ауырлығы орташа 
қылмыс, ауыр қылмыс,  ерекше  ауыр  қылмыс, үкім, сот, қорғаушы.

VІ. Рефлексия. Бүгінгі сабақтың құндылығы, жаңалығы 
қандай?  Жаңа  ақпарат  алдыңыздар ма? 

VІІ. Үйге  тапсырма. «Көкек», «Жамбас сипар», «Сырғақты» 
өлеңдерін  талдап,  мәнерлеп  жатқа  оқу.  Ә.Марғұлан. «Қазақтың  
сал-серілік дәстүрі» еңбегін оқу.  «Біржан өлеңдері-қазақ  
поэзиясының  үлкен  арнасы»  тақырыбына   ойтолғау  жазу.

VІІІ.  Студенттердің  білімін   бағалау.

 А.МЕҢДІҒАЛИЕВА,
Жаңажол орта жалпы білім беретін мектебі.

Батыс Қазақстан облысы,
Казталов ауданы

ДУЛАТ БАБАТАЙҰЛЫ. 
«АЯГӨЗ, ҚАЙДА БАРАСЫҢ?»                     

(7-сынып)

Мақсаты: Дулат Бабатайұлының өмірі мен шығармашылығы туралы түсінік 
беру, өлеңнің тақырыбы мен идеясын ашу. Өз бетімен ізденіс 
жұмысын жүргізу, ойлау, бір-бірін тыңдау, пікірлерін дәлелдеу 
қабілеттерін жетілдіру. 

Күтілетін 
нәтиже:

Д.Бабатайұлының өмірі мен шығармашылығы туралы түсінік 
алады, өлеңнің тақырыбы мен идеясы ашылады. Өз бетімен ізденіс 
жұмысын жүргізу, ойлау, бір-бірін тыңдау, пікірлерін дәлеледеу 
қабілеттері жетіледі. 

Көрне-
кіліктер:

Оқулық, түрлі-түсті фламастерлер, АКТ (интерактивті тақта, 
компьютер), үнтаспа, портрет.

Әдіс-
тәсілдері:

сұрақ-жауап, сыни тұрғыдан ойлау, топтық жұмыс, АКТ-мен жұмыс, 
өзін-өзі бағалау.

Сабақ 
барысы:  

Мұғалімнің іс-әрекеті: Оқушының іс-әрекеті:

Ұйымдастыру кезеңі. 
Оқушылармен амандасу, 
түгелдеу.
Үй тапсырмасын тексеру. 
1) Тест жұмысы.
2) «Билердің сөзі - ақылдың 
көзі» тақырыбына ойтолғау.

Кезекші оқушы сыныпта жоқ 
оқушының аты-жөнін айтады.
Әр топ бір-бірінің тестін 
тексеріп, қатесін айтады.
Оқушылар смайликтер арқылы 
топқа бөлінеді.

Кіріспе. Қазақ әдебиеті тарихының ең 
бір құнарлы, дәстүрі берік, 
мазмұны бай, қайшылықтарға 
толы кезеңі - ХІХ ғасыр. 
Дулат Бабатайұлы - ХІХ 
ғасыр әдебиетіндегі елеулі 
тұлғалардың бірі. Интерактивті 
тақтада ақын туралы шағын 
слайд көрсетіледі.  

Оқушылар тыңдап, қажетті 
ақпаратты түртіп алып отырады.

Негізгі 
бөлім.

Д.Бабатайұлының 
шығармашылығы. 
 

3 топ та тапсырмаларды 
орындайды.

1-тапсырма. І топ. ХІХ ғасырдағы қазақ 
елінің жағдайы. 
ІІ топ. Дулат Бабатайұлы өмірі  
мен туралы мәлімет. 
ІІІ топ. Дулат Бабатайұлы 
шығармалары туралы мәлімет. 

2-тапсырма. І топ. Таным дерек. Дулат 
Бабатайұлының мұрасының 
жинақталуы.
ІІ топ. Даналық ой.  Оқиды, 
түйінді сөздерді, сөз 
тіркестерін жазады. Мысалы: 
(ақ жолға бастаған, бағыт-
бағдар көрсеткен, тұғыры 
тиянақты тұлға, от тілді, т.б.). 
ІІІ топ. Ой өрбіту Орталық 
езгіге қарсы күрескен тағы 
қандай ақындарды білеміз?

Әр оқушы топта оқулықпен 
жұмыс істеп, тапсырма 
орындайды, ізденеді, ой 
бөліседі.

Бағалау. Бағдаршам. Мақсаты: 
бағдаршам түсі арқылы жаңа 
сабақты қалай түсінгенін 
бағалау және оқушылардың 
көңілінің басқаға бөлінбеуіне 
назар аудару. 
Жасыл - бәрі түсінікті.
Сары - толық емес.
Қызыл-еш нәрсе түсінбедім.

Оқушылар қажетті түсті 
көтеріп қалай түсінгенін 
көрсетеді.

«Аягөз, қайда барасың?» 
өлеңі. Болжау стратегиясы. 
Аягөз ненің атауы деп 
ойлайсыңдар? Жауаптары: 
жердің, елдің, өзеннің, қыздың 
аты. Өлеңді мәнерлеп, түсініп 
оқып шығады.

Оқушылар өз болжамдарын 
айтады. Өлеңді оқып шыққан 
соң қайтадан сұралады. 
Оқулықпен, дәптермен жұмыс.

Сөзмаржан. Интерактивті 
тақтада жазылады. Дуан - 
ХІХ ғасырдағы Қазақ еліндегі 
әкімшілік жер бөлігі. Сауыр 
- тау беткейі. Тарбағатай - 
Шығыс Қазақстандағы жер 
атауы.

Оқушылар дәптермен жұмыс 
жүргізеді.

Сергіту сәті. Үнтаспадан «Аягөз» әнін 
тыңдайды.

Оқушылар сергіп, көңіл-күйі 
көтеріледі.

3-тапсырма. Таным дерек. «Ойлан, 
бірлік, бөліс». Мәтінді оқып, 
қажетті мәліметтерді жазып 
отырады (ойлан). Одан кейін 
жазғандарын, ойларын 

әріптестерімен біріктіреді. 
Соңынан барлығы ойларын 
талқылайды.

4-тапсырма. Шығарманың жоспарын 
өлең жолдарымен құрыңдар. 
Мысалы: 
1. Аягөз, қайда барасың?
2. Тоғыз өзен түйісіп,
Ақтың төмен жосылып.
3. Аягөз, сенің бойыңда
Несібе, ырыс тегіс қой.
4. Сауыр жерден айырылып,
Қазақ жері жұқарды.
5. Сары аурудай сарылып,
Өлімді аңсап күткендей.

Интерактивті тақтамен, 
оқулықпен, дәптермен жұмыс 
жүргізеді.

5-тапсырма. І топ. Аягөз жерінің сұлу 
табиғатын қалай суреттейді? 
(слайд) 
ІІ топ. Аға сұлтан, қазылар, 
би,  старшын, майыр дегендер 
кім? Олар туралы ақынның 
ойы қандай? Бұлар қандай 
сөз? (көнерген сөз) (интернетті 
пайдаланады).
ІІІ топ. Өлеңде ақын ел жайын 
қалай бейнелейді?

Оқулықтан мысал келтіреді. 
Сөздердің мағынасын 
анықтайды, ізденеді. Өлеңнен 
үзінді айтып, сөздерін 
дәлелдейді.

Қоры-
тынды. 
6-тапсырма.

«Сұрақты ұстап ал». Мұғалім 
сұрақ қойып, фасоль салынған 
қапшықты 1 топқа лақтырады. 
Қапшықты қағып алған топ 
сұраққа жауап берсе, онда топ 
3 ұпай алады. Егер жауабын 
білмесе, қапшықты басқа топқа  
2 ұпайға лақтырады. Егер де 
қапшықты кері лақтыратын 
болса, жауаптың құны 1 
ұпай болады.  Жуан, жіңішке 
сұрақтар. Сұрақтар: 
1) Д.Бабатайұлы қай жылы,, 
қай жерде дүниеге келген?
2) Шығармаларының 
тақырыптары қандай?
3) Д.Бабатайұлы мұрасы 
шамамен қанша жол? 
4) Дуан деген не?
5) Аягөз ненің атауы? Қандай 
ұғымды білдіреді?
6. Ақын сол кездегі қазақтың 
халін неге теңейді?

Топта ынтымақтастықта жұмыс 
жасайды, өзін еркін ұстайды, өз 
қалауларынша сұраққа жауап 
береді, топта екінші оқушының 
толықтыруына да болады.

Шығыстың шамшырағы

Г.БАЙБОЛАТОВА,
Аққозы жалпы орта білім 

беретін мектеп-балабақшасы.
Батыс Қазақстан облысы,

 Қаратөбе ауданы

 МӘҢГІ ӨШПЕС ЖАРЫҚ ЖҰЛДЫЗ
Мақсаты: Шоқан Уәлихановтың қысқа да саналы ғұмырында 

артына қалдырған сан қырлы ғылыми еңбектері туралы кеңінен 
мағлұмат беру, елі, халқы үшін істеген игі істерін мақтан ету, үлгі 
тұту. 

Түрі: сыныптан тыс шара.
Көрнекіліктер: интерактивті тақта, суреттер. Ұлы ғалым туралы 

жазылған ой-пікірлер.
Барысы.
Жүргізуші: -Қайырлы күн, құрметті ұстаздар мен оқушылар!
ХІХ ғасырда өмір сүрген, кейінгі ұрпаққа рухани-әлеуметтік 

мұра қалдырған, әлем мойындаған дана ғалым Шоқан Уалиханов 
180 жасқа толып отыр.

Бұл күнде аты мәшһүр дана Шоқан,
Өр тұлға, кесек ойлы дара Шоқан.
Қазақтың аспанында жұлдыздай боп,
Жарқырап ағып өткен баба Шоқан-
деп   Маман Ементаев  жырлағандай қазақ әдебиетінде өшпес 

із қалдырған ірі тұлғамыз Ш.Уәлихановқа арналған  «Мәңгі өшпес 
жарық жұлдыз» атты  кешімізге қош келдіңіздер!

1-оқушы: -Шоқан Шыңғысұлы Уалиханов 1835 жылы Қостанай 
облысының Құсмұрын бекетінде дүниеге келген. Бабасы Абылай 
Қазақ Ордасының, атасы Уәли Орта жүздің ханы болған. Ал 
Шоқанның әкесі Шыңғыс аға сұлтан ретінде Аманқарағай округін 
билеген. Шоқанның азан шақырылып қойған аты Мұхаммед –
Ханафия. «Болашақтың Мұхаммед –Ханафиясы болар ма екен?» 
деген тілекпен Қалқай ишан осы атты қояды. Анасы Зейнептің бұл 
есімге тілі келмей, сәбиін «Қанаш» деп, былайғы жұрт «Шоқан» 
деп атаған. Бала кезінен-ақ қабілеттілігімен, зеректігімен 

Үйге тапсырма: Дулат Бабатайұлы туралы қосымша 
мәлімет білу. «Аягөз, қайда барасың?» 
өлеңін мәнерлеп оқып, қалауынша үзінді 
жаттау.

Үй тапсырмасын 
жазып алады.

Бағалау. Өзін-өзі бағалау парағы 5 ұпайлық жүйе.

Аты-
жөні

Үй 
жұ-
мы-
сы

1 2 3 4 5 6

Ай-
дос

4 4 5 5 4 4 4

Бағалау парағын 
мұғалімге 
жиып береді, 
қорытынды баға 
қойылады.

Кері байланыс. Сабақтан алған әсері. Стикерге жазып, 
тақтадағы 
ағашқа 
жапсырады.

Қызықты грамматика
Барлық шаққа
(жарыс ойыны)

Бастаушы тақтаға бірнеше етістіктер жазып (мысалы: жүр, 
біл, ақылдас, үйрен, жаса, тоқы), оларды барлық шаққа жарыса 
жіктеуді тапсырады. Ойынға қатысушылар екі топқа бөлінеді 
де, екі топтан екі бала кезекпен шығып, жекеше, көпше түрде 
жарыса жіктейді. 1-бала жекеше түрін айтқанда, 2-бала іле-шала 
көпше түрін айтуы керек. Әр етістікті жіктеуге екі баладан шығып 
жалғастыра береді. Берілген етістіктің барлығын дұрыс жаңылмай 
жіктеп шыққан жағы ұтады. Шақ түрлерін оқушылар жаңылмау 
үшін таблицамен пайдалануға да болады. 

Етістіктің 
шақтары

Шақ 
көрсеткіштері

Жақ 
көрсеткіштері

Ескерту

Осы шақ
1. Нақ осы шақ. 
2. Ауыспалы 
Келер шақ
1. Болжалды 
2. Мақсатты
3. Ауыспалы
Өткен шақ
1. Жедел
2. Бұрынғы 
3. Ауыспалы

------

-а, -е, -й

-ар, - ер, -р
-мақ, (-мек),

-ды, -ді, -ты, -ті
-ған, -ген, -қан,кен
-а, (-тын), -е (тін)

жіктік жалғаулары ІІІ жақ 
жалғанбайды.

дараланған есті тентек бес жасынан мұсылманша хат танып, жаза 
білетін дәрежеге жеткен. Әкесінің іс-қағаздарына көмектесуге 
кішкентай кезінен-ақ жараған Шоқан бастауыш білімді Күнтимес 
қыстауындағы Шыңғыс ашқан мектептен алған. Сонда оқып 
жүріп өлең жыр, аңыз әңгімелерді оқуға және хатқа түсіруге 
машықтанады. Көне шағатай тіліндегі дүниелерді тануды, арабша, 
парсыша, оқу дағдыларын меңгереді. Шығыс ақындарының 
өлеңдерін жаттайды. Ел арасындағы әнші, күйші, жыршылардың 
өнерін тамашалаудан бір сәт те жалықпайтын бала Шоқан, одан 
қалса, әжесі Айғанымға да алуан түрлі ертегі жыр айтқызып, 
сүйсіне тыңдаған. Шыңғыс Құсмұрындағы қыстауында 1842 
жылы өз аулының балаларына арнап қазақ мектебін аштырады. 
Жеті жастағы Шоқан да ауыл балаларымен бірге осы мектептен 
білім алды.                                                                                                                                          

2 -оқушы: «Шоқанның балалық шағы» 1847 жылы 
12 жасар Шоқанды әкесі сол кездегі ең таңдаулы 
оқу орны болып есептелген Сібір кадеті корпусына оқуға 
орналастырады. Шоқанның бүкіл келешегі мен ғылым, өнер 
жолындағы талантын ашуда бұл оқу орнының маңызы ерекше 
болды. Мұнда жабық әскери оқу орны болғанымен, көптеген 
пәндер әскери сабақтарға қоса орыс, батыс әдебиеті, географиясы 
мен тарихы, философия, физика, математика негіздері, шетел 
тілдері оқытылып, орыстың озық ойлы интеллигенттерінің 
өкілдері сабақ берген. Оқытушылар құрамында білімді және 
прогресшіл ой - пікірлі адамдар көп болған.

Кадет корпусында Шоқан өзінің зеректігімен ерекшеленген. 
Тілді тез меңгеріп, өзі қатарлас оқушылардан озық оқыған. 
"Корпуста ой - өрісі, білімі жағынан Шоқан тез өсті, орыс 
жолдастарын басып озып отырды. Оған талайлар - ақ, назар 
аударды. Ол сондай қабілетті еді, өзінен екі жас үлкендердің 
класындағыларды да білім, идея жағынан басып озды" – деп жазды 
бірге оқыған досы, этнограф - ғалым Т. Н. Потанин.

Шоқанның біліміне мұғалімдері мен құрбылары ерекше 
қызыққан, сол кездің алдыңғы қатарлы ой - пікірлерімен 
таныстығын жолдастарының көбі үлгі тұтып, мойындаған. Шоқан 
олардың Еуропа мәдениетіне бет бұруына себепші болған. "Бізден 
жасы кіші болса да, өзімізбен салыстырғанда, ол үлкен сықылды 
еді де, біздер оған қарағанда бала тәрізді едік, өзінің бізден артық 
білетіндігін не біздерден білімі жағынан жоғарлылығын білдіруге 

тырыспаса да, жай әңгіменің өзінде - ақ, оның білімінің бізден 
артықтығы танылып қалатын. Жалпы жолдастарына, соның 
ішінде маған, ол еріксіз "Еуропаға ашқан терезе" сықылды болды", 
– деп жазады Г. И. Потанин. Мұның өзі Шоқанның жолдастары 
арасында беделі ерекше зор болып, оның биік тұрғанын көрсетеді.
(слайд көрсетілді)

3-оқушы: «Шоқанның - сурет өнері»
Сурет өнерін жас кезінен-ақ жақсы көрген. Қырағы да зейінді 

Шоқанға сурет салу өнері, халық өмірін бейнелеудің тамаша бір 
құралы болып табылады. Туған жері Сырымбеттің жазғы жайлаулар 
мен мекен қоныстарының суретін салумен шұғылданады. 1847 
- 1852 жылдарда салған суреттерін Шоқан "корпустан елге 
демалысқа барған кезде салған суреттер"-деп атайды. Бүкіл 
саналы ғұмырында Шоқан шығыстанушы, жалпы өнер зерттеушісі 
ретінде көрінуі кездейсоқтық емес. Ол өзінің қысқа ғұмырында 
сурет, сәулет, мүсін, сән және қолөнерге айрықша маңыз берген. 
Шоқаннан 150 - ге тарта сурет қалған.

Ол портрет, табиғат көрінісі, пейзаж, халықтың тұрмыс - 
салтын бейнелеу жанрымен айналысқан.

Көрініс: «Мүсінші мысық»
4-оқушы: Шоқан Семей жерінде.
Барлық жұртқа мәлім етіп, қаһарман саяхатшы ретінде 

даңқын шығарған Шоқанның 1858 жылғы Қашқарияға, Шығыс 
Түркістанға сапары болды.

Шоқанды көпес керуеніне жол сілтеуші ретінде орналастыру 
идеясын П.П.Семенов ұсынған. Шоқан Уәлихановтың 
сапарларының ішіндегі ең қауіптісі-ол Қашқарияға Әлімбай деген 
лақап атпен керуенбасы болып кіруі еді.

Қашқар сапары аса қиын да күрделі болғаны белгілі, Шоқанның 
өміріне бірнеше мәрте қауіп те төнген. Әйтеуір, елге аман – 
сау оралып, тарих, жағырафияға бай материал жинап әкелген. 
Мамандар Шоқанның зерттеуін бағалап, оны 1860 жылдың 7 сәуір 
күні  4 дәрежелі Святой Владимир орденімен марапаттайды.

5-оқушы: Шоқан Уәлиханов халқымыздың тұңғыш археологы.
1855 жылы Шоқан Орталық Қазақстанды, Жетісу мен 

Тарбағатайды аралайды. Қазақ халқының тарихы мен әдет-ғұрпы, 
діни-ұғымдары жайында материал жинап қайтады. 1856 жылы 
Шоқан қырғыз елін зерттеу экспедициясына қатысады. Бұдан кейін 
Құлжа қаласында болып, Жоңғария тарихымен шұғылданады. 

1857 жылы тағы қырғыз еліне барады. Осы сапарында жинаған 
материалдарын ол «Жоңғария очерктері», «Қырғыздар туралы 
жазбалар», «Қазақтың халық поэзиясының түрлері туралы», 
«Ыстықкөл сапарының күнделіктері», «Қытай империясының 
батыс империясы және Құлжа қаласы» атты еңбектерінде 
пайдаланады. Шоқан Қазақ халқының рухани-мәдени байлығын 
терең зерттеп, білген. Ауызша ұрпақтан-ұрпаққа жеткен аңыздар 
мен жырлардың үлгілері үлкен қазына екендігіне Шоқан баса 
назар аударған. «Қозы Көрпеш-Баян сұлу», «Ер Көкше», «Ер 
Қосай» жырларын, мақал, аңыз, ертек, шежіре, Жанақ, Шөже, 
Шал, Тәтіқара секілді ақындардың шығармаларын қағазға түсіріп 
алған.  Семенов-Тянь-Шанскийдің ұсынуымен 1857 жылы Шоқан 
орыс географиялық қоғамының толық мүшелігіне сайланады.1858 
– 1859 жылдары Шоқан өзінің Қашқарияға барған атақты саяхатын 
жасайды. Қашқария мәліметтері Шоқанның дүниежүзілік 
география ғылымына қосқан зор жаңалығы болды.

6- оқушы: Өлмейтұғын артынан із қалдырған.
Шоқан Уәлиханов атымен Көкшетау университеті, бір 

аудан, қалалар көшелері, кенттер аталған. Көкшетау қаласында 
оның ескерткіші бой көтерген, оның туған жері Сырымбетте 
мемориалдық музейі ұйымдастырылған. «Шоқан Уәлиханов» 
фильмі 1958 жылы жарық көрді. Сәбит Мұқановтың «Аққан 
жұлдыз» романы, «Шоқан Уәлиханов» пьесасы, «Қашқар қызы» 
пьесасы, Шотаман Уәлихановтың «Шоқан» атты пьесасы, «Шоқан 
Уәлиханов» телефильмі, режиссерлері: Асанәлі Әшімов пен Цой 
Гук Ин.

Шоқан 1865 жылы қайтыс болады.Оның сүйегі Алтынемел 
тауының баурайындағы Көшен – Тоған деген жерге қойылады.

 «Есте жүрер естеліктер....»
7-оқушы: -Санаулы ғана, сол санаулылар ортасында бірегей 

тұлғаның бірі қазақ ғалымы Шоқан Уәлиханов деп білемін.
                                                                             Қоңыр Мандоки.
8-оқушы: -Өзінің бізден артық білетіндігін, не біздерден білім 

жағынан жоғарылығын білдіруге тырыспаса да, жолдастардың 
арасында болатын жай әңгімелердің өзінде – ақ оның білімінің 
бізден артықтығы  танылып қалатын.

                                                                           Григорий Потанин.
9-оқушы: -Шоқан тұлғасы таусылмайтын сырға бай ғажайып 

тұлға ғой. Кейде өзіңмен өзің болып, ой кешіп отырғанда 

Шоқан өмірде рас болды дегенге сеніңкіремейтінім рас. Келте 
ғұмырында соншалықты мол еңбекті қалай ғана сыйдырған                                                     
десеңші.                                                               Шыңғыс Айтматов.

 10-оқушы: - Қазақ жері талай ғұламаларды дүниеге 
әкелді.Өздерінің барлық ізгі тілектері жас жеткіншектердің 
ұлттық дүниетанымының қалыптасуына, дамуына 
арнаған ағартушыларымыз – Ш.Уәлиханов, Ы.Алтынсарин, 
А.Құнанбайұлы. Халықтың дүниетанымы өзен болса, ал үшеуі сол 
өзенге құйған үш саласындай.                                                                                 

                                                                                Мұхтар Әуезов.
11-оқушы: - Шоқан  Уәлиханов Шығыс әлеміне құйрықты 

жұлдыздай жалт етіп шыға келгенде, орыстың  Шығысты 
зерттеуші ғалымдары оны бір ауыздан ерекше құбылыс деп түгел 
мойындап, түркі халқының тағдыры туралы одан маңызы зор ұлы 
жаңалықтарды ашуды күткен еді. Бірақ Шоқанның мезгілсіз өлімі 
біздің бұл үмітімізді үзіп кетті…                                 Н.И.Веселовский

12-оқушы: - Орта жүзден шыққан қазақ, қазақтың соңғы ханы 
Уәлидің немересі және Шыңғыс ханның ұрпағы атақты Абылай 
ханның шөбересі, керемет дарын иесі – Шоқан  Уәлиханов!

                                                                                   Григорий Потанин.
Жүргізуші: -«Ғылыммен дос болсаң- ақылың артар, 
              Залыммен дос болсаң – басың қатар»-деген Олжас 

Сүлейменовтың сөзімен айтсақ,  «Оның бойында тарихшының, 
географтың, әдебиетшінің, тіл білімін зерттеушінің және 
жауынгердің таланты үйлесім тапты. Пенде атаулыда 
сирек кездесетін сүйкімділік оған ұлы достар сыйлады». 
1854 жылы Омбыда Шоқанмен танысқан, бұл таныстық 
Семейдегі кездесулерден кейін үлкен достыққа айналған. Олар 
өмірінің соңына дейін хат жазысып тұрған. (хаттан үзінді)                                                                                                                                          
                                                               /Шоқан мен Ф.Достоевский/

Қорытынды.
Ғылым оқып білгенше,
Тыным, тыныштық таппаған. 
Дүниені кезіп көргенше, 
Рахат іздеп жатпаған. 
Құйрықты жұлдыз секілді, 
Туды да көп тұрмады. 
Көрген, білген өкінді. 
Мін тағар жан болмады, - 

деп Абай атамыз айтқандай Шоқан аз жасаса да көпті көріп 
көп нәрсені біліп өтті. Шоқанның жан-жақты терең білімді, кең 
ақылды, ұшқыр қиялды, аса ірі ғалым болғанын танытады. 

Мұғалім: - Шоқан бейнесі Қазақстан өнерінде
                 Самғапсың сен самғауға жалықпапсың,
                 Ту биікте, биікте қалықтапсың. 
                 Қыран болып аспанға көтеріліп,
               Жұлдыз болып ғарышта қалып қапсың!  - 
деп Қадыр Мырза Әлі жырлағандай, қазақ халқы Шоқандай 

ұлын ұмытпақ емес.  Шоқан мұрасы-халық  қазынасы.

Г.САБЫРОВА,
Сырымбет орта мектебі.

Солтүстік Қазақстан облысы,
Айыртау ауданы

КЕМЕҢГЕР ШОҚАН

Мақсаты: білімділік-қазақтың біртуар ұлдарының бірі, 
шығыстың шамшырағы Шоқан Шыңғысұлы Уәлихановтың 
кемеңгер тұлға екендігін дәлелдеу, сан қырлы талантын 
жан-жақты ашу мақсатында оқушылардың өзіндік зерттеу 
жұмыстарын жүргізуге жұмылдыру; дамытушылық-оқушылардың 
шығармашылықтарын арттыру, сөйлеу мәдениетін қалыптастыру, 
ізденімпаздық қабілеттерін шыңдау; тәрбиелік-эстетикалық, 
рухани, мәдени, азаматтық тәрбие беру.

Түрі: дәстүрлі емес сабақ (конференция-сабақ).
Әдісі: жұптық жұмыс, зерттеу, іздену, салыстыру, дәлелдеу.
Пәнаралық байланыс: география, қазақ тілі, қазақ әдебиеті, 

тарих, сурет өнері, орыс әдебиеті.
Көрнекілігі: буклет, интерактивті тақта (сабақ барысы бойынша 

слайд), газет материалдары, ватман, маркер, хронологиялық кесте, 
Шоқан саяхатының картасы (Абденов Н. сызбасы), Айғаным 
қонысының суреті (Сариев Ә. суреті (Шоқан суретінің көшірмесі), 
Шоқан Уәлихановтың өз суреттері, портреті. 

Сабақтың барысы:

Ұйымдастыру кезеңі:
• Амандасу;
• Оқушыларды түгелдеу;
• Сабаққа даярлықтарын қадағалау.
Мұғалімнің кіріспе сөзі: - Құрметті оқушылар, ұстаздар! Бүгінгі 

сабағымыз қазақтың маңдайына біткен жарқын жұлдызы Шоқан 
Шыңғысұлы Уәлихановтың 180-жыл мерейтойына арналмақ.

Адамның басшысы – ақыл,
Жетекшісі – талап,
Шолушысы – ой,
Сынаушысы – халық,
Қорғаушысы – сабыр,
Қорғанышы – мінез,
Ең қымбаттысы – ар,
Таусылмайтыны – арман,
Барлығынан ардақтысы – өмір.
Шоқанның өмірі – ең үлгілі, өнегелі өмір. Ол не бары 30 

жасқа келіп қайтыс болды. Ер жеткен шағының көпшілігін әскери 
қызметте, саяхатта өткізген Шоқанның 6-7 жыл ғана жазумен 
айналысуға мүмкіндігі болды. Сол аз жылда оның соншалықты көп 
көріп, көп жазып, өлмес мұра қалдырғанына, жазған еңбектерінің 
ғылыми тереңдігіне, соншалық кең көлемді білімді аз жылда 
қалай алғандығына қайран қалмасқа болмайды. Бір қарағанда 
Шоқан туралы көп нәрсе белгілі секілді. Қалдырған мұраларының 
бізге жеткендері топталып, бес томдық шығармалар жинағы 
жарық көрді. Ол туралы әлденеше әдеби туындылар: әңгімелер, 
пьесалар, повестер, романдар дүниеге келіп жатыр... Дегенмен де, 
қазақ халқының ұлы ғалымы, ойшылы Шоқан Уәлиханов сынды 
ардақты адамдардың мағыналы өмірі мен мазмұнды мұрасына 
қатысты көптеген жайлардың жұмбақ сырлы мәлімсіз жақтары 
бар екендігі де дәлелді шындық. Шоқан – ғылымның көптеген 
салалары бойынша елеулі еңбектер атқарып кеткен ғалым. Өнер 
зерттеушілері оны қазақтың тұңғыш суретшісі деп тұжырымдаса, 
журналистер оны ұшқыр ойлы публицист ретінде таниды. «Егер де 
сол кезде оның отандастары арасында оқырман қауым табылғанда, 
ол өз халқының ұлы жазушысы да болатын еді», - дейді оның 
адал достары Г.Потанин мен Н.Ядренцев. Шоқанның ғылымға, 
Шығыстануға қосқан зор үлестерін кезінде орыс қауымының 
алдыңғы қатарлы зиялылары ғана емес, шет елдік белгілі ғалымдар 

да үлкен құрметпен атап, аса жоғары бағалады. Географтар жайлы 
жазылған көптеген еңбектерден оның есімін атақты саяхатшылар: 
Гумбольт, Семенов Тянь-Шанский, Прежевальскийлермен қатар 
ұшырастырамыз. Шоқан – таусылмайтын жыр, сарқылмайтын 
сыр. Шоқан Уәлихановтың жасын тағдыры – оны тани түскен 
сайын жаңа қырларымен жарқырап ашыла беретін ғажайып бір 
әлем. Шоқанның әлемінің тереңіне бойлап, оның өнегелі өмірінің 
жарқын кезеңдерін зерделеу мақсатымен оқушыларға тапсырмалар 
берілген болатын. Конференцияға алты жұп қатысады.

1-жұп: Алпысбаева Айым, Мұқажанов Асылхан – «Шоқанның 
өмірі – ұрпаққа өнеге»

2-жұп: Баймұқанова Армангүл, Абденов Нұрбек – «Шоқан – 
саяхатшы»

3-жұп: Баяхметов Нұрсұлтан, Смаилова Дина – «Шоқан – 
тарихшы»

4-жұп: Бекенов Жігер, Казбекова Диана – «Шоқан – әдебиет 
зерттеуші»

5-жұп: Есимжанов Темирлан, Бопиев Аян – «Шоқан және оның 
орыс достары»

6-жұп: Сариев Ауез – «Шоқан - суретші» 
Жаңа сабақ:
Алпысбаева Айым, Мұқажанов Асылхан - «Шоқанның өмірі – 

ұрпаққа өнеге» (регламент – 5 минут)
Алпысбаева Айым және Мұқажанов Асылхан Шоқанның өмірі, 

Омбы кадет корпусында оқыған кездері, қызмет жолы бойынша 
өзі ізденіп тапқан ақпараттарымен бөліседі. 

Шоқанның өнегелі өмірін толық жинақтау үшін оқушылар 
ұлы ғалымның туған күнінен бастап дүниеден озған күніне 
дейінгі маңызды оқиғаларының хронологиялық кестесін құрды. 
Хронологиялық кесте қорғалып, «Ауызша журналдың» бірінші 
бетіне салынады.

Шоқан Уәлихановтың өмірі мен қызметінің белеңді кезеңдері 
бойынша хронологиялық кесте

№ Мерзімі Оқиға

1 1835, қараша Аманқарағай дуанының орталығы 
орналасқан Қараоба мекенінен 
қырық шақырымдай жердегі аға 
сұлтан Шыңғыс Уәлиханұлының 
Күнтимес атты ордасында дүниеге 
келді.

2 1847-1853 Омбыдағы кадет корпусында оқыған 
жылдар.

3 1853, қарашаның 8-і корнет шенімен Сібір шептік қазақ әскерлері 
құрамында қызметке кірісті.

4 1854, наурыздың 
6-сы

Дербес Сібір корпусының штаб бастығы, 
генерал-лейтенант Яковлевтің адъютанты.

5 1854, қарашаның 
12-сі

Омбы абақтысынан шыққан жазушы 
Ф.Достоевскиймен, ақын С.Дуровпен 
танысты. Ғылыми еңбектер жаза бастады.

6 1855, жаз Гасфортпен бірге Жетісуға бірінші рет келді. 
Ұлы жүздің сұлтандарымен танысты.

7 1856 Поручик шенін алды. Ыстықкөл, Құлжа 
сапарларына барды, күнделік жазды. 
Семейде Семеновпен (болашақ Тянь-
Шанский) танысты.

8 1857 Императорлық орыс географиялық 
қоғамының толық мүшесі болып сайланды. 

9 1858, маусымның 
28-і

Семейден Қашқарға беттеген керуен 
құрамына Әлімбай саудагер деген құпия 
атпен қосылды.

10 1858, қазанның 1-і Керуенмен бірге Қашқарға кірді.

11 1859, наурыздың 7-сі Керуенмен бірге Қашқардан шықты.

12 1859, сәуірдің 12-сі Алматы бекінісіне қайтып оралды.

13 1859, жаз, күз, 
қыстың басы

Науқасымен арпалысып жүріп, Қашқар 
сапарының толық есебін жазды.

14 1860, ақпанның 
соңы-1861, 
мамырдың соңы

Петерборда тұрды.

15 1860, сәуірдің 7-сі Штабс-ротмистр шенімен, Қасиетті 
Владимир орденінің төртінші дәрежесімен 
марапатталды.

16 1861, маусым 
айының соңы-1863, 
күз 

Атажұртта емделді. Сырымбетте, 
Көкшетауда тұрды.

17 1863, күз – 
1864,наурыздың 25-і

Омбыда қыстады. Шөже ақыннан «Қозы 
Көрпеш-Баян сұлу» жырының толық 
нұсқасын жазып алды.

18 1864, мамырдың 1-і – 
маусымның 8-і

Полковник Черняевтің Әулиеата жорығына 
қатысты.

19 1864, шілденің 
ортасы – 1865, 
наурыздың соңы

Алматыдан Омбыға беттеп келе жатып, аға 
сұлтан Тезек Нұралыұлының ауылында 
науқасына байланысты аялдап қалды. Сонда 
үйленді.

20 1865, сәуірдің 10-ы Алтынемел баурайында өкпе науқасынан 
дүние салды.

   
Баймұқанова Армангүл Шоқанның саяхаттары бойынша 

даярлаған зерттеу жұмысын оқиды. 
Армангүл Шоқан саяхаттарын төрт негізгі кезеңге бөліп 

қарастырған болатын, соның қорытындысын кесте жүзінде қорғап 
өз сөзін қорытындылап кетеді. Кесте «Ауызша журналдың» екінші 
бетіне салынады. 

Шоқанның саяхаттары.
Саяхаттары Жылы Еңбектері

Орталық Қазақстанды, 
Жетісу, Тарбағатай, 
орталық Түркістанды 
аралайды.

1854-1855 жж. «Тәңірі», 
«Қазақстандағы 
шамандықтың 
қалдығы», «Қазақ халық 
поэзиясының түрлері»

Қырғыз еліне зерттеу 
экспедициясына 
қатысып, қырғыздар мен 
Ұлы жүз қазақтарының 
тарихы мен 
этнографиясы жайлы 
мәлімет жазып алады.

1856 ж. «Қырғыздар туралы 
жазбалар», «Қырғыздар 
– Шығыс Түркістанның 
байырғы тұрғындары», 
«Ұлы жүз қазақтарының 
аңыздары мен 
хикаялары», «Ұлы жүз 
мәтелдері».

Құлжа қаласында болып, 
Жоңғария тарихымен 
шұғылданады, сол жылы 
тағы да Ыстықкөлге 
сапар шегеді.

1857 ж. «Жоңғария очерктері», 
«Қытай империясының 
провинциясы және 
Құлжа қаласы», 
«Ыстықкөл сапарының 
күнделіктері».

Қашқарияға саяхат 
жасайды.

1858-1859 жж. «Алты шаһардың, 
яғни Қытайдың Нан-
Лу провинциясының 
шығыстағы алты 
қаласының жайы».

  
Абденов Нұрбек Шоқан саяхаттарының жолын сызба 

картасына түсіріп, суретін салады. Сол карта негізінде Шоқан 
жүріп өткен жерлерді көрсете отырып, түсіндіреді.

Баяхметов Нұрсұлтан, Смаилова Дина – «Шоқан – тарихшы» 
(регламент – 5 минут)

Оқушыларға Шоқанның қазақ халқының тарихын зерттеу 
ісінде қалдырған өзіндік үлесін айқындау мақсатымен «Қазақ 
шежіресі» еңбегін оқып, талдап, өзіндік тұжырымдарын жасау 
тапсырылған болатын. (Нұрсұлтан мен Дина өз баяндамаларын 
оқиды. Оқушылар сонымен қатар Шоқанның шығу тегін тарихқа 
жүгіне отырып, зерделеп көрген болатын. Шоқан Уәлиханов – 
Абылайдың тікелей ұрпағы. Шежіресіне көз салар болсақ, Жошы 
хан, Орыс хан, Құйыршық хан, Барақ хан, Есім хан, Абылай хан, 
Уәли хан, Шыңғыс сұлтан сынды сом тұлғаларды байқаймыз. 
Шоқанның шығу тегінің шежіресін сызба күйінде даярлаған 
жұмыстары «Ауызша журналдың» үшінші бетіне салынады. 

Бекенов Жігер, Казбекова Диана – «Шоқан – әдебиет 
зерттеуші» (регламент – 5 минут)

Казбекова Диана «Қазақ ауыз әдебиетінің түрлері» бойынша 
зерттеу еңбектерін қарастырып, сол бойынша сөйлейді. 
Бекенов Жігер Шоқанның «Манас» жырын зерттеудегі еңбегін 
қарастырып келген болатын. Ол өз баяндамасын оқиды. «Ауызша 
журналдың» төртінші бетіне «Манас» жырынан үзінді салынады.

Шоқан Уәлиханов: «Манас жырының бір тарауы болып 
саналатын «Көкетай ханның асы» дейтін жырды қырғыз 
ақынының аузынан жазып алдым. Бұл қағаз бетіне бірінші рет 
түсірілген қырғыз сөзі болуы керек»

«Манас» жырынан үзінді.
Манастайын батырың,
Бауыры шұбар, сырты көк.
Қарақ шоқты қалмақтың,
Оның жұртын бір алды.
Қызық шоқты Қытайдың,
Оның жұртын бір алды.
Қазаққа жылқы қоймады,
Қалмаққа тыныштық бермеді,
Үй жағалай үйі бар,
Үй бас сайын биі бар,
Жалғыз атын баптаған,
Жалаң найза саптаған,
Қырғыз деген пашадан
Қолтұрмаштан бала алған.

Қоқилатып ер сайған,
Қосағымен қыз алған,
Құрғыр жұртын тағы алған.
Кетпенін талға саптаған,
Қар суын жастай мақтаған.
Көк есегін мәпелеп,
Кер торы аттай баптаған.
Өлігін тірілей сақтаған,
Тандырға нанын қақтаған.
Алпыс ақкіс, қырық құндыз,
Алып жеген Қашғардан.
Сөге көрме, батырлар,
Қарағай найза шатырлар,
Бұл жорықты қойыңдар.
Бұл жорықты қоймасаң,
Қысыр қалар қатындар,
Мұнан кейін жақсылар,
Манастайын батырға
Бір пәтиха қылыңдар...
Есимжанов Темирлан, Бопиев Аян – «Шоқан және оның орыс 

достары» (регламент – 5 минут)
Есимжанов Темирлан Шоқанның Ф.М.Достоевскиймен 

арасындағы достығын зерттеп қарастырса, Бопиев Аян 
Шоқанның Г.Потанинмен достығын зерделеп келеді. Оқушылар 
өз баяндамаларын оқиды. Ұлы адамдардың өмірлері бойынша 
қосымша деректер келтіреді. Шоқан мен оның достары арасында 
үзілмеген хаттардың легінен үзінділер оқып, өз әсерлерімен 
бөліседі, хаттардағы Шоқан бейнесіне толық талдау жасайды. 
«Ауызша журналдың» бесінші бетіне Ф.М.Достоевскийдің 
Шоқанға жазған хатынан үзінді салынады. 

Ф.М.Достоевскийдің Шоқанға жазған хаты:
«Қолға алған ісіңізді тастай көрмеңіз. Сіздің материалдарыңыз 

өте көп. Сахара туралы мақала жазыңыз... Сіз өз тағдырыңызды 
Отаныңызға ерекше пайдалы болғандай етіп, соның игілігіне 
бағыштауыңызға болар еді. Мысалы, сахараның не екенін, оның 
маңызын және өз халқыңыздың Россияға қандай қатысы бар 
екенін Россия халқына түсіндірудің өзі ұлы мақсат, қасиетті іс 
емес пе... Европаша толық білім алған тұңғыш қырғыз (қазақ) 

екеніңізді есіңізге алыңыз. Оның үстіне тағдыр Сізді таза жанды, 
адал жүректі, абзал адам ғып жаратқан. Артта қалуға болмайды». 

Суретте: Ш.Уәлиханов пен Ф.Достоевский (1859 жыл)
Сариев Ауез – «Шоқан - суретші» (регламент – 5 минут)
Сариев Ауез Шоқанның суретшілік қыры бойынша 

мәліметтер жинастырды. Шоқанның өз суреттерінен мысалдар 
келтіре отырып, талдаулар жасайды. Сонымен қатар Ауезге 
шығармашылық тапсырма ретінде Шоқанның 1853 жылы 
«Сырымбеттегі Айғаным қонысы» атты суретіне сүйене 
отырып, сурет салу тапсырылған болатын. Конференцияларға 
қатысушыларға суретін ұсынады. «Ауызша журналдың» 
алтыншы бетіне Шоқанның өз қолымен қарындашпен салған 
суреті салынады. 

 Сырымбеттегі Айғаным қонысы, қарындаш, 1853 жыл.
Ш.Уәлиханов. Автопортрет, сия, 1856 жыл.
Сабақты бекіту:
Мұғалім: 
Өткенге қиялменен шарықтадым, 
Білгім кеп өмір жолын алыптардың.
Шығыстану әлемін тамсандырған,
Құйрықты жұлдыздай боп із қалдырған.
Киелі Сырымбеттей туған жері,
Аймалап өсірген-ау Көкше жері,
Жасынан зерек болып, білім қуған,
Қазақтың Шоқан деген ұлы еді.
Бабасы Абылай хан ел билеген,
Елінің бірлігімен жауды жеңген.
Әжесі Айғанымдай ару ана – 
Өсірген, тәрбиелеп тұлға дара.
Халықтың болашағы, бақыты үшін,
Ақтарған өткен күндер, ғасыр сырын.
Жұмбақ боп талайларды қызықтырған,
Шығыстың әлемімен таныстырдың.
Туған ел, атамекен әсемдігін,
Бояудың сан түрімен әсемдедің.
Оқыған, көрген сайын еңбегіңді,
Ұрпағың мақтан тұтар өрнегіңді.
Бүгінгі конференция-сабағымыз да өз мәресіне жетіп қалды. 

Балалар, сендер Шоқанның өнегелі өмірін, өшпес мұраларын 

зерттей отыра, өз білім көкжиектеріңді кеңейте түстіңдер деп 
ойлаймын. Бүгінгі ашық конференция сабағымыздың нәтижесі 
– сендердің еңбектеріңнің арқасында жасалған мына «Ауызша 
журнал» болып табылады. Бұл журналда сендер Шоқанның сегіз 
қырлы, бір сырлы екендігін таныта білдіңдер. Осы еңбектеріңді 
әрі қарай басқа да сабақтарда қолдануға мүмкіндік бар. 

Сабақты қорытындылау: 
«Мені ауру жеңді, шаршадым, халім төмендеді, сүйген елім, 

сендерді барып көруге де дәрменім жоқ. Бұл – сендермен соңғы 
рет амандасып, құшақтасып көрісетін халім. Өсіп-өнулеріңе 
тілек білдіремін». Бұл ең соңғы ата-анасына, Сырымбетке жазған 
хаты еді... Шоқанның «Өсіп-өнулеріңе тілек білдіремін» деген 
арман-тілегі бүгінгі күні қабыл болып, Қазақстан күллі әлемге 
танылып отыр. Еліміздің шоқтығы биіктей түссін, Шоқандай 
жастар арқылы көркейіп, гүлдене берсін! 

Үйге тапсырма: «Шоқанмен сырласу» (хат күйінде)
Бағалау.
Әдебиеттер:
1 Бейсенбаев Ж., Шоқан ізімен. «Жалын баспасы», Алматы 

қаласы.
2 Бейсенбаев Ж., Жасын-тағдыр жарқылы. Тарихи-

ғұмырнамалық хикаят. – Алматы: Жалын, 1987.
3 Дулатова Д., Шоқан – тарихшы. «Қазақстан» баспасы, 

Алматы қаласы.
4 Сүлейменов Р., Шоқан Уәлиханов – шығыстанушы. 

«Ғылым» баспасы, Алматы.
5 Бейсенбайұлы Ж. Шоқан: - Алматы: «Қазақстан», 2009 

ж.
6 Уәлиханов Ш.Ш. Көп томдық шығармалар жинағы,              

1 том – Алматы: «Толағай групп», 2010.
7 Уәлиханов Ш.Ш. Көп томдық шығармалар жинағы,            

2 том – А.: «Толағай групп», 2010.

Сілтеме  Бағдарлама, «Қазақ грамматикасы», «Қазақ тілі»,  электронды 
оқулық, интернет материалдары.

Жалпы 
мақсаты:
Негізгі 
мақсаттар:

Хабарлы, сұраулы, лепті, бұйрықты сөйлемдерден алған 
білімдерін нығайту, тиянақтау, бір жүйеге келтіріп қорыту, 
теориялық білімдерін практикамен ұштастыру.
Өзіндік практикалық әрекет ортасын, жеке бастың өзін-өзі 
басқару механизмін қалыптастыру. 
Сыни тұрғыдан ойлануына ықпал ету;
Топ жұмысына белсене араласу.

Күтілетін 
нәтиже

Тақырыпты меңгеріп, алған білімін өмірде пайдаланады;
Топпен бірлесіп жұмыс жасап, пікір алысу арқылы ой түюге 
дағдыланады;
Өз-өзіне әділ баға қоя алады.

Негізгі идеялар Сөйлемнің айтылу мақсатына қарай түрлері туралы теориялық 
түсінікті практикамен ұштастырады. 
Блум жүйесі бойынша білім-білік дағдыларын 
қалыптастырады.
Заман талабына сай өз білімін өмірде қолдана біледі.

Қолданылатын 
әдіс-тәсілдер.
Құрал-
жабдықтар.

Топқа бөлу. Диалогтік оқу.  Топпен жұмыс.
Блум жүйесі. Формативті бағалау. «Дөңгелек үстел» ойыны
Мультимедиа, интерактивті тақта, флипчарт, түрлі түсті 
маркерлер,стикер.

Тапсырмалар             
/Wiki материал-
дары/

Ғаламтор, Power Point, ресурстар, «Білім беру платформасы»

 

Блум жүйесі: Уақыты:
3  минут

Мұғалім іс-
әрекеті.
І. Ұйымдастыру 
кезеңі:
а) сәлемдесу;

Оқушы 
іс-әрекеті

Қазақ тілі: озық тәжірибе, ортақ әдіс

Д.БАТАЕВА,
 № 149 «Қызылту» орта мектебі.

  Қызылорда облысы,
  Шиелі  ауданы, 

Ы.Жахаев ауылы

СӨЙЛЕМНІҢ АЙТЫЛУ 
МАҚСАТЫНА ҚАРАЙ ТОПТАСУЫ

б) сабаққа дайындығын 
тексеру;
в) сынып оқушыларын  
2 топқа бөлу. Түрлі-түсті 
стикерлердің түсі бойынша 2 
топқа бөлініп отырады.

Түрлі-түсті 
стикерлер 
бойынша  
2  топқа  
бөлінеді.
1. Көк. 
2. Қызыл.  

Негізгі бөлім: 5  минут Топ болып жұмыс 
жасауларыңызға тілектеспін.  
Іске сәт!
ІІ.Үй тапсырмасы:
а) Қайталау – оқу анасы. /
сұрақтарға жауап беру/ Нақ 
сұрақ – дәл жауап. Өткен 
материалдар бойынша  
сұрақтар қояды.
ә) Өзін-өзі және өзара 
бағалау. Жұмыс барысын 
бақылау нысандары, өзін -өзі 
және өзара бақылау тәсілдері. 
III.Тұсаукесер 
(жаңа сабаққа кіріспе)  
а)  «Ой қозғау» 
(Оқушыларды жаңа сабаққа 
дайындау)
«Синтаксис» сызба-кесте. 
Сөйлем айтылу мақсатына 
қарай 4 түрге бөлінеді: 
Хабарлы, сұраулы, лепті, 
бұйрықты.
Жаңа сабақ
Сөйлемнің айтылу мақсатына 
қарай топтасуы.
1. Хабарлы сөйлем. Хабарлы 
сөйлемнің тәсілдері мен 
формалары.
2. Сұраулы сөйлемнің жасалу 
жолдары.
3. Лепті сөйлемдердің 
мағыналық түрлері.
4. Бұйрықты сөйлемнің 
жасалуы.
Интерактивті тақтада 
жасалған кесте бойынша 
мысалдар арқылы айтып 
түсіндіремін.

Өткен 
материал-
дарды 
сұрақ-
тарға 
жауап 
беру 
арқылы 
еске 
түсіреді.
Топтар 
бір-бірінің 
жұмыс-
тарын 
форма-
тивті /
саусақпен/  
бағалайды.
Берілген 
тапсырма 
бойынша 
сызба-кесте  
жасайды. 

I. Білу
(Блум жүйесі 
бойынша)

10 минут Топпен жұмыс.
Тапсырма бойынша 2 топ 
жұмыстарды орындайды.
Мәтінді оқып, сөйлем 
түрлеріне талдау.
Көп нүктенің орнына тыныс 
белгілерін қойып жазу.
1-топ. Берілген сұраулы 
сөйлемдерді хабарлы 
сөйлемдерге айналдыру 
2-топ. Берілген хабарлы 
сөйлемдерді сұраулы 
сөйлемдерге айналдыру.

Оқушылар 
сөйлемнің 
айтылу 
мақсатына 
қарай 
түрлеріне 
мысалдар 
келтіреді.

ІI. Түсіну. 
(Блум жүйесі 
бойынша)

5 минут 2 топтан 2 оқушы шығып, 
тақтамен жұмыс жасайды. 
Жас лингвистер
 Берілген сөйлемдерге 
синтаксистік талдау жасау. 
1-топ. Сұраулы 
сөйлемдерді хабарлы 
сөйлемге айналдырып, 
айырмашылығын айту.
2-топ. Ойлан, тап!
Тұр, отыр, жүр, жатыр 
етістіктері қатысқан 
сөйлемдердің қайсысы 
хабарлы, қайсысы бұйрықты 
екенін ажырату.

Оқушы-
лармен 
бірлесе 
отырып, 
аталған 
ұғымға 
қатысты 
оқушы-
лардың 
білімдері 
жинақ-
талады.
Берілген 
тапсыр-
маларды 
орын-
дайды. 

III. Қолдану. 
(Блум жүйесі 
бойынша)

5 минут «Дөңгелек үстел» ойыны. 
Лездеме.
Хабарлы, сұраулы, лепті, 
бұйрықты сөйлемдерді 
пайдалана отырып, диалог 
құрастыру.

IV. Талдау. 
(Блум жүйесі 
бойынша)

4 минут Хабарлы, сұраулы, лепті, 
бұйрықты сөйлемдердің 
тілдегі рөлі қандай?
 

Берілген 
сөйлем-
дерге 
синтак-
систік 
талдау 
жасайды.

V. Жинақтау. 
(Блум жүйесі 
бойынша)

7 минут Қорытынды. 
Рефлексия.
Бүгінгі сабақтан 
алған әсеріңіз 
жайлы кері 
байланыс.
«Екі жұлдыз, бір 
тілек».
VII. Бағалау
VIII.Үйге 
тапсырма
Хабарлы, 
сұраулы, лепті, 
бұйрықты 
сөйлемдерді 
пайдаланып, 
қызықты әңгіме 
құрастыру.

Хабарлы, 
сұраулы, лепті, 
бұйрықты 
сөйлемдерді 
пайдалана 
отырып, диалог 
құрастырады.
Хабарлы, 
сұраулы, лепті, 
бұйрықты 
сөйлемдердің 
тілдегі рөлін 
айтады.

V. Бағалау. 
(Блум жүйесі 
бойынша)

5 минут Оқушылар 
бүгінгі сабақтан 
алған әсерлері 
жайлы ойларын 
стикерлерге 
түсіріп, тақтаға 
іледі. 
Топтардан өзара 
бағалау сұралады. 

Қорытынды. 3 минут

Сабақты талдау. 1. Сабақ тартымды өтті 
2. Оқушылардың қызығушылығы басым болды. 

Сабақты бағалау. 1. Оқушылар топпен бірлесіп жұмыс жасап, пікір алысу 
арқылы ой түюге дағдыланған; 
2. Өз-өзіне әділ баға қоя алады. 

Сабаққа 
өзгертулер енгізу.

Кері байланыс жасау кезінде нақты бір нәрсені жазуға 
дағдыландыру.  

Қызықты грамматика
Қай шақтың қай түрі?

Бастаушы әр шақты білдіретін бірнеше етістіктерді атайды. 
Оны дұрыс тауып, жылдам сөйлем құрай алған бала мадақталады.

Сендерше қалай?
Отыра кетті, айтып берді, келіп қалды деген тіркестерді 

отырды және кетті, айтты және берді, келді және қалды деп ұғуға 
бола ма, болмаса қалай?

Жатыр деген етістікке е етістігінен басқа етістіктердің бірін 
көмекші етіп айтуға бола ма?

А.САИРОВА,
Б.Сахариев атындағы 

Бақты орта мектебі.
ШҚО, Ұржар ауданы,

Бақты ауылы

 ІСКЕРЛІК ӘҢГІМЕ.                        
ІСКЕРЛІК КЕЛІССӨЗДЕР                

(10-сынып)                                                                                                                         

Жалпы мақсаттар: Іскерлік әңгіме барысында тыңдаушыға қойылатын 
сұрақтың ерекшелігін, қайылатын сұрақтар мен берілетін 
жауаптардың істің оң шешімін табуға ететін әсерін, іскерлік 
келіссөздің кезеңдерін, қолданылатын сөз оралымдарының 
мақсатын ұғынады, іскерлік әңгіменің іскерлік келіссөзден 
айырмашылығын таниды. Түрлі әдіс-тәсілдер арқылы 
оқушы білімі тереңдейді.

Түйінді идеялар: Іскерлік әңгіме мен іскерлік келіссөздің барысында сөз 
оралымдарын қолдану қажеттілігін, маңыздылығын 
сұхбатқа түсіріп, сыни тұрғыдан ойлайды. Тақырыпты 
меңгеру барысында түрлі әдіс-тәсілдермен танысады.

Әдіс-тәсілдер: Топпен, жұппен, жекелей жұмыс, іздену, талдау, жинақтау, 
АКТ, СТО әдістері:
 «Сандар» топқа бөлу әдісі,  «Ыстық орындық» әдісі , 
«Қызық сұрақ» әдісі, Жигсо әдісі, «Кластерлер» әдісі, 
«Сұрақтар бұрқасыны» ойын-әдісі, «Аялдама» әдісі, СКТ, 
«Бағалау парағы», «Мадақтау» әдісі.

Көрнекіліктер: Оқулық, АКТ, А4, А3 қима қағаздары, суреттер, тайм 
спикер, сабақта қолданылатын әдістерге құрылған 
слайдтар.

Дереккөздер: «Қазақ тілі грамматикасы» нұсқаулығы, «Қазақ тілі мен 
әдебиеті» журналы, А.Әлімов. «Интербелсенді әдістемені 
ЖОО-да қолдану мәселелері».

Оқыту 
нәтижелері:

Оқиды, біледі, диалогқа түседі, сыни ойлайды, тақырыпты 
меңгеру барысында түрлі әдіс-тәсілдермен танысады, 
әдістердің маңыздылығын түсінеді, топты бағалайды, 
сабақты бағалайды, талдайды, жинақтайды, рефлексия 
жасайды. 

Сабақ барысы: 1. Ұйымдастыру. Сынып оқушыларының сабаққа қатысын 
тексеріп, бақылайды.

Сабақ кезеңдері:
1-кезең.
Қызығушылықты 
ояту.

2.Сергіту сәті. «Мен қандаймын?» әдісі. Әр оқушы 
бір бет параққа сол қолының сұлбасын сызып түсіреді 
де, бас бармағына өз есімін жазып, әр саусаққа өзінің 
мінезін жазады. Оқушылар өздерінің қандай екенін 
достарына оқып береді.
3. «Сандар». Топқа бөлу әдісі. 
1, 2, 3, 4 сандары  түрлі-түсті стикерге жазылып, теріс 
қаратыла алдын-ала орындықтарына жапсырылып 
қойылады. Оқушылардың назары стикерге аударылады. 
Қолындағы сандар бойынша 1санын алғанда бір топқа 
с.с. топтасады.
4. Топ ережесі. Оқушыларға топ міндеті ескертіледі.
5. Бағалау парағы  әр оқушыға таратылады, өздерін 
сабақтың кезеңдері арқылы бағалап отыру ескертіледі.
1-тапсырма. «Ыстық орындық» әдісі арқылы өтілген 
тақырыпты, үй жұмыстарын бекітіп, қорытынды 
жасайды. Өз қалауы бойынша бір оқушы орындыққа 
отырып, достарының өтілген тақырыптар бойынша 
қойған сұрақтарына жауап береді. 
2-тапсырма. «Қызық сұрақ» әдісі.
Топбасшылар жасырынған сұрақтарды таңдап алып, 
топпен ақылдасып отырып жауап береді. 
1-сұрақ.    -  Қазақ тілі оқулығы неліктен «Сөз 
мәдениеті» деп аталады?
2-сұрақ.    - Біздің бүгінгі және ертеңгі мақсатымыз неде 
деп ойлайсыңдар?
3-сұрақ.    - Ел экономикасы мен мәдениетін өркендету                      
үшін не істей аламыз?
4-сұрақ.    - Істі жүргізу барысында іскер адамның 
алдында қандай міндеттер тұрады?
 Сұрақтарға жауап бере отырып, жаңа тақырыпты, 
мақсатын оқушылар өздері анықтап алады.
   -  Олай болса, бүгінгі өтетін тақырыбымыз – «Іскерлік 
әңгіме. Іскерлік келіссөздер».

2-кезең. 
Мағынаны ажырату: 

2-тапсырма.  ЖИГСО әдісі бойынша жаңа тақырыпты 
топтың топбасшылары ақылдасып бөліп алады да оқып, 
топта талдайды (1-2-топ – «Іскерлік  әңгіме»; 3-4-топ – 
«Іскерлік  келіссөздер» тақырыбы). Оқыған тақырыптары 
әр топқа сандар бойынша таратылып түсіндіріледі де 
топтарына қайта жиналады. 
3-тапсырма. «Кластерлер» әдісі бойынша жаңа 
тақырыпты параққа сызып, әр топтан бір оқушы шығып 
қорғайды.

3-кезең. 
Ой-толғаныс:

4-тапсырма. «Сұрақтар бұрқасыны» ойын-әдісі. Мәтін 
бойынша бір парақ қағазға сұрақ жазып, умаждап келесі 
топқа сағат тілімен лақтырады. Топ ойланып сұраққа 
жауап береді.

5-тапсырма. «Аялдама» әдісі бойынша  81-жаттығуды 
жазбаша орындайды. Әр топ аялдама атын өздері қойып, 
берілген сан есімдерді аялдамаларды аралап жүріп С.к.т. 
әдісі бойынша талдап шығады. Мұғалім жинап алып, 
тексеріп шығады.

Тапсырмалар: 80-85-жаттығуды талдайды, тақырып бойынша 
«Ассоциация» әзірлеп келеді. 

Бағалау. 1. «Бағалау парағы»  жиналып, әр топтағы бір оқушы 
оқып шығады. Бағалау парағының үлгісі.
2. Мадақтау. Топқа бөліну әдісінде қолданылған 
стикердің екінші бетіне басқа топқа немесе досына баға 
беріп парталарына жапсырады.

Ресурстар 1.   1            2            3                 4                    5
2. «Қызық сұрақ» әдісі.
1-сұрақ. -  Қазақ тілі оқулығы неліктен «Сөз мәдениеті»  
деп аталады?
2-сұрақ. - Біздің бүгінгі және ертеңгі мақсатымыз неде 
деп ойлайсыңдар?
3-сұрақ. - Ел экономикасы мен мәдениетін өркендету 
үшін не істей аламыз?
4-сұрақ.  - Істі жүргізу барысында іскер адамның алдында 
қандай міндеттер тұрады?
3. «Аялдама» әдісі.
1. «Бақты» аялдамасы.
2. «Мақаншы» аялдамасы.
3. «Науалы» аялдамасы.
4. «Ұржар» аялдамасы.

№
р/с

Өзін-өзі бағалау өлшемдері Жоғары
деңгей

Орта Тө-
мен

1 Сергіту сәтіндегі көңіл- 
күйім. 

2 Топтағы достарыммен қарым-
қатынасым. 

3 «Ыстық орындық» әдісіндегі 
тапсырмаға қатысуым. 

4 «Қызық сұрақ» әдісіндегі сұрақтарға 
жауап беруім.

5 Тақырыпты Жигсо әдісі бойынша 
топпен талқылаудағы белсенділігім.

6 «Кластерлер» әдісінде топқа 
көмегім. 

7 «Сұрақтар бұрқасыны» ойын-
әдісіндегі ізденісім.

8 «Аялдама» әдісіндегі тапсырманы 
орындауым.

9 Тапсырманы орындаудағы іс-
әрекетім. 

10 Сабақтан қандай қорытынды 
шығардым?

Б.ЖҮСІПОВА,
Б.Жұмалиев атындағы  орта мектеп.

Маңғыстау облысы,
Маңғыстау ауданы,

Шетпе кенті
                                                                                                                     

 ТІЛ ТАБЫСУҒА ҚАЖЕТТІ 
КОММУНИКАТИВТІК ДАҒДЫЛАР

Мақсаты: тілдік қарым-қатынас түрлерін меңгерту, іскерлік 
қарым-қатынасқа орай сөз әдебін игерту, оқушы қызығушылығын 
ояту, тіл байлығын дамыту, өз ойын еркін жеткізе білуге баулу, білім, 
білік дағдыларын қалыптастыру, мәдениеттілікке, әдептілікке, 
адалдыққа тәрбиелеу, бір-бірінің пікірін сыйлауға баулу.

Әдісі: топтастыру, сұрақ-жауап, пікірталас, шығармалық.
Көрнекілігі: кестелер, үлестірмелі қағаздар.
Сабақтың барысы.   І. Ұйымдастыру. Топқа бөлу. 
ІІ. Үй тапсырмасын сұрау.
Сөз мәдениеті дегенді қалай түсінесің?
Әдеби норма дегеніміз не? Әдеби тілдің нормаларын ата.
 ІІІ. Жаңа сабақ.     “Тіл – ақылдың өлшемі”   Халық мақалы
  Адамзаттың ең абзал қасиеттерінің бірі – сөз сөйлей білу.
  “Жақсы сөз жан азығы, жақсы сөзге сараң болма.   Жақсы 

сөз айтуға ынталы болмаған кісінің бар ынтасы,  есіл-дерті мал-
дүниеге ауып кетеді. Дөрекі сөйлемей, сыпайы жақсы сөз айтсаң, 
сен де жақсы сөз естисің”

                  Шығыс ғалымы Қайқаустың“Кабуснама”  еңбегінен.
 Адамның қарым-қатынасына қатысты әрекеттер екі үлкен 

тармаққа бөлінеді. Оның бірі – тілдік қатынас, екіншісі – тілсіз 
қатынас.  Жалпы тілдік қатынасты ғылым тілінде коммуникация 
деп аталады. Қарым –қатынас жасау құралдары екі топқа бөлінеді:

1. Дыбыстау құралдары (Сөз, сөйлеу)
2. Тілге көмекші құралдар (ым, ишарат,  көзқарас, бет-ауыз, 

қас-қабақ, дене қимылдары)
Адам ойын жеткізудің тілден тыс көмекші құралдарын 

паралингвистика ғылымы зерттейді. Паралингвистика ғылымы екі 
саладан тұрады.

1. Кинесика - грекше «қозғалыс».
2. Фонация- грекше үн, ырғағы. 
“Қандай да тіл болмасын, оның даму деңгейін тілді өмірдің 

қанша саласында қолдана алу қабілеті анықтайды”  
                                                                                Әбіш Кекілбаев.
 Іскерлік қатынас іскер адамдардың тілдік қатынас барысында 

әріптестермен тіл табыса  білуі - жасалып жатқан істің табысты 
болуының кепілі. 

 Адамдармен тіл табысып, олардың жүрегіне жол табу үшін 
мына қағидаларды есте сақтаған жөн.

«Дәлелсіз сөз желмен тең» Қолданылатын әдептілік 
сөз орамдары: «мен осылай ойлап едім, мүмкін қателескен 
шығармын», «меніңше, бұл мәселені басқаша шешуге болатын 
сияқты»,  «кешіріңіз, мен сізге түсіндіруге тырысып көрейін», т.б.

«Тіл қаруы-сөз, сөз қаруы-ой. Ақылды сөз, алғыр ой-адамның  
ең жоғары қасиеті.    

Асылы адам да,  нәрсе де тозады, жоғалады. Асыл сөз мәңгі 
жасайды».   Ғабиден  Мұстафин.

Тілді сөзіне фонологиялық талдау.
7-жаттығу. 1-топ.  Берілген мақал-мәтелдердің ішінен өтілген 

тақырыпқа мазмұны сәйкес келетіндерін тауып, мағынасын 
ашыңдар.

2-топ. Бір сөзге фонологиялық талдау жасау. 
Түсіну сатысы.       “Еркін жауап” әдісі.
Көрсетілген тақырыптың біреуін таңдап, өз ойыңды  қағазға 

түсір. 
  І топ. Ең жақын туысыңның мүшелтойына арналған кешті 

өткізу үшін мәдени орынды сұрауың қажет. Ал ондай орынның 
иесі – өте тәкаппар адам. Қалай тіл табысуға болады? Сөзіңді 
дәлелдеп, мәдени орынды ал.

ІІ топ. Балың жетіп тұрса да қалаған оқу орнына іліге алмадың, 
соның себебін білу үшін, әділдікке жету үшін институт ректорына 
кірдің. Осы жағдайдағы ректормен әңгімені көрсетіңдер.

Талдау сатысы.             
9-жаттығу.
Берілген даналық сөзге сүйеніп, адамның қандай қасиеттері 

өзгелермен тіл табысуға игі ықпалын тигізеді деп ойлайсыңдар? 
Өз ойларыңды қағазға түсіріңдер. 

Сөйлем мүшесіне талдау.

1-топ. Күн жылытпайтын суық көңілді сөз ғана жылыта 
алады.      Ғ.Мұстафин.

2-топ. Кішіпейілдің абыройы асады,   
                    Тәкаппардың құты қашады.                                                           А.Йүгінеки.
Қолдану сатысы      “Ойтолғау” әдісі        
1-топ.
• Р-Қарымды қаламгер, сарабдал саясаткер Әбіш Кекілбаев.
• А-Маңғыстау халқы.
• Ф-Ойтолғау (өлең, тілек)
• Т-Маңғыстау ауданына – 85 жыл.
2-топ. “СЭНКУЭН” Бес жолды ұйқассыз өлең.     
Тіл сөзіне «СЭНКУЭН» жасау.
Шеберлік сатысы.      “Сөзтізбек” ойыны.
Бірдей дыбыстардан басталатын сөздерден сөйлем құрау.  
 1-топ. 
Дауысты дыбыстан басталатын сөздерден сөйлем құрау 
 2-топ.       
Дауыссыз дыбыстан басталатын сөздерден сөйлем құрау
Жинақтау сатысы.       
Сәйкестендіру тесті.

1 Сөз әдебіне лайық сөздер а) Коммуникация

2 Әңгіме барысында қолдануға 
болмайтын сөздер

ә) Ым-ишарат, көзқарас

3 Тілдік қатынастың ғылыми тілдегі 
атауы 

б) Кешіріңіз, өтінемін, мүмкін 
болса

4 Тілге көмекші құралдардың ғылыми 
тілдегі атауы 

в) Паралингвистика

5 Дыбыстау құралдары г) Талассыз осылай болу керек

6 Тілге көмекші құралдар ғ) Сөз сөйлеу

7 Дене қимылдары арқылы берілетін 
тілге көмекші құралдардың ғылыми 
атауы 

д) Кинесика

8 Үн ырғағы арқылы берілетін тілге 
көмекші құралдардың ғылыми 
атауы 

ж) Фонация

Үйге тапсырма: Тіл табыса білу өнері. Тіл табысуға қажетті 
коммуникативтік дағдылар.   

Тапсырма: «Жақын жолдасыңмен ренжісіп қалсаң онымен тіл 
табысу үшін не істер едің?»

Ж.КУПАШЕВА,
№42 «Ақ ниет» гимназиясы.

    Батыс Қазақстан облысы,
Орал қаласы

ЖАЛПЫ ЕСІМ МЕН ЖАЛҚЫ ЕСІМ
  Мақсаты: оқушыларға тақтаға мысалдар жаздыра отырып,зат 
есімдерді өздеріне тапқызу арқылы жаңа тақырыпты түсіндіру. 
Тапсырмалар орындата отырып,талдау түрлерін үйрету, 
қызығушылығын ояту, ой-өрісін дамыту; мақал -мәтелдер, 
жаңылтпаштар, ойтолғау жаздыра отырып, өз елін, жерін сүюге, 
халқын құрметтеуге, адамгершілікке, білім алуға тәрбиелеу.

Әдісі: түсіндіру, талдау.
Сабақтың байланысы: қазақ әдебиеті.
Сабақтың барысы:
I. Ұйымдастыру.
II. Үй тапсырмасын сұрау.
а) Жайлау таңы салқын. Денесінің түршіккенін басу үшін 

тастай сумен апыл-ғұпыл жуынды. Екі-үш рет қос алақанын 
толтыра жұтып та жіберді.Ой, рақат! Денесі сергіп, тұла бойы 
қыз-қыз қайнады. (Атауыш, көмекші және одағай сөздерді тауып 
келу.)

III.Жаңа сабақ.
Сабақтың мақсаты мен күтілетін нәтиже айтылады.
а) Ағыбай, әсіресе, Ерқанатты ала келгеніне разы. Батырхан 

туысқандарын Медеуге, Көктөбеге апарып, Алматыны армансыз 
аралатты. (Зат есімдерді тауып,жасалуына талдайды)

ә) Зат есім туралы түсіндіремін.(слайдтар көрсетіледі)
IV. Сынып жұмысы.
а) 79-жаттығуды, 80-жаттығуды тақтаға орындатамын.4 оқушы 

орындайды.
ә) 80-жаттығуды 2 оқушы ауызша орындайды.
б) Сурет бойынша мәтіндерді таңдай отырып, ойтолғау жазады.
в) 2 оқушы тақтаға фонетикалық талдау жасайды. Жақып, 

Бурабай.
2 оқушы тақтаға морфологиялық талдау жасайды.
   Аман құс үнінен оянып кетті.Ол-Беріктің отары.
г) Көру диктантын жаздырамын, жалқы есімдерді тауып, астын 

сызады.

       Ықылас пен Жасыбай,
       Ыдыстарын тасымай,
       Ырыскүлден үлгі алмай,
       Ынтасыз жүр тілді алмай.
V. Сергіту сәті.
а) Орындарынан тұрып, 1 жалқы есім, 1 жалпы есім атап 

шығады.
VI. Бекіту.
       Ережесі                                                              Сұрақтары
                                              
                                              
     
   Құрамына қарай                                                                               Түрлері
VII. Үйге тапсырма.
1.77-жаттығу, 1-тапсырма. 81-бет.
2. Ереже оқып келу.
VIII. Бағалау.

М.ТЛЕКЕЕВА,
«Қ.Орымбетов атындағы 

орта мектеп» КММ.
Алматы облысы,

Еңбекшіқазақ ауданы,
Қаракемер ауылы

ҚАЙТАЛАМА ҚОС СӨЗДЕР. 
ҚОСАРЛАМА ҚОС СӨЗДЕР

Мақсаты: бір түбірдің қайталануы мен екі түбірдің 
қосарлануы арқылы жасалған қос сөздер туралы түсінік беру.
Қос сөздерді сөйлем ішінен таба білуге, түрлерін ажырата білуге 
үйрету. Оқушылардың логикалық ойлау қабілеттерін дамыту. 
Тапқырлыққа, ізденімпаздыққа, көшбасшылыққа тәрбиелеу.

Күтілетін нәтиже: қайталама және қосарлама қос сөздердің 
жасалу жолын біледі, сөйлем ішінен табуға, бір-бірінен ажырата 
білуге дағдыланады.

Типі: жаңа білімді меңгерту сабағы.
Әдіс-тәсілі: сұрақ-жауап, ойын, көрнекілік, ой козғау, жарыс, 

«аквариум» әдісі.
Көрнекілігі: сызбалар, топтамалар, бағдаршам.
Сабақ барысы: 
І. Ұйымдастыру кезеңі. Психологиялық дайындық.
ІІ. Өткенді пысықтау кезеңі.
- Балалар, сендер аквариумның не екенін білесіңдер ғой, иә? 

Онда не болады? Балық қандай? Алтын балық ше? Сол алтын 
балық сияқты болғыларың келе ме? Ол үшін сендер қойылған 
сұрақтың ешқайсысына мүдірмей жауап берулерің керек. 
(Оқушылар тақтаға    шыққан    оқушыларға    өткен    сабақтар    
бойынша сұрақтар қояды)

ІІІ. Мақсат қою кезеңі. 
- Алдыңғы сабақта не өттік?
- Қос сөздер деген не?
- Қос сөздер қалай жазылады?
- Қандай қос сөздерді білесіңдер?
- Тақтадағы сөздерге назар аударайықшы.
- Не байқадыңдар?
- Олар қалай жасалған?
- Иә, сендер бүгінгі сабақтың тақырыбын өздерің айтып 

тұрсыңдар. Бүгінгі тақырып: «Қайталама қос сөздер. Қосарлама 
қос сөздер».

- Ал, бұл сабақта біз нені үйренеміз?
- Бұл сабақта біз сендермен қайталама қос сөздер мен қосарлама 

қос сөздерді сөйлем ішінен табуға, олардың түрлерін ажырата 
білуге, жай сөздерді қос сөздерге айналдыруды үйренеміз.

ІV. Жаңа білімді меңгерту кезеңі.
Дәптерге күн ретін, сабақтың тақырыбын жазу.
Дәптерімізді ашамыз,   Түп-түзу боп отырып,
Қолға қалам аламыз,    Көркем жазу жазамыз.
Оқулықпен жұмыс. 1-жаттығу. Өлеңді оқып, қос сөздерді 

көшіріп жазу. Сылдыр-сылдыр, сыбдыр-сыбдыр, күрт-күрт, 
сырт-сырт, жалп-жалп, бұрқ-бұрқ.

- Қос сөздер қалай жасалған?
- Осыдан қандай ереже шығарамыз?
Бір түбірдің екі рет қайталануынан жасалған қос сөздер 

қайталама қос сөздер деп аталады.

Зат есім

«Сыңарым қайда?» ойыны.
Алуан-алуан                                             жолақ-жолақ
Кір-кір     өрім-өрім
Ала-ала    жиі-жиі
Оқтын-оқтын    түрлі-түрлі
Тоз-тоз    лас-лас
Топтамалармен жұмыс.
№1. Мағынасын салыстыр: бір қор қой, қора-қора қой.
№2. Мағынасын салыстыр: бір шелек сүт, шелек-шелек сүт.
№3. Мағынасын салыстыр: бір қап астық, қап-қап астық.
№4. Тыныс белгісін қой: Сен «көс көс» деп айқайласаң түйе 

қасыңа жетіп келеді.
Сергіту сәті. «Егемен ел» әнін орындау.
2-жаттығу. Өлеңді оқып, қос сөздерді теріп жазу.
Айдын-шалқар,  бақша-жай,  үлкен-кіші,  күндіз-түні,   кір-

қожалақ,  алкам-салқам, садыр-салақ.
- Қос сөздер қалай жасалған?
- Осыдан қандай ереже шығарамыз?
Екі  түрлі  түбірден   қосарланып   жасалған  қос  сөзді  қосарлама  

қос сөздер дейді.
V. Білімді бекіту кезеңі.
Қатар бойынша жарыс («екі жұлдыз, бір тілек» бірін-бірі 

бағалайды) 1-қатар-қос сөзі бар мақал-мәтел айту, 2-қатар-қос сөзі 
бар жұмбақ айту, 3-қатар - қос сөзі бар өлең оқу.

Терме диктант. 
Қайталама қос сөздер: үйір-үйір, қарқ-карқ, жылт-жылт, 

әлсін-әлсін, тұра-тұра.
Қосарлама қос сөздер: ата-ана, бала-шаға, анда-санда, ыдыс-

аяқ, айқыш-ұйқыш.
 - Бүгінгі сабақ түсінікті болды ма, жоқ па, нені түсіндік, 

нені түсінбедік? Өз ойымызды алдымыздағы стикерге жазып, 
бағдаршамның тұсына жапсырамыз.

VІ. Бағалау. Оқушылардың сабаққа қатысуларын талдау, 
бағалау, мадақтау.

VІІ. Үйге тапсырма беру.

Сыныптан тыс шара

Б.ҚАЛИЯҚБАРОВА,
№ 34 негізгі орта мектеп.

Қарағанды облысы,
Қарқаралы қаласы,
Сарыобалы ауылы

СЕН БІЛЕСІҢ БЕ?                             
(5-9-сыныптар аралығындағы сайыс) 

Мақсаты: жас жеткіншектер бойына халкының салт-дәстүрін, 
қадір-қасиетін сіңіріп, өз ана тілін жетік меңгеріп, ұшқыр да шешен 
сөйлеуге баулу. Сандар ұғымына байланысты қастерлі түсініктер. 
мен қағидаларды дәріптеу. Ақын Қасым Аманжолов ағамыздың 
өлеңдерінен үзінді оқып,тәрбиелік мәнін өмір жолына азық ету.

Көрнекілігі: қанатты сөздер жазылған плакаттар.
Ұйымдастыру: әр сынып топ болып бөлініп отырады. Топ 

басшысын сайлайды, топқа ат қояды. Таныстыру, ұран айту.
Жүргізуші: - Армысыздар, ардақты көрерменім,
  Көрсетеді өнерін өрендерім.
  Сайысқа келіп қалдық қадам басып,
  Алдыменен алайық амандасып.
  Армысыздар бүгінгі кеш куәсі, 
  Тіл мерекесін тойлауға ел жиналды.
   Рұқсат болса бастайын осы кешті 
  Әр сынып таныстыршы енді өзіңді.
Сыныптар топ мүшелерін таныстырады.
Жүргізуші: -Еліміз егемендік алып, мемлекет ретінде өзін 

әлемге танытып, өркениетке бағыт алған кезде, ұрпақ тәрбиесі, 
тіл мәселесі жоғары тұр. Осыған орай «Тілдер апталығының он 
күндігіне» байланысты жас ұрпақтар сайысқа келіп отыр.

Тыңдаңыздар, тыңдаңыздар! 
Босқа қарап тұрмаңыздар.
«Сыныптар сайысы» басталды, 
Қызықтан тыс калмаңыздар,-
деп сайысымызды бастаймыз. Ол үшін сайысымыздың әділ 

бағасын беретін қазылар алқасын сайлап алайық.

Сайыс 6 кезеңнен тұрады. Әр сайыс 10 ұпаймен бағаланады. 
І кезең. «Салт-дәстүрді білеміз бе?» 
II кезең. Жұмбактар сайысы.
III кезең. Мақал-мәтел сайысы.
IV кезең. Қасиетті сандар:
V кезең. Қасым атамыздың өлеңдерін табу.
VI кезең. Көрермендер сұрағы.
I кезең.  Қазақ жері көп шекті қасіретті,
  Қазақ жері өнерлі, қасиетті. 
  Қазақ дейтін халқымыз 
  Өзге ұлттай біздің де
  Бар дәстүр мен салтымыз,-
деп 1-кезеңімізді бастаймыз. Әр сынып дайындап әкелген, 

қазақтың бір салт-дәстүрінен үзінді көрсетеді.
II кезең.  «Мықты болсаң шешіп көр»,-деп аталады. Жұмбақтың 

шешуін үш тілде айтулары керек.
5-сынып.  Бірде селдір жабағы
  Бірде теңбіл жабағы.          (бұлт, тучи, сlouds)
  Таңдайлары тақылдап   
  Шулайтын кім шалшықта  
  Бірін-бірі мақұлдап.    (бақа, лягушка, frog)
  Сөз ұққыш
  Қос тұтқыш.                        (құлақ, уши, ear)
6-сынып.      Суда-көлік, 
  Құмда-өлік.                          (қайық, лодка, boat)
  Өзі тұрғанымен мелшиіп 
  Жып-жылтыр жүзіне  
  Кетеді ел сиып.                   (айна, зеркало, mirror)
7-8 сынып.  Шыңда бар орман
  Құсы жоқ қонатын.
  Тек қана қолмен
  Шөбі көп оратын.               (шаш, волосы, hair) 
  Қос жиек,
  Ортасы ақ сүйек.      (ерін, губы, lip)
9-сынып.       Бұтаға ілген үлбіршек 
  Іші нәрлі қызыл сөл.
  Теріп алып үлгерсең.   
                 (бүлдірген, клубника, strawberry)
   Жаңалықты үн-түнсіз таратады,

  Барша жұртты бір өзіне қаратады.
                           (газет, газета, newspaper)
III кезең. «Жалғасын тап» Сөздік қорымызды байытып, әдепті 

де сыпайы сөйлеуге үйрететін халық ауыз әдебиетінің қай түрі?
- Әрине. Мақал-мәтелдер. Ендеше мақал-мәтелдің жалғасын 

тауып көріңдер.
5-сынып. Игі істің басы.... (тіл) 
6-сынып. Халық тілі... (қайнар бұлақ)
Жылы сөз жүректің...(кілті) 
Шешен тіл...  (инеден де өткір)
Ат жүйрігі-қасқа...(тіл жүйрігі басқа) 
Құлақ екеу, тіл жалғыз...
(аз сөйлеп, көп тыңдаңыз)
7-8-сынып.    Сүйдірген де тіл,      (Күйдірген де тіл) 
9-сынып. Ине көзінен сынады... (Шешен сөзінен сынады)
Қос тіл... (қос қанатың) 
Сөз жүйесін тапса...(Мал иесін табады)
Мақтаған жеткізер...(шаққан өлтірер) 
Көп сөйлесең тақылдақ дер...(сөйлемесең ақымақ дер)
IV кезең. «Қасиетті сандар» 
Сандарды қадірлеу, қасиетті санау көне замандардан басталды.

Жас ұрпақты тәрбиелеуде, қазақ шежіресін үйретуде бұл 
қасиетті ұғымның үлесі үлкен болған. Қазіргі сайысымыз осы 
қасиетті сандарға байланысты болмақ. Әр сынып өз сыныбының 
сандарының қасиетін ашпақ.

5-сынып. «Бес қатерді атаңыз». От, жау, борыш, ауру, сөз.
6-сынып. «Алты парызды» атаңыз. 
Бір-біріне сәлем беру- парыз. 
Сұрағанына жауап беру-парыз,
Ауырып қалса көңіл сұрау-парыз,
Қайтыс болса-жерлеу парыз.
Шақырса-бару парыз.
Кеңес сұраса-ақыл қосу-парыз.
7-8-сынып. «Жеті жоқты» атаңыз.
Жерде өлшеуіш жоқ, 
Таста тамыр жоқ, 
Аллада бауыр жоқ, 
Жылқыда өт жоқ. 
Аспанда тіреуіш жоқ, 

Тасбақада талақ жоқ,
Аққуда сүт жоқ,
9-сынып. «Тоғыз жауды» атаңыз. 
Жаман болса-жақын жау, 
Шабан болса-атың жау, 
Тебеген болса-биең жау, 
Жымысқы болса-жиен жау, 
Шайпау болса-әйел жау, 
Тартыншақ болса-түйең жау, 
Күнде келсе-күйеу жау, 
Тіл алмаса-ұлың жау,
Арсыз болса - қызың жау.
V кезең. «Жалғасын тап».
Сен неткен бақытты едің, келер ұрпақ,
Қараймын келбетіңе мен таңырқап,-
деп келешек ұрпағына мол сенім артқан, дауылпаз жерлес 

ағамыз Қасым Аманжоловтың өлеңдерінен үзінді оқимын.
Жалғасын жалғастырып, қай өлеңі екенін табу керек. 

5-сынып.
«Сен-фашистсің, мен-казақпын» 
Егер де мен түссем қолға,         
Қамар ең-ау темір торға         
Олай болмай, бұлай болды        
Біздің бақыт, сіздің сорға...         
    «Жетпіс пен жеті»
     Келіп жетті мектепке
    Жамырады жас өмір.
     Келер заман шуындай
    Сонда естілді бір дүбір...
6-сынып.
           «Жанна»
Нажағайдай жалт беріп,
Жарқылдайды жанары.
Санасына тап келіп,
Әрбір ойдың хабары...
    «Қызғалдақ»
    Өртенген үй жұртында
    Қып-кызыл боп желбіреп, 
    Қалай өстің сен мұнда?

    Нендей сыр бар, нендей сый?
7-8 сынып.
«Қырман басы топ бала»
Қырман басы топ бала
Айлы жарық түн еді.
Бірі шырқап ән салды,
Бірі жарқын күледі...
    «Қарағанды»
   Ол жердің тоңы алтын,түгі торқа,
   Қанша алсаң қазынасы түспес орта.
   Өшпейтін өміріңе от береді
   Жігіті ол жердің салсаң колқа...
9-сынып. 
«Қазақстан»
Көк құрыштан құйылғандай бір елміз,
Әрі биік, әрі кеңбіз, тереңбіз. 
Әніміз бар асқақ жалау сықылды
Көтерілсе-тік көтерер жұртымды...
   «Балхаш»
   Өзгеріпсің таңғажайып,
   Құшағыңды еркін жайып. 
   Сәулетті үй, сәнді сарай,
   Көз тойғысыз қарай-қарай...
VI кезең. «Көрермен сауалы» 
Ақыл, білім, ұстазда
Сөз беремін ұстазға.
Бізде қызық ойын бар
Барлығың ден қойыңдар
Қандай сауал болса да,
Шешімін таппай қоймаңдар,-дегендей келесі кезекті көрермен 

сұрақтарына береміз. Қай сынып сұраққа дұрыс жауап берсе,өзінің 
қанжығасына 10 ұпайды байлайды. Ендігі сөз кезегін әділ-қазылар 
алқасына береміз. Жеңімпаз сыныпты алғыс хатпен, жүлделі 
сыйлықтармен марапаттау.  

Ш.МАЛЬШУБАЕВА,
       Қалижан Бекқожин атындағы

  №12 жалпы орта білім беру мектебі.
Павлодар қаласы

СӨЗ МЕРГЕН                                         
(Танымдық сайыс)

Мақсаты: оқушылардың ана тіліне деген сүйіспеншіліктерін 
арттыру. Ана тілінің қадір-қасиетін біліп, көркемдігін сезініп, 
сөз құдіретін түсінуге баулу. Ойлау қабілетін, тіл байлығын 
дамыту. Мемлекеттік тіл мәртебесін көтеруге ат салысуға шақыру. 
Тапсырмалар слайд арқылы беріледі.

Жүргізуші: - Сүйемін туған тілді, ана тілді,
                      Бесікте жатқанда-ақ берген білім.
                      Шыр етіп жерге түскен минутымнан
                      Құлағыма сіңірген таныс үнін – 
демекші, тіл - әр халықтың ұрпақтан ұрпаққа жалғасып келе 

жатқан қасиетті құралы. Оны әр уақытта аялап, шұбарламай 
кейінгіге жеткізу – біздің борышымыз. «Сөз мерген» атты 
танымдық сайысқа қош келдіңіздер.

Жүргізуші: - Туған тілде сыры терең жаным бар,
                     Туған тілде әнім менен сәнім бар.
  Туған тілім тіл болудан қалса егер,
  Жүрегімді суырып-ақ алыңдар, - 
дей келе өзінің туған тілін жан-тәнімен жақсы көретін, баба 

рухынан, тілінен нәр алып, сусындап жүретін жалынды қыз, 
жігіттерімізді ортаға шақырайық.

Бүгінгі ойынымызға қатысатын оқушылармен таныс 
болыңыздар.

Жүргізуші: - Сайысымыз 3 белестен тұрады:
1-белес. Мықты болсаң, тауып көр. (Тұрақты тіркестердің 

мағынасын табу).
2-белес. Жүйрік болсаң, озып көр. (Мақал-мәтелдер құрастыру).
3-белес. Ойлы болсаң, озып көр. (Сөздердің мағынасын ашу).
Жүргізуші: - Бүгінгі сайысымызды бастамас бұрын бір сәт 

ұлылардан қалған ойлы сөздерге құлақ салайық.

«Анамыздың ақ сүтімен бойымызға дарыған тілімізді 
ұмыту – бүкіл ата-бабамызды, тарихымызды ұмыту»  Бауыржан 
Момышұлы.

«Әрбір саналы, мәдениетті азаматқа ана тілі мен сол ана 
тіліндегі әдебиеттің қадірін білмеу – мәдениетсіздік»  Мұхтар 
Әуезов.

«Түрлі-түрлі байлық бар. Солардың таңдауын берсе, мен тіл 
байлығын таңдар едім. Өйткені тіл байлығы – бәрінен де сенімді 
байлық»  Ғабит Мүсірепов.

«Тіл деген – бізге өткен дәуірлерден қалған асыл мұра. Ол тіл 
атамыздың ақылынан, анамыздың сүтімен жаралған. Қазақтың өз 
тілі – қазақ үшін алтын бесік»  Шерхан Мұртаза.

Жүргізуші: Құрметті оқушылар! Тіл – халықтың тарихы, тіл 
– ұлттық қазына, тіл – біздің намысымыз, арымыз, байлығымыз, 
барымыз демекпін.

Бүгінгі ойынымыздың сарапшылармен таныс болыңыздар.
Жүргізуші: - Ойынымыздың бірінші белесі «Мықты болсаң, 

тауып көр» деп аталады. Бұл белестің шарты бойынша ойыншылар 
берілген сөздерден тұрақты сөз тіркестерін құрастырып мағынасын 
ашып айтып беру керек. Бірінші белесімізді бастайық.

1-тапсырма.        
Сиыр
Қой

      Лақ                           Шөп  (Қой аузынан   шөп алмас – жуас)
Түйе
2-тапсырма.
Жіп
Құрық
Бау                                   Ұзын  (Құрығы ұзын – билігі күшті)
Жол
3-тапсырма.
Бас
Көз                                    Кір (Тырнақ астынан кір іздеу –                     

Тырнақ                                                бәле іздеу)
Аяқ
4-тапсырма.
Он бес
Жиырма                       Тамыр  (Алпыс екі тамыры босады - 
Алпыс екі                                               елжіреп, мейірімі түсті)

Отыз төрт
5-тапсырма.
Сақал
Шаш 
Бас                                       Сипау  (Сақал сипап қалу – алдану)
Бет
6-тапсырма.
Көз
Ай                                     Оқ  (Сөзі мірдің оғындай - өткір сөз)
Сөз
Тас
7-тапсырма.
Биік
Ұзын                      Жіп  (Қысқа жіп күрмеуге келмейді - 
Қысқа                                            кедейлік)
Аласа
8-тапсырма.
Торғай
Түйе
Қарға                       Жапырақ    (Түйенің танитыны 
Ешкі                                     жапырақ – білетіні бір-ақ нәрсе)
9-тапсырма.
Қайшы
Бәкі                                    Жүзі    (Ұстараның үстінде отыр - 
Ұстара                      өте қиын жағдайда болу)
Пышақ
10-тапсырма.
Өкпе
Реніш
Қуаныш                       Қазан    (Өкпесі қара қазандай -
Шаттық                                     реніші таудай)
Бүгінгі «Сөз мергеннің» қоржынына қосар сөзіңіз.
Жүргізуші: - Ойынымыздың екінші белесі «Жүйрік болсаң, 

озып көр» деп аталады. Бұл белесте «Сөздің көркі – мақал» 
демекші берілген сөздерден мақал немесе мәтел құрастырасыздар.

Мақал-мәтелдерді сүйіп оқып, көңілдеріңізге тоқып 
жүрсеңіздер сөздік қорларыңыз байып, сөйлеген сөздеріңіз сұлу, 
әсерлі шығады демекпін.

(Мақал-мәтелдер құрастыру).

1-тапсырма.
Ауыз
Көз
Құлақ                                Қол   (Көз қорқақ, қол батыр).
Мұрын
2-тапсырма.
Адам
Тағам                               Жеті   (Жеті жұрттың тілін біл,
Жұрт                               Жеті түрлі білім біл).
Өнер
3-тапсырма.
Қас
Дос
Аға                                               Дау   (Досы көпті жау алмайды,
Іні                                             Ақылы көпті дау алмайды).
4-тапсырма.
Ақылдылық
Татулық
Тапқырлық                                  Бақыт   (Татулық – табылмас 
Өжеттілік                                                             бақыт).
5-тапсырма.
Жігіт
Батыр                              Ыстық    (Отан оттан да ыстық).
Отан
Киім
6-тапсырма.
Үй
Мектеп                       Теңіз  (Мектеп – кеме, білім – теңіз).
Дала
Қора
7-тапсырма.
Дәптер
Кітап
Бала                                         Бұлақ    (Кітап – білім бұлағы).
Әке
8-тапсырма.
Ақылдасу
Кеңесу                           Тон   (Кеңесіп пішкен тон келте 
Сөйлесу                                                            болмас).

Сыйласу
9-тапсырма.
Жаз
Қыс                                           Ойла   (Қыстың қамын жаз ойла).
Көктем
Күз
10-тапсырма.
Білім
Ақыл                            Тас   (Ақыл – жастан,                              
Талап                                     асыл – тастан).
Жігер
Жүргізуші: - Ойынымыздың үшінші белесі «Ойлы болсаң, озып 

көр» деп аталады. Бұл белестің шарты бойынша сіздерге 5 сөз 
беріледі. Сол сөздердің мағынасын түсіндіріп берулеріңіз керек.

1-сөз. Күлдіреуіш 
* Үй-жайға байланысты атау.
* Қолөнер бұйымдарына байланысты атау.
* Өсімдік атауы.
* Ыдыс атауы.
Күлдіреуіш – үш-үштен немесе төрт-төрттен айқастырылып 

шаңырақ кепілдігіне бекітілген име ағаштар. Күлдіреуіш түндік 
киізді көтеріп тұрады.

2-сөз. Абыз
* Тағамға байланысты атау.
* Құрал-жабдыққа байланысты атау.            
* Өсімдік атауы.
* Адамға қатысты атау.
Абыз – білгір, көреген адам. 
3-сөз. Көгілдір
* Мал шаруашылығына байланысты атау.
* Жануарларға байланысты атау.              
* Тағамға байланысты атау.
* Ұлттық ойындарға байланысты атау.
Көгілдір – аққудың баласы.
4-сөз. Торта
* Мал шаруашылығына байланысты атау.
* Үй-жайға байланысты атау.                             
* Тағамға байланысты атау.
* Қару-жараққа байланысты атау.

Торта – сары майды еріткенде, ыдыстың түбінде қалатын тұнба 
қалдық.

5-сөз. Шақа
* Киім-кешекке байланысты атау.
* Ыдыс атауы.                                                        
* Салт-дәстүрге байланысты атау.
* Адамға байланысты атау.
Шақа – жаңа туған нәресте, жас сәби.
Жүргізуші: - Бүгінгі ойынымыз да өз мәресіне келіп жетті. 

Ойында өздерінің білімділігін, тапқырлығын, шешендігін сынға 
салып, өз өнерін танытқан ойыншыларға үлкен алғыс айта 
отырып жеңімпазға «Сөз мергені» деген атақты беру үшін ортаға 
сарапшыларды шақырамыз.

- Қымбатты оқушылар! Өзінің байлығы, сұлулығы және 
икемділігі жағынан дүние жүзіндегі озық тілдермен теңдесе алатын 
ана тіліміз бар екендігін ұмытпаңыздар. Ана тілінің көсегесін 
көгертіп, мәртебесін өсіру, баянды ету ендігі жерде өздеріңізге 
байланысты. Оқу-білім, еңбек жолында ана тілінің қамқоры бола 
біліңіздер. Тіл болашағы мына сіздердің де қолдарыңызда!

Қызықты грамматика
Шылауларды жаза білеміз бе?

1. Аз ғана сөзі неге бөлек, азғантай сөзі неге бірге жазылады?
2. Үндестік заңына бағына жазылатын қандай шылаулар бар? 

Асты сызылған сөздер неге бұлай жазылады?
Бір-ақ секіріп шығам деп,
Бір-ақ қарғып түсем деп, 
Мертігеді, жатады.                         (Абай)
Бірақ апасының ауылы жаяу баратын жер емес. (С.Мұқанов).
4. Екі сөзден бірігіп барып жазылатын шылауды кім жазып бере 

алады? Ол қандай екі сөзден біріккен?
5. Дефис (-) арқылы жазылатын шылаулардың көбінесе қай 

түрі?
6. Қай шылау қандай жағдайда түбірмен бірге жазылады? 

Мысал жазып көрсетіңдер.
7. Оқыған деген сөзге табыс септігін және соған ұқсас демеулік 

шылауын тіркеп екі сөйлем жазыңдар, жазылуын түсіндіріңдер.
8. Өздерің білетін -ақ, -ай, -мыс, -ды, -дан басқа тағы қай 

шылаулар дефис (-) арқылы жазылады? 

Оқушы шығармашылығы

Н.МАҒАЗБЕКОВ,
Шәкәрім атындағы облыстық 
дарынды балаларға арналған 

үш тілде оқытатын 
мамандандырылған 

мектептің 11 «Б» сынып 
оқушысы.

Шығыс Қазақстан облысы,
Семей қаласы

ӘЛЕМДІК ӘДЕБИЕТ КӨГІНДЕГІ 
МҰХТАР ӘУЕЗОВ

Қазақ әдебиеті тарихында өзінің шығармаларымен, зерттеу 
еңбектерімен, алып келген тың жаңалықтарымен ойып тұрып 
орын алған жазушыларымыздың бірі - Мұхтар Әуезов. Менің 
сүйікті жазушыларымның бірі ғана емес, бірегейі. Неге десеңіз, 
жазушы шығармаларын қызыға оқи отырып, менің әдебиетке 
деген құлшынысым одан әрі арта түсті. М.Әуезов өз өмірінің 
жарты ғасырға жуық мөлшерін Абай атамызды танып-білумен, 
зерттеумен өткізді. Абай Құнанбайұлы туралы жазған «Абай 
жолы» роман-эпопеясы қазақ прозасын шарықтау шегіне жеткізді. 
Бұл роман арқылы біз Абай атамызды жақынырақ танып, ұлы 
ақын, данышпан ретінде ғана емес, халқының қамқоры, жанашыры 
ретінде де тани білдік. 

Тарихтың әлі сарғайып үлгермеген қатпарлы парақтарына үңіліп 
қарасақ Мұхтар Әуезов Абай Құнанбайұлын небәрі 5 жасында ғана 
өз көзімен көрген. Ол кезде Абай атамызды дұрыс танып-білмесе де, 
жастайынан Абайды өз көзімен көріп, қасында болған адамдардың 
қолында өсті. Сол адамдар арқылы ақын атамызды жақынырақ 
танып өлеңдерімен, шығармаларымен сусындап өсті. М.Әуезов 
өз сөзінде «Қазақ жазушыларынан, әрине, Абайды сүйемін. Менің 
бала күнімнен ішкен асым, алған нәрімнің барлығы да Абайдан»-
деген болатын. Бұл сөздерден Әуезовтің Абай шығармашылығының 

ұлы қайнар бұлақтарынан нәр алғаны, сонымен қатар білім, 
тәлім-тәрбие алғандығы айқындалады. Сол замандағы халықтың 
басына түскен ауыртпалықтар, қиыншылықтар туралы кітап жазу 
мақсатымен алғашқыда М.Әуезов «Абай» деген атпен екі кітаптан 
тұратын, одан кейін мұның жалғасы болып көлемді «Абай жолы» 
роман-эпопеясын жазды. Мұхтар Әуезовтің бұл еңбегі еш кетпей 
алғашқы екі кітаптан тұратын «Абай» романы үшін 1949 жылы 
КСРО мемлекеттік сыйлығы беріліп, 1959 төрт томдық «Абай 
жолы» роман-эпопеясы үшін Лениндік сыйлық лауреаты атанды. 
Роман-эпопея дүние жүзі халықтарының 116 тіліне аударылып, екі 
жүз томдық «Әлем әдебиеті кітапханасы» топтамасында екі том 
болып басылды. Дана Абайдың қазақ халқының рухани ұстазы, 
ақын, кемеңгер, ойшыл, данышпан ретінде танылып, әлемдік 
көркем ойдың алтын қазынасына айналуы оның өз мұрасы ғана 
емес, сонымен бірге М.Әуезовтің «Абай жолы» роман-эпопеясы 
арқылы жүзеге асты. 

«Абай жолы» қазақ әдебиеті тарихындағы тұңғыш роман-
эпопея. Бұл романда Абай өмір сүрген дәуірдегі қазақ қоғамының 
шындығы барынша кең көрсетілген. Халықтың болыстардан, 
патша үкіметінен, байлардан көрген зорлық-зомбылығын көріп 
шыдап тұра алмаған Абай мен оның ет жақын жолдастарының, 
достарының істеген істерін, жасаған қимылдарын бәрін- бәрін 
шебер, шынайы суреттеген. Мен бұл романды оқыған соң өзіме 
көп ой түйдім, өмірге деген көзқарасым өзгерді. Біз Абай жолы 
роман эпопеясы арқылы М.Әуезовпен Абайдың рухани үндестігін 
байқай аламыз. Абай мұрасы Әуезов шығармашылығана әсер етті. 
Абай мен Мұхтар бір-бірімен үндес, жақын. Абай Құнанбайұлы 
ойшыл, философ, сазгер, аудармашы екені рас, бірақ, ең алдымен, 
ұлы ақын, классик ақын. Ал Мұхтар Әуезов шебер прозаик 
суреткер, драматург ретінде ақынға жақын. Жазушы эпопеяда 
Абай бейнесін көркем суреттей білген. Абайдың көркемдік 
бейнесін жасауға ақынның өз өлеңдерінің көп көмегі тиген. Абай 
халық қиялында қаншалық биік сатыда тұрса, роман оның көркем 
бейнесін соншалық жоғары деңгейде көрсетеді.  

Мұхтар Әуезов қаламынан 30-дан аса драмалық шығармалар 
туды. Әуезов драматургиясында трагедия да, комедия да, драма 
да кездеседі. Солардың бірі –«Еңлік Кебек» пьесасы. Бұл пьесада 
жазушы екі ғашықтың заманындағы ескі рулық феодалдық әдет-
ғұрып шырмауына түсіп, бір-бірімен қосыла алмай арманда 

кеткендері туралы айтылады. «Еңлік-Кебек» пьесасы қазақ 
әдебиетінде драматургия саласының пайда болғандығын әйгіледі. 
Бұл пьесаны жазған кезде Мұхтар Әуезов небәрі 21 жаста 
болатын. Мұхтар Әуезов атындағы қазақ академиялық драма 
театры М.Әуезовтің «Еңлік-Кебек» пьесасымен тұңғыш рет 
қазақ театр өнерінің шымылдығын ашты. Мұхтар Әуезов кейбір 
шығармаларын басқа да ақын-жазушылармен бірігіп жазған. 
Мысалы Л.Соболевпен бірге «Абай» пьесасын жазған. Бұл пьесада 
Абайдың өмірінің соңғы кезеңдері қамтылған. Әуезов пьесалары 
қазақ әдебиетінің алтын жамбыдай қымбат, асыл шығармалары- 
біздің ұлттық мақтанышымыз. 

Қорытындылай келе, Абай мұрасынан нәр алған Мұхтар 
Әуезов қазақ әдебиетін әлемге паш етіп, өзінің есімін мәңгі 
әлемдік әдебиет алыптарының қатарына қосты. Ал «Абай жолы» 
роман-эпопеясы болса дүниежүзілік әдебиеттің қатарында адамзат 
рухани байлығының алтын қазынасына қосылды. Бұл роман-
эпопея-қанша рет қайталап оқысаң да ешқашан қадір-қасиетін 
жоймайтын мәңгілік асыл қазынамыз болып қала береді. 

Қызықты грамматика

«Лото» ойыны
Бастаушы ойынға қатысушыларға төмендегідей карточка 

үлестіріп беріп, клеткадағы нөмірлерді атайды. 

               1                2               3               4

Бала көңілдің 
гүлі, көздің нұры.

Тәні саудың-жаны 
сау.

Нөсер алдында 
нажағай ойнар.

Жері байдың елі 
бай.

               5               6               7               8

Қотыр қолдан 
жұғады.

Сәуір болмай, 
тәуір болмас

Ананың сүті-бал. Жер тоймай, ел 
тоймайды.

              9             10               11             12

Шегірткеден 
қорыққан егін 
екпес.

Ерлі-зайыпты 
тату болса, 
шырағы жанар.

Қыстың қамын 
жаз ойла.

Балық жеген ет 
сұрамайды.

Тиімді әдіс - баршаға ортақ

А.ШАКИНА,
«С.Сейфуллин атындағы 

гимназия» КММ.
Қарағанды облысы,

Сәтбаев қаласы

ШАРШЫ ТОП АЛДЫНДА 
СӨЙЛЕУ МӘДЕНИЕТІ                                         

(Соңы. Басы өткен нөмірде)

«Ділмарлар» тобы. Абыз жүз жиырма жасқа келіп отырған 
шағында, Әсер би көрісе кеп былай деген екен:

– Е, Абыз, жасыңыз келіп қалды. Абыз айтушы еді деп айтып 
отыратын бір сөз айтыңызшы, – депті. Сонда Абыз былай дейді:

- Ата-ананың қадірін
Балалы болғанда білерсің.
Ағайынның қадірін
Жалалы болғанда білерсің.
Балалықтың қадірін
Саналы болғанда білерсің. 
Асыл менен жасықты
Бағалы болғанда білерсің.
Бостандықтың қадірін
Жабылғанда білерсің.
Қалтаңдағы ақшаңды
Қағылғанда білерсің.
Денсаулықтың қадірін
Ауырғанда білерсің.
Ақ бекетіңнің қадірін
Қан кеткенде білерсің.
Ақ білектің қадірін
Әл кеткенде білерсің.
Жиырма бестің қадірін
Жас өткенде білерсің.
Қара көздің қадірін

Нұр кеткенде білерсің.
Татулықтың қадірін
Дос кеткенде білерсің.
Жақсы әйелдің қадірін
Өлгенінде білерсің.
Жақсы туыс қадірін
Көмгенінде білерсің.
Аяқ-қолдың қадірін
Ақсағанда білерсің.
Отыз тістің қадірін
Қақсағанда білерсің.
Қызыл тілдің қадірін
Тоқтағанда білерсің.
Білгеніңді сөйлеп қал,
Білгендерден ғибрат ал!
- Балалар, сайысымыздың екінші кезеңіне келейік. Қой жылы 

«қой үстіне бозторғай жұмыртқалаған жыл» болды. Ендеше осы 
жыл қандай оқиға, жаңалықтарымен ерекшеленді?

- Дұрыс айтасыңдар, Қазақ хандығына 550 жыл толды. Керей 
мен Жәнібектің Шу мен Талас өзендерінің арасындағы аймаққа 
орналасып, қазақтың туын көкке көтергеніне 550 жыл толды. 
1941-1945 жылдардағы Ұлы Отан соғысындағы Жеңістің 70 
жылдық мерейтойы. Осы тақырыпта сөз сөйлеу үшін шешенге 
мына талаптар қойылады:

1. Тілдік қабілеті мол, сөздің табиғатын түсіне білуі.
2. Білімді, үнемі ізденіп, жан-жақты жетілуі.
3. Шыншыл, шындық негіздеріне сүйену.
4. Нақты, деректі сөйлеуі. Білмейтін нәрсені айтпауы.
5. Жинақылық, киімі, өзін ұстауы, қол қимылдары сөз 

мазмұнымен үйлесуі.
6. Аңғарымпаздық, тыңдаушысын бақылап, көңіл-күйді 

ажырата білуі, адамгершілігінің жоғары болуы.
 

Топтар «Шешендер»
«Қазақ хандығына 
550 жыл»

«Ділмарлар»
«Ұлы Отан 
соғысының 
аяқталғанына 
70 жыл»

«Билер»
«Қазақ 
тілі – 
менің 
тілім»

Шешенге қойылатын 
талаптар

1 Тілдік қабілеті мол, 
сөздің табиғатын 
түсіне білуі.

2  Білімді, үнемі ізденіп, 
жан-жақты жетілуі.

3  Шыншыл, шындық 
негіздеріне сүйену.

4 Нақты, деректі 
сөйлеуі. Білмейтін 
нәрсені айтпауы. 

5 Жинақылық, 
киімі, өзін ұстауы, 
қол қимылдары 
сөз мазмұнымен 
үйлесуі. 

6 Аңғарымпаздық, 
тыңдаушысын 
бақылап, көңіл 
күйді ажырата білуі, 
адамгершілігінің 
жоғары болуы. 

 
 Қызықты грамматика

«Кім болғыларың келеді?»
(ойын)

Ойынға қатысушыларға бастаушы төмендегідей тапсырма 
береді:

-Ғылымның, техниканың, мәдениеттің, халық шаруашылығының 
салаларындағы өздерің ұнатып қалаған түрлеріне байланысты 
термин-тіркестер ойлап жазыңдар. Оны 5-10 минут ішінде кім 
тауып, қатесіз жазып шықса, сол көп ұпай алады,-деп ескертеді. 
(Мысалы: цилиндр, радиус, пропорционал шамалар-математикалық 
терминдер. Әдебиет жөнінде - кейіпкер, проза, сатиралық лирика, 
өлең құрылысы, т.б.)

Мұндай ойын балалардың арнаулы терминологияны жақсы 
меңгерулеріне көмектесіп, кімнің нені қалап сүйетінін де аңғартады. 
Ойында көп ұпай алған, сөйлем құрап та жазған балалар ұтады.

